
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 81 
 

ᓇᒡᒐᔾᔭᐅ, ᒪᐃ 13, 2013 

ᐅᖃᖅᑎ: ᐊᖓᔪᖅᑳᖅ Hᐊᓐᑐ ᑐᑐ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᓰᓚ ᒪᒃᕕᐅᓴᓐ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ  

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᓇᒡᒐᔾᔭᐅ, ᒪᐃ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4490 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒪᐃ 13, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᐲᑕ ᑕᑉᑑᓇ, 

ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ): ᖁᔭᓐᓇᒦᒃ, 

(ᑐᓵᔨᑎᒍᑦ) ᐃᖅᓱᒃᑎ. ᐱᒋᐊᓚᐅᖏᓂᑦᑎᓐᓂ ᒥᔅᑕ 

ᐅᓲᑖᐱᒃ ᒪᑐᐃᖅᓯᒍᓐᓇᕐᒪᖔᑦ ᑐᒃᓯᐊᓂᒃᑯᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. (ᑐᓵᔨᑎᒍᑦ) 

ᑲᔪᓯᓗᑕ ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᒃᓴᖅ 2. 

ᒥᓂᔅᑕᐃ ᐅᖃᐅᓯᖏᑦ. ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ, ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 287 - 3(3): ᒥᓂᔅᑕ 

ᐅᐸᒃᓯᒪᓐᖏᑦᑐᖅ ᒪᓕᒐᓕᐅᕐᕕᒻᒥ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑲᑎᒪᔨᐅᖃᑎᒃᑲ ᐅᓪᓗᒥ 

ᖃᐅᔨᖁᓪᓗᒋᑦ, ᓯᕗᓕᖅᑎᕗᑦ, ᐄᕙ ᐋᕆᐊᒃ, 

ᐅᕝᓗᒥ ᑕᒫᓃᔾᔮᖏᒻᒪᑦ ᐃᕐᓂᐊ ᐃᓕᓐᓂᐊᕌᓂᒻᒪᑦ 

ᐅᓐᓂᒍᑎᓯᒪᒻᒪᒍ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᓕᕆᐊᖃᑦᑐᖅ 

ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 
 

ᐊᖓᔪᖅᑳᑉ ᐅᖃᐅᓯᖓ 288 - 3(3): 

ᓴᖅᑭᖅᑎᑕᐅᓂᖓ “ᐊᖏᕐᕋᖃᖅᑎᐅᔪᓄᑦ 

ᐊᑐᐊᒐᖅ ᓄᓇᐅᑉ ᐊᑖ ᖁᐊᖑᓂᖓᓄᑦ 

ᓄᓇᕗᒻᒥ” ᐅᖃᓕᒫᒐᖅ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐅᓐᓄᓴᑦᑎᐊᕙᒃᑯᑦ 

ᓄᓇᕗᑦᒥᐅᑦ, ᕿᑭᖅᑕᕐᔪᐊᕐᒥᐅᑦ, ᑲᖏᖅᑐᒑᐱᒻᒥᐅᑦ. 

ᐅᖃᖅᑎᑦᑎᔨ, ᖁᕕᐊᓱᒻᒪᕆᑉᐳᖓ 

ᑐᓴᖅᑎᑦᑎᔭᕆᐊᔅᓴᖅ ᑕᕝᕙᓂ 

ᓂᕈᐊᖅᑕᐅᓯᒪᔨᐅᖃᑎᓐᓂᒃ ᓴᖅᑭᑕᐅᕋᑖᓚᐅᖅᑐᒥᒃ 

ᑖᒃᑯᓇᓐᖓᑦ ᐊᕙᑎᓕᕆᔨᒃᑯᓐᓂᑦ. ᐊᑎᖃᑦᑐᒥᒃ 

“ᐃᒡᓗᖃᑦᑎᐅᔪᓄᑦ ᒪᓕᒐᒃᓴᐅᔪᑦ ᑕᒪᓐᓇ ᓄᓇ 

ᖁᐊᖑᐃᓐᓇᖅᑐᖅ ᐱᔾᔪᑎᒋᓪᓗᒍ ᑕᒫᓂ ᓄᓇᕗᒻᒥ”. 

ᑖᓐᓇ ᒪᓕᒐᔅᓴᐅᔪᖅ, ᐊᑐᐊᒐᔅᓴᐅᔪᖏᓛᒃ 

ᐊᔪᕆᔅᓱᐃᔾᔨᓯᒪᒃᑲᓂᕐᓂᐊᖅᑐᖅ ᐃᒡᓗᖃᑦᑎᐅᔪᓂᒃ 

ᓄᓇᕗᑦᒥ ᐃᓕᑎᑦᑎᒋᐊᒃᑲᓐᓂᕋᓱᓪᓗᓂ. 
 

ᐊᒻᒪᓗᒃᑕᐅᖅ ᐊᑐᐊᒐᔅᓴᑦ 

ᓴᖅᑭᖅᑎᑕᐅᒋᐊᒃᑲᓐᓂᕋᓱᐊᖅᑐᑎᒃ ᖃᓄᖅ ᑕᒪᒃᑯᐊ 

ᐱᔭᕐᓂᖅᑑᔪᑦ ᐃᒡᓗᒧᑦ ᓴᐳᒻᒥᓯᔾᔪᑎᔅᓴᐅᔭᕆᐊᖏᑕ 

ᑕᒪᓐᓇ ᖁᐊᖑᐃᓐᓇᖅᑐᖅ ᓄᓇ ᐊᑐᕐᓗᒍ. 

ᐊᒻᒪᓗᒃᑕᐅᖅ ᖃᓄᖅ ᐊᓯᔾᔨᖅᑐᖃᕆᐊᖃᕋᔭᕐᒪᖔᖅ 

ᑕᒪᑐᒧᖓ ᐃᒡᓘᑉ ᐊᑖᓃᑦᑐᖅ ᖁᐊᖑᐃᓐᓇᖅᑐᖅ 

ᐱᔾᔪᑎᒋᓪᓗᒍ. ᑖᓐᓇ ᐊᑐᐊᒐᔅᓴᐅᔪᖅ 

ᑐᑭᓯᑎᑦᑎᒋᐊᒃᑲᓐᓂᕋᓱᒃᓯᒪᕗᖅ ᖁᐊᖑᐃᓐᓇᖅᑐᖅ 

ᑭᓲᒻᒪᖔᖅ. ᖃᓄᕐᓗ ᑕᒪᓐᓇ ᓯᓚᒧᑦ ᐊᕙᑎᒧᑦ 

ᐊᓯᔾᔨᐸᓪᓕᐊᓂᖅ ᓄᓇᕗᑦ ᐊᑦᑐᖅᑕᐅᕙᓪᓕᐊᒻᒪᖔᖅ. 

ᖃᓄᕐᓗ ᑕᒪᓐᓇ ᐊᒃᑐᖅᑕᐅᖃᑦᑕᕐᒪᖔᑕ ᐃᒡᓗᐃᑦ 

ᐊᐅᑉᐸᓪᓕᐊᓂᖓᓄᑦ ᖁᐊᖑᐃᓐᓇᖅᑐᖅ ᐊᒻᒪᑦᑕᐅᖅ 

ᐱᕕᔾᔪᐊᖑᓂᖓᓄᑦ ᑕᒪᑐᒧᖓ ᖃᓄᖅ 

ᖁᐊᖑᐃᓐᓇᖅᑐᖅ ᖁᐊᖑᐃᓐᓇᖅᑎᑦᑕᕆᐊᖓ. 
 

ᑖᓐᓇ ᒪᓕᒐᒃᓴᐅᔪᖅ, ᐊᑐᐊᒐᔅᓴᐅᔪᖏᓛᒃ 

ᓴᖅᑭᑎᑦᑎᑲᓐᓂᕆᕗᖅ ᖃᓄᖅ ᑮᓇᐅᔭᓂᒃ 

ᐃᑲᔪᖅᑕᐅᔾᔪᑎᔅᓴᖓᓂᒃ ᐃᓄᓕᕆᔨᑐᖃᒃᑯᓐᓂᑦ 

ᐱᑕᖃᒻᒪᖔᑦ ᐊᒻᒪᓗᒃᑕᐅᖅ ᐊᕙᑎᑦᑕ 

ᐊᓯᔾᔨᐸᓪᓕᐊᓂᖓᓄᑦ ᑐᕌᖓᔪᓂᒃ. ᐊᒻᒪᑦᑕᐅᖅ 

ᓴᖅᑭᑕᐅᓯᒪᒋᕗᖅ ᐃᓚᖃᑦᑐᑕ ᑖᒃᑯᓂᖓ ᓄᓇᕗᒻᒥ 

ᐃᒡᓗᓕᕆᔨᕐᔪᐊᑯᓐᓂᑦ, ᓄᓇᓕᕆᔨᐅᔪᓂᒃ ᑲᓇᑕᒥ, 

ᐃᓕᓐᓂᐊᕐᕕᔾᔪᐊᖅ ᓚᕕᐅᓪᒥ, ᐃᖃᓗᐃᑦ 

ᓄᓇᓕᐸᐅᔭᖏᑕ ᑲᑎᒪᔨᖏᓐᓂᑦ ᐊᒻᒪᓗᒃᑕᐅᖅ ᑲᓇᑕᒥ 

ᓄᓇᕗᒻᒥᓗ ᑕᒫᓂ ᓯᓚᓕᕆᓂᕐᒥᒃ ᐊᓪᓚᒡᕕᐅᔪᒥᒃ. 

ᑖᓐᓇ ᒪᓕᒐᔅᓴᐅᔪᖅ ᓴᖅᑭᑎᑦᑎᒋᐊᒃᑲᓐᓂᕋᓱᒃᓯᒪᒋᕗᖅ 

ᑖᒃᑯᐊ ᐃᓚᒋᔭᐅᓪᓗᑎᒃ ᓴᖅᑭᖅᓯᒪᔭᖏᑦ ᒐᕙᒪᖏᑕ 

ᓄᓇᑦᑎᐊᖅ, ᐃᒡᓗᖃᑦᑎᐅᔪᓄᑦ ᑐᕌᖓᔪᑦ 

ᐊᑐᐊᒐᔅᓴᕆᔭᖏᑦ ᑕᒪᓐᓇ ᖁᐊᖑᐃᓐᓇᖅᑐᖅ 

ᓄᓇᑦᑎᐊᕐᒥᒃ ᒪᓕᒃᑐᒍ. 

ᐅᖃᖅᑎᑦᑎᔨ, ᐃᒡᓗᓄᑦ ᓱᕋᒍᑕᐅᕙᒻᒥᔪᖅ ᑕᒪᓐᓇ 

ᐊᑐᖅᑐᒍ ᒪᓐᖑᐸᓪᓕᐊᓂᖓ, ᐊᐅᑉᐸᓪᓕᐊᓂᖓ. 

ᐊᑭᑐᔪᒻᒪᕆᐅᓲᖑᒻᒪ ᐃᒡᓗᖃᑦᑎᐅᔪᓄᑦ ᐊᒻᒪᑦᑕᐅᖅ 

ᒐᕙᒪᒃᑯᓐᓄᑦ. ᑕᒪᒃᑯᓄᖓᓗ ᐃᒡᓗᓕᐅᖅᑎᐅᔪᓄᑦ. 

ᑕᒪᓐᓇ ᓴᖅᑭᔮᖅᑎᑦᓯᐊᕋᓱᓪᓗᒍ ᐃᒡᓘᑉ 

ᓱᕋᑉᐸᓪᓕᐊᑦᑕᐃᓕᒪᓂᖓ ᐊᒻᒪᓗᒃᑕᐅᖅ 

ᐃᓕᑎᑦᑎᓯᒪᓇᓱᓐᓂᕐᒥᒃ ᐱᒻᒪᕆᐅᒻᒪᑦ ᑕᒪᑐᒧᖓ 

ᖁᐊᖑᐃᓐᓇᕐᓂᕆᔭᖓᓄᑦ ᓄᓇᐅᑉ ᑐᕌᖓᔪᓂᒃ. 

ᖃᓄᕐᓗ ᐊᒃᑐᐃᓂᖃᓲᖑᒻᒪᖔᑦ ᐊᕙᑎᒧᑦ 

ᐊᓯᔾᔨᖅᐸᓪᓕᐊᓂᐅᔪᒧᑦ ᑖᒃᑯᐊᓗ ᖃᓄᖅ 

ᐊᑭᖃᕋᔭᓐᖑᐊᕐᒪᖔᑕ ᑐᕌᖓᔪᓂᒃ, ᖃᓄᕐ.ᓗ 

ᐊᑭᑭᓐᓂᖅᓴᐅᔪᓐᓇᕋᔭᕐᒪᖔᑕ ᓯᕗᓂᒃᓴᑎᓐᓂ. 

ᑕᒪᓐᓇ ᐊᑐᕐᓗᒍ ᕿᒥᕐᕈᐊᒐᐅᔪᖅ, ᐅᖃᓕᒫᒐᐅᔪᖅ 

ᐃᒡᓗᖃᑦᑎᐅᔪᖅ 

ᐸᕐᓇᒃᓯᒪᑦᑎᐊᓂᖅᓴᐅᔪᓐᓇᓂᐊᖅᑰᑉᐳᖅ 

ᓴᓇᔭᐅᓯᒪᓂᖓᓄᑦ ᐃᒡᓗᖏᑕ ᐊᒻᒪᓗᒃᑕᐅᖅ 

ᐃᒡᓗᖏᑕ ᖃᓄᖅ ᐋᖅᑭᑎᐊᖅᓯᒪᓂᖓᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᑕᑉᑑᓇ. 

ᒐᕙᒪᒃᑯᑦ ᐅᖓᓯᒃᑐᒧᑦ ᐃᒡᓗᓕᕆᓂᕐᒧᑦ 

ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ ᐸᕐᓇᐅᑎᖓᑦ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᓐᓄᓴᒃᑯᑦ ᖁᒡᓗᖅᑐᒥᐅᓪᓗ, 

ᓄᓇᕗᒻᒥᐅᓪᓗ, ᐅᖃᖅᑎ, ᖁᕕᐊᓱᑉᐳᖓ ᐅᓪᓗᒥ 

ᐅᖃᕈᓐᓇᕋᒪ ᒪᓕᒐᓕᐅᖅᑎᐅᖃᑎᒃᑲᓄᑦ ᑖᒃᑯᐊ 

ᓄᓇᕗᑦ ᒐᕙᒪᖏᑕ ᓯᕕᑐᔪᒧᑦ ᐊᖏᕐᕋᖃᖏᓂᕐᒧᓪᓗ 

ᐸᕐᓇᐅᑎᖏᑦ. 

 

ᑕᒫᓂ ᐅᑭᐅᒥ ᐃᒡᓗᓕᕆᔨᕐᔪᐊᒃᑯᑦ ᐱᐊᓂᓚᐅᕐᒪᑕ 

ᑐᒡᓕᐊᓂᒃ ᓴᓇᓪᓗᑎᒃ ᐃᒪᓐᓇ ᑭᐅᔾᔪᑎᒋᓗᒍ 

ᑕᒪᑐᒧᖓ ᐃᒡᓗᑭᔅᓴᓂᕐᒧᑦ ᓄᓇᕗᒻᒥ. 

 

ᑖᒃᑯᐊ ᓄᓇᕗᑦ ᒐᕙᒪᖏᑦ ᓯᕕᑐᔪᒧᑦ ᐸᕐᓇᐅᑎᖏᑦ 

ᐃᒡᓗᖃᓐᓂᕐᒧᑦ ᐊᖏᕐᕋᖃᖏᑦᑐᓄᓪᓗ 

ᐱᐊᓂᒃᓯᒪᓕᖅᑐᖅ ᖃᓄᖅ ᒪᓕᒍᑕᐅᓂᐊᖅᑐᖅ 

ᓄᓇᕗᒻᒥ ᐊᒃᓱᕉᑕᐅᔪᓄᑦ. ᓇᓗᓇᐃᔭᐃᓪᓗᓂᓗ  

ᑐᕌᖅᑕᐅᔪᓂᒃ ᓴᖅᑭᑕᐅᒋᐊᖃᓐᓂᐊᖅᑐᖅ ᑖᒃᑯᑎᒎᓇ 

ᑕᒪᑉᑕ ᑕᐅᑐᒐᖏᑎᒍᑦ ᐃᒡᓗᖃᕆᐊᖃᓐᓂᖏᓐᓄᑦ 

ᓄᓇᕗᒻᒥᐅᑦ. ᓴᖅᑭᓯᒪᒐᓗᐊᕐᓗᒍ ᐱᕙᓪᓕᐊᑎᑦᓯᓂᖅ 

ᓇᒻᒥᓂᕐᓗ ᒪᑭᒪᒋᐊᖃᓐᓂᖅ. 

 

ᐅᖃᖅᑎ, ᑖᓐᓇ ᐸᕐᓇᐅᑕᐅᔪᖅ ᐱᓕᕆᔾᔪᑎᖏᓪᓗ 

ᓴᖅᑭᐸᓪᓕᐊᓂᐊᖅᑐᑦ ᐱᓕᕆᔾᔪᑎᔅᓴᑦ. ᑖᓐᓇ 

ᐊᑐᖅᑕᓂᐊᕐᒪᑦ ᐃᑲᔪᖅᑎᒌᓪᓗᑎᒃ ᑕᒪᑐᒧᖓ 

ᐱᔭᕆᐊᑐᖃᑦᑕᖅᑐᒧᑦ ᐃᒡᓗᖃᕆᐊᖃᓐᓂᖏᓐᓄᑦ 

ᓄᓇᕗᒻᒥᐅᑦ. 

 

ᑖᒃᑯᐊ ᐱᐊᓂᒍᑕᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᑦ 

ᐱᓕᕆᐊᕆᔭᖏᓐᓄᑦ ᑖᒃᑯᐊ ᐋᖅᑭᒃᓱᐃᓗᑎᒃ 

ᐱᓕᕆᐊᕆᔾᔪᑎᒋᓂᐊᖅᑕᒥᓂᒃ ᐸᕐᓇᐅᑎᓄᑦ. 

ᐱᓕᕆᔾᔪᑎᒋᓗᒍ ᐋᖅᑭᒃᑕᐅᔪᑦ ᑕᕝᕙᓂ ᐸᕐᓇᐅᑎᒥ. 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᑦᑐᑎᒃ 

ᓄᓇᕗᑦ ᒐᕙᒪᖏᑦᑕ ᐱᓕᕆᕕᖏᓐᓂᒃ, 

ᑎᒥᖁᑎᖏᓐᓂᒃ ᐊᒻᒪᓗ ᐊᓯᖏᓐᓂᒃ ᓇᓗᓇᐃᖅᑯᑦ 

ᐱᕙᓪᓕᐊᑎᑦᓯᒍᒪᓪᓗᑎᒃ ᐃᒪᓐᓇ ᑎᑭᒍᓐᓇᖅᑕᒥᓂᒃ 

ᐊᒥᓱᓄᑦ ᖃᓄᐃᓕᐅᕈᑕᐅᓂᐊᕐᓗᓂ ᐊᒻᒪᓗ ᑕᐃᒪ 

ᐱᐊᓂᒃᑕᐅᓂᐊᖅᓱᒋᔭᖅ ᑕᒫᓂ ᐊᐅᔭᐅᑉ ᓄᓐᖑᐊᓂ. 

 

ᐅᖃᖅᑎ, ᑖᒃᑯᐊ ᐃᒡᓗᑭᔅᓴᕐᓂᖅ ᓄᓇᕗᒻᒥ 

ᐃᑲᔪᖅᑏᒍᑕᐅᒋᐊᖃᒻᒪᑦ. ᓯᕕᑐᔪᒧᓪᓗ 

ᐋᖅᑭᒃᓯᒪᓗᓂ ᐊᒻᒪᓗ ᑮᓇᐅᔭᐃᕈᑕᐅᓗᓂ 

ᐊᖏᔪᑲᓪᓚᓐᓂᒃ. ᑕᐃᒪ ᐱᓕᕆᖃᑎᒌᒍᒪᓂᐊᖅᐳᒍᑦ 

ᑕᒫᓂ ᓯᕗᓂᒃᓴᒥ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑲᑎᒪᔾᔪᑎᒃᓴᖅ 2. ᒥᓂᔅᑕ ᐱᓕᕆᐊᖃᑦᑐᖅ 

ᐃᓕᖅᑯᓯᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

ᑲᑎᒪᕕᐅᓂᐊᕐᓂᖓ ᒥᓂᔅᑕᐅᔪᓄᑦ 

ᐃᓕᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ 

(ᐋᕆᐊᒃ) 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᑐᓴᖅᑎᑦᑎᒍᒪᒐᒪ ᑖᒃᑯᐊ 

ᓄᓇᕗᑦ  ᑐᓐᖓᓱᒃᑎᑦᑎᓂᐊᕐᓗᑎᒃ 

ᐃᓕᖅᑯᓯᓕᕆᓂᕐᒧᑦ ᒥᓂᔅᑕᐅᔪᐃᑦ 

ᑲᑎᒪᓂᐊᕐᓂᖏᓐᓄᑦ ᐋᒡᒍᓯ 13-ᒥᑦ 14-ᒧᑦ 

ᐃᖃᓗᖕᓂ ᐋᖅᑭᒃᓯᒪᔪᖅ. 

ᐃᒃᓯᕙᐅᑕᕆᔭᐅᖃᑕᐅᓂᐊᕐᕋᒪ ᑲᑎᒪᓂᖏᓐᓄᑦ 

ᑖᒃᑯᐊ ᒐᕙᒪᑐᖃᒃᑯᓐᓂ ᒥᓂᔅᑕᐅᔪᐃᑦ 

ᐱᖅᑯᓯᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᓪᓗ. ᑖᒃᑯᐊ 

ᓄᓇᕗᑦ ᑐᓐᖓᓱᒃᑎᑦᑎᓂᐊᕐᒥᒻᒪᑕ 20-ᒋᔭᖓᓂ 

ᓇᓪᓕᐅᓂᖅᓯᐅᑎᓪᓗᒋᑦ ᓄᓇᕗᒻᒥ 

ᓄᓇᑖᕈᑕᐅᓯᒪᔪᖅ. 

 

ᑖᒃᑯᐊ ᑲᑎᒪᓂᐅᔪᐃᑦ ᒥᓂᔅᑕᓄᑦ ᑲᑎᒍᑕᐅᒍᓐᓇᕐᒪᑕ 

ᐊᔾᔨᒌᖏᑦᑐᓂᒃ ᐊᕕᑦᑐᖅᓯᒪᓃᓐᖔᖅᑐᑦ. ᐃᒪᓐᓇ 

ᖁᕝᕙᕆᐊᕈᓐᓇᖁᓪᓗᒋᑦ ᑕᒪᒃᑯᐊ 

ᐱᓕᕆᐊᕆᒐᓱᐊᖅᑕᕗᑦ, ᐅᖃᖅᑎ, ᐅᑭᐅᖅᑕᖅᑐᒥ. 

 

ᑖᒃᑯᐊ ᐃᑲᔫᑕᐅᔪᑦ ᐋᖅᑭᒃᑕᐅᓯᒪᒻᒪᑕ ᒥᓂᔅᑕᓄᑦ 

ᐃᓚᖃᓐᓂᐊᖅᑐᑦ ᒥᓂᔅᑕᐃᑦ ᐅᖃᓕᒪᒍᓐᓇᕐᓗᑎᒃ, 

ᐸᕐᓇᐅᑎᓂᒃ ᐱᔾᔪᑎᒋᓗᒍ ᐱᕈᖅᐸᓪᓕᐊᓂᖅ, 

ᐋᖅᑭᐅᒪᑎᑕᐅᒍᓐᓇᕐᓂᖓᓗ ᐃᓕᖅᑯᓯᒋᔭᐅᔪᐃᑦ, 

ᐱᖅᑯᓯᓕᕆᔨᓪᓗ, ᐱᐅᖅᓱᐊᓃᓪᓗ. ᑕᒪᓐᓇ 

ᑲᑎᒪᓂᖅ ᐃᓱᓕᓐᓂᐊᖅᑐᖅ ᑐᓴᒐᔅᓴᖃᓪᓗᑎᒃ 

ᑖᒃᑯᓂᖓᑦ ᑲᑎᒪᔾᔪᑎᒋᔭᒥᓂᑦ. 

 

ᐅᖃᖅᑎ, ᒐᕙᒪᑐᖃᒃᑯᑦ, ᐳᕌᕕᓐᓯᓄᓪᓗ 

ᐅᑭᐅᖅᑕᖅᑐᖓᓂ ᒐᕙᒪᐃᓪᓗ ᑲᑎᒪᓂᖏᑦ 

ᐱᕕᒃᓴᒃᓯᐊᖑᒻᒪᑦ ᓄᓇᕗᑦ 

ᑕᑯᒃᓴᐅᑎᑦᑎᑎᐊᕈᓐᓇᖅᑐᑎᒃ ᐃᓕᖅᑯᓯᕐᒥᓂᓪᓗ 

ᖃᓄᐃᓐᓂᕐᒥᓂᒃ. ᑖᒃᑯᐊ ᑕᑯᒃᓴᐅᑎᓪᓗᒋᑦ ᐃᓄᐃᑦ 

ᐅᖃᐅᓯᖏᑦ, ᐃᓕᖅᑯᓯᖏᓪᓗ, ᐅᑉᐱᕆᔭᖏᓐᓂᓪᓗ. 

ᖁᔭᓐᓇᒦᒻᒪᕆᐊᓗᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᑲᔪᓯᓗᑕ 

ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᒃᓴᖅ 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᖃᒪᓂᑦᑐᐊᕐᒥ ᐊᕿᔨᒻᒪᕇᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔨ. 

ᖃᒪᓂᑦᑐᐊᕐᒥᐅᑕᐅᖃᑎᒃᑲᓗ, ᑲᖏᖅᖠᓂᕐᒥᐅᑕᓪᓗ 

ᐊᔪᓐᓇᑐᒃᑰᒻᒪᑎᑦᑕᐅᖅ ᓱᓕ ᐃᓱᒪᒋᕙᕗᑦ. 

 

ᐅᖃᖅᑎᑦᑎᔨ, ᑖᒃᑯᓂᓐᖓᑦ ᐃᓅᓱᒃᑯᓂᒃ, ᒪᒃᑯᑦᑐᓂᒃ 

ᐃᒻᒥᓂᒃ ᐱᔫᒥᕙᓪᓕᐊᓂᐊᓕᖅᑎᓪᓗᒋᓪᓘᓐᓃᑦ 

ᐃᓅᓯᖃᑦᑎᐊᓂᕐᒧᓘᓐᓃᑦ ᐃᒻᒥᓂᒡᓘᓐᓃᑦ 

ᓴᐃᒪᒃᐸᓪᓕᐊᕙᓪᓕᐊᓕᖅᖢᑎᒡᓗ ᑖᒃᑯᓂᖓ 

ᐃᓅᓯᖃᑦᑎᐊᓂᕐᒧᓘᓐᓃᑦ ᑖᒃᑯᓂᖓ 

ᑐᓐᖓᕕᖃᒻᒪᑎᒃ. ᑖᒃᑯᓂᓐᖓᑦ ᒪ’ᓈᑦᓯᐊᕐᒥᐊᖅᐳᖓ 

ᒫᓐᓇ Sports Nunavut ᐊᒻᒪᓗ ᑕᐃᒃᑯᐊ ᔫᓐᓇ 

ᐊᒥ’ᓈᖅ ᐃᓕᓐᓂᐊᕐᕕᒻᒦᑦᑐᑦ ᑕᐃᒃᑯᐊ ᐃᓕᓴᐃᔩᑦ 

ᑕᐃᒃᑯᓂᓐᖓᑦ ᕿᑎᒃᑐᓂᒃ Baker Lake 

Blizzards-ᖑᓂᕋᖅᑕᐅᔪᓂᒃ 

ᐃᑲᔪᖅᑐᐃᖏᓐᓇᒥᐊᖃᑦᑖᕈᒻᒪᑎᒃ. 

 

ᐅᖃᖅᑎᑦᑎᔨ, ᓴᓕᒪᓱᑉᐳᖓ ᑖᓐᓇ ᒫᓐᓇ 

ᐃᓕᑕᕆᒍᐊᖅᖢᒋᑦ ᑖᒃᑯᐊ ᐊᖑᑎᑦᓯᐊᕐᕕᑦ 

ᑕᐃᒃᑯᓂᓐᖓᑦ Super Soccer-

ᖑᓂᕋᖅᑕᐅᓚᐅᖅᑐᓂᒃ ᔨᐊᓗᓇᐃᒥ 

ᐱᓐᖑᐊᓚᐅᕐᒪᑎᒃᑕᐅᖅ. ᐃᓕᑕᕆᒍᐊᖅᖢᒋᑦ 

ᑖᒃᑯᓂᓐᖓᑦ ᐊᓈᓇᐅᔪᓂᓪᓘᓐᓃᑦ 

ᒥᐊᓂᕆᔭᐅᔪᓂᓪᓗ ᐊᒻᒪᓗ ᑕᐃᒃᑯᐊ 

ᐃᑲᔪᖅᑎᐅᔪᒥᓪᓘᓐᓃᑦᑕᐅᖅ ᑖᒃᑯᓂᓐᖓᑦ 

ᐃᓕᑕᕆᔭᐅᑦᑎᐊᕆᐊᖃᖅᑰᒻᒪᑎᒃ ᑖᒃᑯᓇᓐᓂᖓᑦ 

ᐱᕈᓴᖅᑎᑦᑎᑦᑎᐊᒥᐊᕐᒪᑎᑦᑕᐅᖅ ᑖᒃᑯᓂᓐᖓᑦ 

ᐃᓅᓱᒃᑐᓂ ᒪᒃᑯᑐᕐᔪᐊᓂᒃ.  

 

ᑖᒃᑯᐊ ᐅᖃᖅᑎᑦᑎᔨ, ᐃᓕᑕᕆᒍᐊᑉᐸᒃᑲ ᑖᒃᑯᐊ: 

 

ᕌᐴᑦ ᐃᒃᑳᑦ 

ᐊᒥᒃ ᓇᑎᓛᖅ 

ᐃᓚᐃᓐ ᓇᑎᓛᖅ 

ᒋᓕᐊᓐ ᓯᑑᕙᑦ ᐆᓕᐊᓐ 

ᒪᒪᐅ ᑕᕆᓐᓈᖅ 

ᑎᐅᕆ ᑐᒫ ᐅᕼᐅᒃ 

ᔮᓱᐊ ᐱᕐᔪᐊᒃ 

ᑕᐃᓗ ᐊᒃᓴᕐᓂᖅ 

ᕼᐊᐅᕗᑦ ᖁᐃᓇᕐᓇᖅ 

ᕕᓐᔅ ᑯᕝᓗᐃᑦᑐᖅ 

ᑏᓇ ᕿᓕᖅ, ᐊᒻᒪᓗᒃ ᑖᒃᑯᐊ, ᐅᖃᖅᑎᑦᑎᔨ, 

ᒥᐊᓂᖅᓯᔨᖓ ᑖᒃᑯᐊ ᐃᓕᓐᓂᐊᖅᑎᖓ Coach-

ᒋᔭᐅᔪᖅ 

ᒋᓕᐊᓐ ᐹᑐᕆ ᐅᓕᐊᑦ. 

 

ᒪᓕᒐᓕᐅᖅᑎᐅᖃᑎᒋᔭᑦᑎᑉᓂᑦ, 

ᓄᓇᕗᒻᒥᐅᑕᐅᖃᑎᒋᔭᑉᑎᓂᓪᓗ ᑖᒃᑯᓂᓐᖓᑦ 

ᐊᐱᕆᕗᖓ ᑖᒃᑯᓂᓐᖓᑦ ᐃᓕᑕᖅᕼᐃᖁᔨᕝᓗᒋᑦ. 

ᒪ’ᓇᓪᓗᐊᕕᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ 

ᐅᖃᐅᓯᖏᑦ. ᒥᔅᑕ ᕋᒻᐴᑦ. 

ᓴᓂᑭᓗᐊᕐᒥ ᐅᖓᓯᒃᑐᒧᑦ ᐅᓪᓚᑦᑏᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ 

ᓂᑯᕕᑦᑐᖓ ᖁᕕᐊᓲᑎᖃᕈᒪᓪᓗᖓ 

ᐅᓪᓚᐅᑎᓚᐅᖅᑐᓂᒃ ᓴᓂᑭᓗᐊᕐᒥ ᑲᑐᔾᔨᖃᑎᒌᓄᑦ 

ᑕᐃᑲᓂ ᑐᕌᓐᑐᒥ ᐅᓪᓚᑎᓪᓗᒋᑦ. 

 

ᑖᒃᑯᐊ ᑕᓪᓕᒪᐅᔪᐃᑦ ᒪᕐᕉᓪᓗ ᐸᐃᕆᔨᖓᑦ 

ᑐᕌᓐᑐᒨᓚᐅᕐᖓᑕ ᐅᓪᓚᖃᑕᐅᒋᐊᖅᑐᖅᖢᑎᒃ. 

ᑖᒃᑯᐊ ᐱᖓᓱᑦ ᐊᒻᒪᓗ ᒥᐊᓂᕆᔨᖓᑦ 

ᐅᓪᓚᓚᐅᖅᑐᖅ 21 ᑭᓛᒥᑐᔅᓂᒃ. ᒪᕐᕉᒃ 5 

ᑭᓛᒥᑐᔅᒧᑦ ᐅᓪᓚᖃᑕᐅᓪᓗᑎᒃ. 

 

ᐅᖃᖅᑎ, ᓄᐊ ᐃᒥᖅᑯᑕᐃᓚᒃ, ᓴᓂᑭᓗᐊᖅ ᑖᓐᓇ 

ᐹᑎ ᕼᑎᓴᒃᑯᓐᓄᑦ, ᐅᐃᓕ ᐃᖃᓗᒡᒧᓪᓗ. 

 

ᐅᓚᖃᑕᐅᓚᐅᖅᑐᑦ 5 ᑭᓛᒥᑕᔅᒥᒃ. ᐊᐅᓚᔪᖅ 

ᐊᐃᐹᑦ ᔩᓂ ᐊᐅᓪᓚᓗᒃ ᐱᔭᕇᓚᐅᖅᑐᑦ. 

 

ᐅᖃᖅᑎ, ᑖᒃᑯᐊ ᒥᐊᓂᕆᔨᒋᔭᖏᑦ ᑎᐅᕆᔅ ᑭᓄ 

ᐊᒻᒪ ᐴᕌᑦ ᐅᕕᑭ.  

 

ᐅᖃᖅᑎ, ᑖᒃᑯᐊ ᐱᐅᖏᓐᓇᓲᖑᒻᒪᑦ ᑐᓴᕆᐊᔅᓴᖅ 

ᑕᒪᒃᑯᓂᖓ ᐊᑐᓃᖅᑐᓂᒃ ᐊᒃᓱᕈᖅᑐᓂᒃ 

ᐱᓕᕆᓪᓗᑎᒃ ᑕᐃᒫᒃ ᐱᐅᔪᒥᒃ ᓴᖅᑭᑎᑦᓯᒍᓐᓇᕐᖓᑕ 

ᐃᓅᓯᖓᓄᑦ. ᑕᒪᒃᑯᐊ ᐃᖃᐃᓕᓴᖅᑎᑦ 

ᐅᓪᓚᖃᑕᐅᓕᕌᖓᑕ ᓲᕐᓗ ᑐᕌᓐᑐᒥ 

ᐅᓪᓚᓚᐅᖅᑎᓪᓗᒍ ᐅᐱᒌᓐᓇᓲᕆᔭᕗᑦ 

ᑭᒡᒐᑐᖅᑎᓪᓗᒋᑦ ᓄᓇᓕᒻᒥᓂᒃ. 

 

ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓱᖃᑎᒋᔪᒪᕙᒃᑲ 

ᓴᓂᑭᓗᐊᕐᒥ ᐅᓪᓚᓯᐊᕐᓂᖃᓚᐅᖅᑐᓂᒃ. ᖁᔭᓐᓇᒦᒃ, 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᖁᕕᐊᓲᑎᒋᕙᒃᑲᑦᑕᐅᖅ. ᑲᑎᒪᔾᔪᑎᒃᓴᖅ 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᖁᑦᑎᑦᑐᒧᑦ ᒥᔅᑕ 

ᐃᐊᓕᐊᑦ. 

ᕿᓂᖅᑏᑦ ᐸᖅᓴᐃᔩᓪᓗ (ᐃᐊᓕᐊᑦ) 

 

ᐃᐊᓕᐊᑦ  (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᓪᓗᒥ ᓂᑯᕕᑦᑐᖓ ᓴᖅᑭᑦᑎᒍᒪᓪᓗᖓ  ᑖᒃᑯᓂᖓ 

ᕿᓂᕐᓂᕐᒥᒃ ᓄᓇᕗᒻᒥ ᐊᒻᒪᓗ ᐅᑭᐅᖅᑕᖅᑐᒥ. 

 

ᐅᖃᖅᑎ, ᒫᓐᓇᒫᖑᓚᐅᖅᑐᖅ 

ᑕᒻᒪᖅᓯᔪᖅᓯᐅᖅᑎᒻᒪᕆᐅᑉ ᐅᓂᒃᑳᓕᐊᕆᓚᐅᖅᑕᖏᑦ 

ᒐᕙᒪᑐᖃᒃᑯᑦ ᕿᓂᖃᑦᑕᕐᓂᕐᒧᑦ 

ᓴᖅᑭᔮᕈᑕᐅᒃᑲᓐᓂᓚᐅᖅᐳᑦ ᐅᑭᐅᖅᑕᖅᑐᒥ 

ᐱᔭᕆᐊᖃᖅᑐᓂᒃ ᕿᓂᖅᑐᓕᕆᓂᕐᒥ. 

 

ᐅᖃᖅᑎ, ᑲᑎᒪᓂᕆᓚᐅᖅᑕᑎᓐᓂ 

ᐱᓇᓱᐊᕈᓯᐅᓚᐅᖅᑐᒥ, ᒥᓂᔅᑕᕆᔭᖅ ᓄᓇᓕᓐᓂᑦ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᑦ 

ᐅᖃᐅᓯᖃᓚᐅᖅᓯᒪᕗᖅ ᑐᐊᕕᕐᓇᖅᑐᓕᕆᓂᕐᒧᑦ 

ᐅᐸᓗᖓᐃᔭᕐᓂᐅᑉ ᐱᒻᒪᕆᐅᓂᖓᓂᒃ. 

ᐅᖃᖅᑎ, ᒐᕙᒪᒃᑯᑦ ᑕᐃᒪᓐᓇᐃᑦᑐᓕᕆᓇᓱᓐᓂᖓᑦ 

SPOT-ᖑᔪᓂᒃ ᑕᒻᒪᔭᐃᒃᑯᑎᓂᒃ ᓄᓇᓕᓕᒫᓂ 

ᐱᐅᑦᑎᐊᖅᑐᖅ. 

 

ᖁᑦᑎᑦᑐᒥ ᖁᕕᐊᓱᑉᐳᖓ ᐆᒪᔪᕐᓂᐊᖅᑎᖁᑎᕗᑦ 

ᐱᓕᕆᖃᑎᖃᖅᓯᒪᕗᑦ ᐱᓕᒻᒪᓴᖅᑕᐅᑎᓪᓗᒋᑦ 

ᐆᒪᔪᕐᓂᐊᖅᑎᑦ ᐊᓯᖏᓪᓗ ᑕᒪᒃᑯᓂᖓ 

ᑕᒻᒪᔭᐃᒃᑯᑎᓂᒃ 

 

ᖁᕕᐊᓱᑉᐳᖓᓗ ᓇᓗᓇᐃᖅᓯᔭᕆᐊᖅᓴᖅ 

ᐱᓇᓱᐊᕈᑕᐅᔪᑦ ᐊᑐᖅᑕᐅᓚᐅᖅᓯᒪᓐᖏᑐᑎᒍᑦ 

ᑲᓲᑎᔾᔪᑕᐅᓯᒪᒻᒪᑕ ᑕᒪᒃᑯᓂᖓ ᑕᒻᒪᔭᐃᒃᑯᑎᓂᒃ 

ᖃᕆᓴᐅᔭᒃᑯᐊᖓᔪᓄᑦ ᐆᒪᔪᕐᓂᐊᖅᑎᑦ 

ᐃᓚᒋᔭᖏᓐᓄᑦ ᖃᐅᔨᒪᐃᓐᓇᕈᓐᓇᖁᓪᓗᒋᑦ 

ᓇᒦᓕᕐᒪᖔᑕ ᐊᐅᓪᓚᖅᓯᒪᓂᖏᓐᓂ ᓄᓇᒥ. 

 

ᐅᖃᖅᑎ, ᑕᒪᓐᓇ ᐆᑦᑑᑎᑦᑎᐊᕙᐅᓇᓱᒋᕙᕋ 

ᒐᕙᒪᖁᑎᑦᑕ ᐱᓕᕆᖃᑎᖃᑦᑎᐊᕐᓂᖏᓐᓂᒃ 

ᓄᓇᓕᓐᓂ ᐊᒻᒪ ᓄᓇᓕᑦ ᑎᒥᖁᑎᖏᓐᓂᒃ. 

 

ᐅᖃᖅᑎ, ᐊᐱᖅᑯᑕᐅᖃᑦᑕᖅᓯᒪᕗᖅ ᑕᕝᕙᓂ ᐃᒡᓗᒥ 

ᑐᑭᒧᐊᖃᑎᒌᒋᐊᖃᕐᓂᖏᓐᓂᒃ ᒐᕙᒪᑐᖃᒃᑯᑦ, 

ᐳᕌᕕᓐᓯᒃᑯᑦ ᐊᒻᒪᓗ ᐅᑭᐅᖅᑕᖅᑑᑉ ᒐᕙᒪᖏᓐᓂᒃ 

ᕿᓂᖅᑐᓕᕆᓂᕐᒥ. ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ 

ᐅᓂᒃᑳᖓᓂ ᑕᒪᑐᒥᖓ ᓇᓗᓇᐃᕈᑎᖃᓚᐅᖅᐳᖅ 

ᐊᒻᒪᓗ ᑕᐃᒃᑯᐊ ᐊᑯᓂᐊᓗᒃ 

ᐱᓕᕆᐊᖑᓯᒪᓐᖏᑦᑐᐃᑦ ᕿᓂᖅᑎᑦ 

ᖃᖓᑕᓲᖁᑎᖏᑕ ᐱᑐᖃᐅᓗᐊᓕᕐᓂᖏᓐᓂᒃ. 

 

ᐅᖃᖅᑎ, ᐅᖃᒃᑲᓐᓂᕈᒪᕙᕋ 

ᐃᑲᔪᖅᑐᑦᑎᐊᕐᓂᕆᔭᕐᓂᒃ ᑖᕗᓐᖓᓕᒫᖅ 

ᑐᑦᑕᕐᕕᖃᕆᐊᖃᕐᓂᖓᓂᒃ ᕿᓂᕈᑕᐅᕙᑦᑐᑦ 

ᓄᓇᕗᒻᒥ. ᐅᖃᒃᑲᓐᓂᕈᒪᒻᒥᔪᖓ ᖁᑦᑎᑦᑐᒥ 

ᐊᑐᐃᓐᓇᐅᔪᓂᒃ ᕿᓂᖅᑐᓕᕆᓂᕐᒧᑦ 

ᓴᓐᖏᑦᑎᒃᑲᓐᓂᕈᑕᐅᔪᓐᓇᖅᑐᓂᒃ. 

 

ᐅᖃᖅᑎ, ᐅᔾᔨᕆᔪᒃᓴᐅᕗᑎᑦ ᒐᕙᒪᑐᖃᒃᑯᑦ 

ᐱᓕᕆᓯᒪᒻᒪᑕ ᐅᑭᐅᖅᑕᑑᑉ  

ᑲᓇᑕᒥᐅᑕᐅᓂᖓᓄᐊᖓᔪᓂᒃ ᐱᖃᓯᐅᑦᑐᒍ ᓄᑖᑦ 

ᐊᖏᔫᑎᑦ ᓴᓇᔭᐅᓂᖏᑦ. 

 

ᐅᖃᖅᑎ, ᐱᕕᖃᖅᑎᑕᐅᓂᓐᓂ 

ᐊᔭᐅᕆᒃᑲᓐᓂᕈᒪᕙᒃᑲ ᒐᕙᒪᑐᖃᒃᑯᑦ 

ᐅᓇᓕᒃᓴᔭᓕᕆᔨᖏᑦ ᕿᒥᕐᕈᑦᑎᐊᖁᓪᓗᒋᑦ 

ᐱᑕᖃᓕᕇᖅᑐᓂᒃ ᖁᑦᑎᑦᑐᒥ. ᐅᖃᖅᑎ, 

ᖃᐅᔨᒪᕗᑎᑦ ᖃᐅᓱᐃᑦᑐᒥ ᑐᑦᑕᕐᕕᒋᔭᐅᒻᒪᑦ 

ᐅᑭᐅᖅᑕᖅᑐᒥ ᓯᔾᔭᖅᐸᓯᖓᓂᒃ ᑭᓪᓕᓯᓂᐊᕈᑕᐅᓲᒥᒃ 

ᑕᐃᒪᓐᓇᓗ ᑐᑦᑕᕐᕕᓪᓗᐊᑕᐅᒐᔭᖅᑐᖅ ᓄᑖᓄᑦ 

ᕿᓂᕈᑎᓄᑦ.  

 

ᐅᖃᖅᑎ, ᑕᒪᑐᒧᖓ ᐊᐱᖅᑯᑕᐅᓚᐅᖅᑐᒧᑦ 

ᐱᓇᓱᐊᕈᓯᐅᓚᐅᖅᑐᒥ ᑭᐅᔾᔪᑕᐅᓚᐅᖅᑐᓂ, 

ᒥᓂᔅᑕᕆᔭᐅᔪᖅ ᓄᓇᓕᓐᓂᑦ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᓐᓄᑦ ᓇᓗᓇᐃᖅᓯᓚᐅᕐᒪᑦ 

ᐱᓕᕆᖃᑎᖃᑦᑎᐊᓂᐊᕐᓂᕐᒥᓂᒃ ᒐᕙᒪᑐᖃᒃᑯᓐᓂᒃ 

ᐊᒻᒪᓗ ᐳᕌᕕᓐᓯᓂᒃ ᐅᑭᐅᖅᑕᖅᑐᒥᓗ 

ᒥᓂᔅᑕᐅᖃᑎᒥᓂᒃ ᕿᓂᖅᑐᓕᕆᓂᕐᒧᑦ ᓄᓇᕗᒻᒥ. 

 

ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᑐᖃᑎᒋᔪᒪᕙᒃᑲ 

ᐱᕚᓪᓕᕈᑕᐅᓇᓱᓐᓂᐊᖅᑐᓂᒃ ᕿᓂᖅᑐᓕᕆᓂᕐᒥ 

ᐅᑭᐅᖅᑕᖅᑐᒥ ᐊᒻᒪᓗ ᓴᐳᒻᒥᔭᐅᖁᓪᓗᒋᑦ 

ᓄᓇᖃᖅᑐᖁᑎᕗᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᑭᒡᒐᑐᖅᑐᖅ ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

ᓇᐅᔮᓂ ᐋᓐᓂᐊᕕᒃ ᓄᑖᑉ ᒪᑐᐃᖅᑕᐅᓂᖓ 

(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᓯᕙᑖᕐᕕᐅᓚᐅᖅᑐᒥ ᓴᓇᑦᑕᐃᓕᐊᕈᓯᕐᒥ ᒪᐃ 11-

ᖑᑎᓪᓗᒍ ᓇᐅᔮᓅᖓᐅᓚᐅᕋᑦᑕ 

ᐅᒃᑯᐃᖅᓯᔨᐊᖅᑐᖅᖢᑕ ᐋᓐᓂᐊᕐᕕᒻᒥᒃ ᓄᑖᒥᒃ. 



ᓇᒡᒐᔾᔭᐅ, ᒪᐃ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᕈᒪᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ. ᒥᔅ ᐅᒡᔪᒃ 

ᐃᓚᐅᓚᐅᕐᒪᑦ, ᐊᖓᔪᖅᑳᖅ ᑯᓱᒐᖅ ᐃᓚᐅᓚᐅᕐᒪᑦ 

ᐊᒻᒪ ᒥᓂᔅᑐᖑᔪᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᒥᔅᑐ ᐲᑐᓴᓐ ᐊᒻᒪᓗ ᓇᐅᔮᕐᒥᐅᑦ ᒪᐃᔪᖓ 

ᓴᓇᑦᑕᐃᓕᐅᕈᓯᐅᒐᓗᐊᖅᑎᓪᓗᒍ ᐅᑕᖅᑭᓚᐅᕐᒪᑦ 

ᑲᑎᒪᔨᖏᓪᓗ ᐃᓐᓇᐃᓪᓗ ᐃᓄᐃᓪᓗ ᓇᐅᔮᓂ ᐊᒻᒪᓗ 

ᓇᔭᓐᖑᐊᖅ ᑕᐃᓐᓇ ᑕᐃᑲᓂ ᐃᓱᒪᑕᐅᔪᖅ ᐃᓗᐊᓂ 

ᑕᐃᑦᓱᒪ ᐋᓐᓂᐊᕐᕕᐅᑉ ᓄᑖᖅ 

ᑕᑯᔭᖅᑐᑦᑎᑦᑐᓐᓇᓚᐅᕐᒪᑎᒍᑦ ᑕᐃᑲᓂ. 

ᑲᒪᒋᔭᐅᑦᑎᐊᓚᐅᕋᑦᑕ ᓴᓇᑦᑕᐃᓕᐊᕈᓯᐅᒐᓗᐊᖅᑎᓪᓗᒍ 

ᐅᕝᓛᕌᓗᒃᑯᑦ ᑕᒫᓐᖓᑦ ᐊᐅᓪᓚᕈᓐᓇᓚᐅᕋᑉᑕ ᑖᒃᑯᐊ 

ᒪᓕᒐᓕᐅᖅᑎᑦ ᓂᕈᐊᖅᑕᐅᓯᒪᔪᑦ ᑎᒻᒥᓲᖃᕐᕕᒻᒥ 

ᓴᖅᑭᑦᑐᓐᓇᓚᐅᕐᒪᑕ ᐅᕝᓛᕈᕋᓗᐊᖅᖢᑎᒃ 

ᖁᔭᓐᓇᒦᖅᐸᒃᑲ. 

 

ᐃᓄᐃᓪᓗ ᐅᐱᕐᖔᖑᓕᕌᖓᑦ ᐃᖃᓪᓕᐊᕈᒪᓲᖑᒻᒪᑕ 

ᓄᓇᒧᑦ ᐊᐅᓪᓚᕈᒪᓲᖑᒻᒪᑕ ᓴᓇᓇᓐᖏᑦᑕᕌᖓᑦ 

ᓴᓇᑦᑕᐃᓕᐊᕈᓯᕐᒥ. ᑭᓯᐊᓂ ᑖᓐᓇ ᐱᒻᒪᕆᐅᓂᖓ 

ᓇᐅᔮᓂ ᐋᓐᓂᐊᕐᕕᒃ ᓄᑖᖅ ᖃᐅᔨᒪᒐᒥᒃ 

ᐅᑕᖅᑭᔪᓐᓇᓚᐅᕐᒪᑕ ᐅᕙᑦᑎᓐᓂᒃ ᐱᒻᒪᕆᐅᒋᒻᒪᒍᓗ. 

ᒐᕙᒪᒃᑯᑦ ᖁᔭᓐᓇᒦᖅᐸᒃᑲ ᓄᓇᕗᒻᒥ ᒐᕙᒪᑐᖃᒃᑯᑦ 

ᑕᐃᒃᑯᐊᓗ ᓇᐅᔮᓄᑦ ᐅᕙᓐᓂᒃ ᓯᕗᓪᓕᐅᓪᓗᑎᒃ 

ᒪᓕᒐᓕᐅᖅᑎᐅᓚᐅᖅᑐᑦ ᑲᔪᓯᑎᑦᑎᓇᓱᓐᓂᖓᓄᑦ 

ᖁᔭᓐᓇᒦᖅᐸᒃᑲ ᐊᒻᒪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑲᑎᒪᔨᐅᓚᐅᖅᑐᑦ 

ᕼᐋᒻᓚᖑᓚᐅᖅᑐᓪᓗ. ᒐᕙᒪᒃᑯᑦ ᑕᒪᕐᒥᓗᑦᑕᖅ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᑭᒡᒐᑐᖅᑐᖅ ᐸᖕᓂᖅᑑᒧᑦ, ᒥᔅᑕ ᐅᓲᑖᐱᒃ. 

Engage North-ᑯᑦ ᐱᓇᓱᐊᒐᖓᑦ 

ᐸᓐᓂᖅᑑᒥ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓐᓄᓴᒃᑯᑦ 

ᓄᓇᖅᑲᑎᒃᑲ. ᒪᒥᐊᓇᐅᒐᓗᐊᖅ 

ᐊᖏᕐᕋᖅᓯᒪᔪᓐᓇᖏᓐᓇᒪ ᐅᓪᓗᒥ ᐃᓱᒪᒋᕙᑦᓯ 

ᑕᐃᒫᑦᓴᐃᓐᓇᖅ ᑲᑎᒪᔪᑎᑐᑦ ᐃᓱᒪᒋᓇᓱᑉᐸᔅᓯ. 

 

ᐅᖃᖅᑎᑦᑎᔨ, ᐅᓪᓗᒥ ᓇᖏᖅᓯᕗᖓ ᑖᓐᓇ 

ᒪᓕᒐᓕᐅᕐᕕᒃ, ᒪᓕᒐᓕᐅᖅᑎᓪᓗ ᐅᖃᐅᑎᔪᒪᓪᓗᒋᑦ, 

ᑐᓴᖅᑎᒍᒪᓪᓗᒋᑦ ᐸ`ᖕᓂᖅᑑᒥ ᑕᒪᓐᓇ 

ᐃᓕᓐᓂᐊᕐᕕᔾᔪᐊᒦᓐᖔᖅᑐᓄᑦ ᐅᑭᐅᖅᑕᖅᑐᒥ 

ᐱᓕᕆᖃᑎᒌᓐᓂᕐᒥᒃ ᓴᖅᑭᖅᑐᖃᓐᓂᐊᕐᖓᑦ 

ᐊᐅᔭᐅᓂᐊᖅᑐᖅ, ᐅᐱᓐᖓᕐᒥᑦ ᐊᐅᔭᐅᓂᐊᖅᑐᒧᑦ. 

ᐅᖃᖅᑎᑦᑎᔨᔩ, ᐅᑭᐅᖅᑕᖅᑐᒥ ᐱᓕᕆᖃᑎᒌᓐᓂᕐᒥᒃ 

ᑕᐃᒃᑯᐊ ᓴᖅᑮᓯᒪᒻᒪᑕ ᐃᓕᓐᓂᐊᕐᕕᔾᔪᐊᕐᒥᐅᑦ 

ᐋᐴᑕᒥ ᑕᒫᓂ ᐱᓕᕆᖃᑎᖃᕈᒪᓪᓗᑎᒃ. ᑖᒃᑯᐊ 

ᐃᓕᓐᓂᐊᖅᑎᑯᓗᐃᑦ ᐱᓕᕆᒋᕙᓪᓕᐊᒋᐊᓐᓂᐊᕐᒪᑕ 

ᑕᒪᒃᑯᐊ ᑲᓇᑕᒥᐅᓪᓗ ᐊᒻᒪ ᐊᐅᖃᖃᑎᒌᖏᑦᑐᑦ 

ᐱᓕᕆᕕᒃᓴᐅᔪᑦ ᑲᓇᑕᐅᑉ ᐃᓗᐊᓂ ᐱᖃᓯᐅᑎᓪᓗᒍ 

ᑕᒫᓐᓇ ᐅᑭᐅᖅᑕᖅᑐᖓ. ᑖᒃᑯᐊ 

ᐱᖃᑎᒌᓕᖅᓯᒪᒻᒪᑕ ᑕᒪᓐᓇᓗ ᐊᑐᖅᑕᐅᔪᒪᔪᖅ 

ᐱᐅᔫᓪᓗᓂ ᑕᒪᐅᖓ ᐃᓕᓐᓂᐊᐸᓪᓕᐊᓂᕐᒧᑦ. 

ᑕᐅᓇᓂ ᖃᓪᓗᓈᓂ ᖃᓪᓗᓈᓂᒥᐅᑕᕐᓄᑦ ᐊᒻᒪᓗ 

ᐊᕕᑦᑐᖅᓯᒪᔪᓂ ᓄᓇᓂ ᐃᓕᓐᓂᐊᖅᑐᓄᑦ 

ᐱᓕᕆᐊᖑᕙᓪᓕᐊᔪᖅ. ᑕᒫᓂ ᓄᓇᑦᑎᓐᓂ 

ᐸᖕᓂᖅᑑᒥ ᑖᓐᓇ ᐱᓕᕆᖃᑎᒋᓐᓂᖅ 

ᐅᑭᐅᖅᑕᖅᑐᒥ ᐱᖓᓱᓂᒃ ᑕᐹᓃᑎᑦᑎᓂᐊᕐᖓᑕ 

ᑖᒃᑯᐊ ᐃᓕᓐᓂᐊᕐᕕᔾᔪᐊᕐᒥᐅᑦ.  

 

(ᑐᓵᔨᑎᒍᑦ) ᐅᖃᖅᑎ, ᖁᕕᐊᓱᑉᐳᖓ ᑖᓐᓇ 

ᐃᑲᔫᑕᐅᔪᖅ ᐱᖓᓱᓂᒃ ᐃᓚᐅᑎᑦᑎᓂᐊᕐᖓᑦ 

ᑖᒃᑯᓂᖓ Engineering-ᒥ ᐃᓕᓐᓂᐊᕐᓂᐊᖅᑐᑦ 

ᐸᖕᓂᖅᑑᒥ ᐊᐅᔭᐅᓂᐊᖅᑐᖅ ᐱᓕᕆᖃᑎᒋᓗᒋᑦ 

ᕼᐋᒻᓚᒃᑯᑦ. 

 

ᐅᖃᖅᑎ, ᑖᒃᑯᐊ ᕼᐋᒻᒪᓚᒃᑯᑦ 

ᓇᓗᓇᐃᖅᓯᓯᒪᓕᖅᑐᑦ ᒪᕐᕉᓐᓂᒃ 

ᐱᓕᕆᐊᕐᖑᓂᐊᖅᑑᓐᓂᒃ ᑕᒫᓂ ᐊᐅᔭᖅ. ᓯᕗᓪᓕᖅ 

ᐱᓕᕆᖃᑎᖃᓐᓂᐊᖅᖣᑎᒃ ᕼᐋᒻᒪᒃᑯᓐᓂᒃ ᑖᒃᑯᐊ 

ᓱᓪᓗᓕᖃᐅᑎᔅᓴᓂᒃ ᐱᓕᕆᖃᑎᖃᓪᓗᑎᒃ 

ᓄᓇᓕᓐᓂ. 

ᑐᒡᓕᕆᓂᐊᖅᑕᖓ ᐱᓕᕆᐊᕐᖑᔪᖅ ᕼᐋᒻᒪᒃᑯᓐᓂᒃ 

ᐱᓕᕆᖃᑎᖃᓪᓗᓂ ᑖᒃᑯᐊ 

ᐆᒪᖅᑯᑎᑐᓗᐊᖅᑕᐃᓕᒪᓂᕐᒥᒃ ᑭᓪᓕᓯᓂᐊᕐᓗᑎᒃ. 

 

ᐅᖃᖅᑏ, ᑖᒃᑯᐊ ᖁᔭᓕᒍᒪᒐᒃᑭᓐ 

ᐃᓕᓐᓂᐊᕐᕕᔾᔪᐊᖓᑦ ᐋᐴᑕ ᑕᒪᑐᒥᖓ 

ᑮᓇᐅᔭᖃᑦᑎᑦᑎᓚᐅᕐᓂᖓᓂᒃ ᐊᒻᒪᓗ ᒪ’ᓈᕈᒪᕗᖓ 

ᐸᖕ`ᓂᖅᑑᒥ ᕼᐋᒻᓚᖏᑦ ᐃᓚᐅᓂᖏᓐᓄᑦ ᑕᒪᑐᒧᖓ. 

ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ. 

ᒥᑦᑎᒪᑕᓕᒻᒥᐅᑦ ᐱᖃᑕᐅᔪᐃᑦ ᐊᕐᕌᒍᑦᑕ 

ᓄᓇᕗᒻᒥ ᕿᒧᒃᓯᖃᑦᑕᐅᑎᔪᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ 

ᒥᑦᑎᒪᑕᓕᒃᒥᐅᑦ, ᓄᓇᕗᒻᒥᐅᖑᖃᑎᒃᑲᓗ. ᐅᖃᖅᑎ, 

ᑐᓐᖓᓴᐃᔪᒪᓪᓗᖓ ᒥᑦᑎᒪᑕᓕᖕᒧᑦ 

ᖃᐅᔨᒪᒐᓗᐊᖅᑐᖓ ᒫᓐᓇᒃᑯᑦ 

ᐱᓕᕆᐊᖑᔾᔮᖏᑦᑐᒥᒃ ᐅᖃᐅᓯᖃᓐᓂᐊᖅᑐᖓ. 

 

ᑭᓯᐊᓂ ᐱᓇᓱᐊᕈᓯᐅᓚᐅᖅᑐᒥᒃ ᐅᖓᑖᓂᓗᑭᐊᖅ 

ᑐᓴᖅᑎᑕᐅᓚᐅᕋᑦᑕ ᑕᐃᒃᑯᐊ 

ᕿᒧᔅᓯᐅᕐᔪᐊᖃᑦᑕᖅᑐᑦ ᐅᐱᕐᖔᖅ 

ᕿᒧᔅᓯᐅᕐᔪᐊᓚᐅᕐᒪᑕ ᐃᒃᐱᐊᕐᔪᒻᒥᑦ ᐃᒡᓗᓕᖕᒧᑦ. 

ᑐᓴᖅᑎᑕᐅᓗᑕᓗ ᐃᒡᓗᓕᒃᒥᒡᒎᖅ 

ᒥᑦᑎᒪᑕᓕᒃᒨᖓᐅᓂᐊᕐᒪᑕ ᐊᕐᕌᒎᓂᐊᖅᑐᖅ 

ᑐᓐᖓᓱᒃᑎᑦᑎᕙᒌᕈᒪᓪᓗᖓ ᓄᓇᕗᒻᒥᐅᓂᒃ. 

 

ᐊᒻᒪᓗ ᐱᒃᑯᒍᓱᒍᒪᓪᓗᖓ ᑖᒃᑯᐊ ᕿᒧᔅᓯᖅᑎᓪᓗᒋᑦ 

ᒪᕐᕉᓐᓂᒃ ᒥᑦᑎᒪᑕᓕᒃᒥᐅᑖᓐᓂᒃ ᐃᓚᐅᔪᖃᓚᐅᕐᒪᑦ, 

ᓖ ᐃᓄᐊᕋᖅ ᐊᒻᒪᓗ ᒪᐃᑯ ᐃᓄᐊᕋᖅ. ᒪᐃᑯ 

ᐃᓄᐊᕋᖅ ᑖᓐᓇ ᒪᒃᑯᑐᒻᒪᕆᐊᓗᒃ. ᐃᒻᒪᖃ  16-

ᓂᓪᓗᑭᐊᖅ ᐊᕐᕌᒍᖃᕈᓂ. ᑖᓐᓇ ᐱᒃᑯᒋᔭᐅᖁᓪᓗᒍ, 

ᐱᒃᑯᒋᓗᐊᒃᑲᓐᓂᕈᒪᓪᓗᒍ ᓄᓇᖅᑲᑎᒋᓪᓗᒍᓗ. 

 

ᐊᒻᒪᓗ ᑎᓕᐅᖅᑐᐃᑲᓐᓂᕈᒪᓪᓗᖓ ᓄᓇᕗᒻᒥᐅᓂᒃ 

ᐊᑏ ᐃᓚᐅᖃᑦᑕᕆᑦᓯ ᑕᒪᒃᑯᓂᖓ 

ᐃᓕᖅᑯᓯᑐᖃᑦᑎᓂᓪᓘᓐᓃᑦ ᐱᖅᑯᓯᑦᑎᓂᓪᓘᓐᓃᑦ 

ᐊᑐᖅᑐᖃᕋᓱᑦᑎᓪᓗᒍ. 

 

ᐅᖃᖅᑎ, ᐃᒡᓗᓕᒃᒥᒡᒎᖅ ᒥᑦᑎᒪᑕᓕᒃᒧᑦ 

ᕿᒧᖅᓯᐅᔾᔪᐊᕐᓛᒪᑕ ᐃᐳᕈᒥᐅᔪᔅᓴᐅᔪᖅ 2014. 

ᐸᕐᓇᑉᐸᒌᕆᑦᑎ ᒥᑦᑎᒪᑕᓕᖕᒧᑦ ᑐᓐᖓᓱᒍᒫᖅᐳᓯ 

ᑐᓐᖓᓱᒃᑎᑦᑎᕙᒌᖅᐳᒍᓪᓗ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᓄᓕᖕᒧᑦ, ᒥᔅᑕ ᓂᖏᐅᖓᓐ. 

ᐱᒃᑯᒋᔭᐅᓂᖓ ᐹᔨ ᔫᑕᐃ ᒪᑭᑐᕆᒃ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᓯᕗᓪᓕᖅᐹᒥᒃ ᐅᓐᓄᓴᒃᑰᐸᒃᑲ ᓴᓪᓕᕐᒥᐅᑦ ᐊᒻᒪᓗ 

ᓇᐅᔮᒥᐅᑦ. ᐅᓪᓗᒥ ᓂᑯᕕᑦᑐᖓ ᖁᕕᐊᓲᑎᒋᓪᓗᒍ 

ᔫᑕᐃ ᒪᑭᑦᑐᕆᒃ ᑖᓐᓇ ᓴᓪᓕᕐᒦᓐᖔᖅᓯᒪᔪᖅ 

ᑕᐃᑲᓂ ᐃᓚᐅᑦᓯᐊᕐᓂᖃᓚᐅᕐᖓᑦ ᐹᔪᐃᑦ 

ᐱᒡᒍᓱᐊᖅᑎᓪᓗᒋᑦ. 

 

ᐅᖃᖅᑎ, ᔫᑕᐃ ᑖᓐᓇ 58-ᓂᒃ ᐅᖁᒪᐃᓐᓂᖃᖅᑐᓂ 

ᐱᖓᔪᒋᔭᐅᓚᐅᖅᑐᖅ ᐹᔪᓂᑦ ᒍᕇᑭᒥᐅᑎᑐᑦ. ᑖᓐᓇ 

ᓯᕗᓪᓕᖅᐹᖑᖏᒃᑲᓗᐊᖅᑎᓪᓗᒍ ᒎᓗᑖᖅᓯᒪᔪᑦ 

ᐃᒪᓐᓇ ᐱᓐᖑᐊᑎᓪᓗᒋᑦ ᑭᓯᐊᓂ 

ᓴᕕᕋᔭᖅᑖᖅᑎᑕᐅᓚᐅᕐᒥᒻᒪᑦ ᐅᐱᒍᓱᑦᓯᐊᖅᑯᒍᑦ 

ᑖᒃᑯᐊ ᓄᓇᓕᕗᑦ ᓴᖅᑭᑎᑦᓯᒍᓐᓇᕐᖓᑦ ᐃᒪᓐᓇ 

ᐃᖃᐃᓕᓴᕈᓐᓇᖅᑐᓂᒃ. 

 

ᐅᖃᖅᑎ, ᔫᑕᐃ ᑖᓐᓇ ᒫᓐᓇᐅᔪᖅ ᓴᐃᓐ ᐃᒡᓈᑎᔅ 

ᐃᓕᓐᓂᐊᕐᕕᐊᓗᐊᓂ Thunder Bay ᐋᓐᑎᐅᕆᐅᒥ 

ᐃᓕᓐᐊᓂᖅᖢᓂ. ᐅᑎᕐᓂᐊᖅᑐᖅ ᐊᐅᔭᖅ ᓴᓪᓕᕐᒧᑦ 

ᐃᓚᒥᓂᒃ ᓇᔅᓴᕐᓗᓂ. 

 

ᔫᑕᐃ ᖃᐅᑕᒫᑦ ᐊᒃᓱᕈᖃᑦᑕᖅᑐᖅ 

ᐹᔨᕈᖅᐸᓪᓕᐊᓪᓗᓂ ᐅᑭᐊᒃᓵᒧᑦ. Lake Head 

University-ᒥ ᐃᓕᓐᓂᐊᑲᓐᓂᓂᐊᖅᑐᖅ ᐊᒻᒪᓗ 

ᑕᒪᓐᓇ ᑲᔪᓯᑎᒋᐊᕐᓗᒍ. ᑖᓐᓇ ᓯᓚᑦᑐᖅᓴᕐᕕᒻᒧᑦ 

ᐃᓚᐅᓕᑐᐃᓐᓇᕆᐊᓕᒃ. 

 

ᑖᓐᓇ ᔪᑕᐃ ᐱᓕᕆᐊᖏᑦ ᐊᒃᓱᕈᓐᓂᖓᓗ 

ᑕᒪᑐᒧᖓ ᖁᕕᐊᒋᔭᒥᓄᑦ 

ᓯᕗᒧᐊᒍᑎᒋᑦᓯᐊᓂᐊᖅᐹᖓ. ᐃᓕᑦᑎᐊᖅᓯᒪᓕᖅᑐᖅ  

ᖃᓄᖅ ᑐᕌᒐᕆᔭᒥᓂᒃ ᑎᑭᒍᓐᓇᕐᒪᖔᕐᒥ ᑭᓯᐊᓂ 

ᑖᒃᑯᐊ ᐃᓱᒪᒃᑯᑦ ᐊᒃᓱᕈᓐᓇᕐᒪᑦ, ᐊᒃᓱᕈᓐᓇᓂᐊᕐᒪᑕ 

ᓯᕗᓂᒃᓴᒥ. 

 

ᐅᖃᖅᑏ, ᓴᓪᓕᕐᒥᐅᑦ ᐅᕙᖓ ᐃᓚᐅᓪᓗᖓ 

ᐅᐱᒍᓱᑦᑎᐊᖅᑐᒍ ᔫᑕᐃᒥᒃ ᐊᒻᒪᓗ 

ᓴᖅᑭᓚᐅᖅᑕᖏᓐᓂᒃ. ᖁᕕᐊᓲᑎᑦᓯᐊᖅᑕᕗᑦ ᐊᒻᒪᓗ 

ᖁᕕᐊᓇᕐᓂᖅᓴᒥᒃ ᐊᑐᕐᓂᐊᖁᓪᓗᒍ 

ᐱᔅᒍᓱᐊᓕᕐᒥᑉᐸᑕ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ, ᐄ, ᑕᐃᒪᖃᐃ ᑕᑯᑎᑦᑎᓛᓕᖅᑯᖅ 

ᓄᓇᓐᖑᐊᒨᖅᑕᐃᓐᓇᕆᓗᒋᑦ. 

 

>>ᐃᓪᓚᖅᑐᑦ 

 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᑲᔪᓯᓗᑕ ᑲᑎᒪᒃᔪᑎᔅᓴᓄᑦ. ᑲᑎᒪᔾᔪᑎᒃᓴᖅ 4. 

ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 

5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐅᒡᔪᒃ: ᐄ, ᐅᖃᖅᑎᑦᑎᔨ. ᐃᓚᓐᓂᒃ ᐅᓪᓗᒥ 

ᓇᖕᒥᓂᕐᓂᒃ ᑕᒫᓃᑦᑐᖃᒻᒪᑦ, ᐊᓈᓇᒪᓗ ᐊᑖᑕᒐᓗ 

ᐊᒻᒪᓗ ᒥᑭᓐᖑᓐᓄᐊᖓ ᓄᑲᓐᓄᐊᕋ ᑖᓐᓇ ᐃᐊᓚᓐ 

ᐃᑦᑐᖓ, ᑕᓗᕐᔪᐊᕐᒥ ᐃᓕᕼᐊᐃᔨᐅᔪᖅ ᒥᑭᓂᖅᓴᓂ. 

ᖁᕕᐊᒋᕙᕋ ᑕᒪᐅᖓ ᐳᓛᕈᓐᓇᕐᒪᑦ, ᓇᓪᓕᒋᓪᓗᒍᓗ, 

ᐃᑲᔪᑦᑎᐊᖃᑦᑕᕐᒪᓪᓗ ᓄᓇᖅᑲᑎᖕᒥᓂᒃ ᖁᔭᒋᓪᓗᒍ. 

ᑐᓐᖓᕼᐅᑎᑕᐅᓕ, ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᑐᓐᖓᓱᑦᑎᐊᕆᑦᓯ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᑐᓂᒃ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ.  ᐄ, ᖃᐅᔨᒪᒐᕕᑦ 

ᐃᓕᑕᖅᓰᓐᓇᖃᑦᑕᖏᓐᓇᒪ ᐳᓛᕆᐊᖅᑐᓂᒃ 

ᒪᓕᒐᓕᐅᕐᕕᒃ ᑲᑎᒪᓂᖃᑦᑎᓪᓗᒍ.  

 

ᐅᖃᖅᑎ, ᐅᓪᓗᒥ ᐃᖅᑲᓇᐃᔭᖅᑎᓄᑦ 

ᐅᓪᓗᒋᔭᐅᒻᒥᒻᒪᑦ ᑕᐃᓐᓇ ᐊᒃᓱᕈᖅᓯᐊᖅᓯᒪᓪᓗᓂ 

ᐃᖏᕐᕋᑦᑎᐊᕈᓐᓇᖁᓪᓗᑕ ᑖᒃᑯᐊ ᐃᔨᖅᓯᒪᓪᓗᓂ 

ᓲᕐᓗ ᐱᓕᕇᓐᓇᖅᑐᖅ ᖁᕕᐊᓲᑎᒋᕙᕋ ᒥᔅᑕ ᓯᑏᕙ 

ᐃᓄᒃᓱᒃ ᐅᓪᓗᒥ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓇᓪᓕᐅᑎᑦᑎᐊᕆᑦ ᓯᑏᕙ ᐃᓄᒃᓱᒃ. 

 

>>ᐃᓪᓚᖅᑐᑦ 

 

ᓱᓕ ᐊᕐᕌᒎᒃᑲᓐᓂᐅᓂᐊᕐᖓᑕ 19-ᕈᓚᐅᖏᓂᓐᓂ 

ᐊᕐᕌᒍᒐᓴᐅᓂᐊᕐᖓᑕ ᓱᓕ.  

 

>>ᐃᓪᓚᖅᑐᑦ 

 

ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ. 

 

ᑕᐃᒪ ᒫᓐᓇᑦᑕᐅᖅ ᒪᓕᒐᓕᐅᖅᑎ ᐃᓕᓴᖅᓯᒍᒪᒻᒥᒐᒪ 

ᑕᕝᕙᓃᑦᑐᓂᒃ ᐅᓪᓗᒥᒃ. 

 

ᑕᕝᕙᓂ ᐃᓚᐅᖃᑕᐅᔪᑦ ᑖᒃᑯᐊ ᐃᓕᓐᓂᐊᖅᑐᑦ 

ᒪᓕᒐᓕᐅᕐᕕᔾᔪᐊᒥ ᑖᒃᑯᐊ ᑲᓇᑕᒥᐅᑦ, 

ᓇᑭᑐᐃᓐᓈᖅᑐᑦ ᑲᓇᑕᒦᓐᖔᖅᑐᑦ ᑖᒃᑯᓇᓂ 

ᐃᓚᐅᔪᑦ ᒪᓕᒐᓕᐅᕐᕕᒻᒥ ᐃᓕᓐᓂᐊᕐᕈᑎᓕᑦ. 

ᑕᒫᓃᑦᑐᑦ ᐃᖃᓗᖕᓂ, ᑕᐃᒪ ᖃᐅᔨᓴᖅᖢᑎᒃ 

ᐳᓚᕋᖅᖢᑎᓪᓗ ᓄᓇᕗᒻᒥ. 

ᑖᒃᑯᐊ ᐃᓚᓕᐅᑎᒋᑦᓯ ᑐᓐᖓᓱᒃᑎᑦᑎᑎᓪᓗᖓ: 

 

 ᒥᓕᓴ ᐹᓐᖓ 

 ᑭᓕᐅᕐ ᐳᐃᓴᒃ 

 ᒑᕕᓐ ᓵᓪᔅ 

 ᕕᓐᓯᓐᑦ ᕼᐊᖅᑎ 

 ᑳᑐᕆᓐ ᒫᖅᑎᓐ 

 ᐊᐃᒪᓐ ᒧᕼᐋᒥᑦ 

 ᒥᓕᓴ ᒧᐊᕐ 

 ᓵᓐ ᐱᐅᕐᔅ 

 ᒧᐊᕐᒐᓐ ᕆᖕ 

 ᓚᐅᕆᓐ ᐅᐊᓪᔅ-ᒍᕇᓐ.  

 

ᐄ, ᑕᐃᒪ ᐅᓐᓄᒃ ᓂᕆᖃᑎᒋᔪᓐᓇᓚᐅᕋᒃᑭᑦ. 

ᖁᔭᓐᓇᒦᕆᕙᕋᓗ ᑕᐃᓐᓇ ᖃᐅᔨᓴᖅᑎᖓᑦ 

ᐋᖅᑭᒃᓱᐃᓚᐅᖅᑐᖅ ᕚᐅᕕᓐ ᐊᒻᒪᓗ ᒥᔅᑕ ᐃᐊᓕᐊᑦ 

ᓂᕆᖃᑕᐅᒍᓐᓇᓚᐅᕐᒪᑦᑕᐅᖅ ᖁᔭᓐᓇᒦᒃ. 

 

ᐄ, ᑕᐃᒪ ᐅᖃᓚᐅᕋᒪ ᐅᓐᓄᑦ, ᑕᐃᒪ ᐊᑎᓯ 

ᑎᑎᕋᖅᑕᐅᓯᒪᐃᓐᓇᕐᓂᐊᓕᕐᒥᔪᑦ. ᑐᓐᖓᓱᒋᑦᓯ 

ᑕᕝᕗᖓ. 

 

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᑲᔪᓯᓗᑕ ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᒃᓴᖅ 6. 

ᐅᖃᐅᓯᒃᑯᑦ ᐊᐱᖅᑯᑎᑦ. ᑲᑎᒪᔨᐅᔪᖅ 

ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 632 - 3(3): ᐊᑭᔪᖅᑐᕈᑎᓄᑦ 

ᐸᕐᓇᐃᓂᐅᑉ ᐃᓕᖅᑯᓯᖓ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᓄᓇᓕᓐᓂᑦ ᐊᒻᒪᓗ 

ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐅᖃᖅᑎ, ᑕᐃᒪᓐᓇ ᐃᑲᔪᖅᑐᐃᖏᓐᓇᖃᑦᑕᕋᒪ  

ᑕᒪᒃᑯᓂᖓ ᐱᖁᑎᔅᓴᓂᒃ ᓴᓇᖁᔨᓂᕐᒧᑦ 

ᖃᒪᓂᑦᑐᐊᕐᒥ. 

 

ᐅᖃᖅᑎ, ᑖᒃᑯᐊ ᖃᒪᓂᑦᑐᐊᕐᒥᐅᑦ ᐃᒪᓐᓇ 

ᐱᐊᓂᖁᔨᑦᑎᐊᕐᒪᑕ ᑕᒪᒃᑯᓂᖓ 

ᓴᓇᔭᐅᕙᓪᓕᐊᓯᒪᔪᓂᒃ ᐊᑭᑐᔫᑎᓂᒃ ᑕᐃᑲᓂ 

ᐃᓕᓐᐊᕐᕕᒻᒥᓪᓗ ᓂᕈᐊᖅᑕᐅᓯᒪᓂᕆᔭᓐᓂ. 

 

ᐅᖃᖅᑎ, ᑖᒃᑯᐊ ᒐᕙᒪᒃᑯ 2013-14 

ᐊᑭᑐᔫᑎᖁᑎᖏᑦ ᐊᖏᖅᑕᐅᓚᐅᕐᒪᑕ 

ᒪᓕᒐᓕᐅᖅᑎᓄᑦ ᐅᑭᐊᒃᓵᒥᒃ ᐊᕐᕌᓂ. ᑖᓐᓇ ᒥᓂᔅᑕ 

ᑐᓴᖅᑎᑦᓯᒍᓐᓇᖅᐸ ᐅᓪᓗᒥ 

ᖃᓄᐃᓕᐅᖅᐸᓪᓕᐊᓕᕐᒪᖔᑦᑕ ᒐᕙᒪᒃᑯᑦ 2014-15 

ᐊᑭᑐᔫᑎᓂᒃ ᓴᓇᓂᕐᒧᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᓄᓇᓕᓐᓂᑦ ᐊᒻᒪᓗ 

ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᖁᔭᓐᓇᒦᖅᐸᕋ 

ᑲᑎᒪᔨᐅᖃᑎᒐ ᐊᐱᕆᒻᒪᑦ. ᖃᐅᔨᒪᒻᒪᑕ 

ᑲᑎᒪᔨᐅᔪᖅ 2014-15 ᐊᑭᑐᔫᑎᑦ ᑖᒃᑯᐊ 

ᐱᐊᓂᒃᓯᒪᖏᓇᑦᑎᒍ, ᐊᖏᕈᑎᒋᓯᒪᖏᓇᑦᑎᒍ. 

ᑕᐃᒃᑯᓄᖓ ᒐᕙᒪᒋᔭᐅᓂᐊᖅᑐᓄᑦ 

ᐱᓕᕆᐊᕆᔭᐅᓂᐊᖅᑐᔅᓴᐅᒻᒪᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᖅᐳᖓᓗ ᐸᕐᓇᐅᑕᐅᖃᑦᑕᖅᒪᔪᐃᑦ 

ᐊᑐᓕᖅᑕᐅᕙᓪᓕᐊᔪᓂᑦ ᓄᓇᓕᓐᓂ ᐃᑲᔫᑎᒃᓴᓂᑦ 

ᐃᑳᕈᑎᓕᕆᔾᔪᑎᓄᑦ. 

 

ᐅᖃᖅᑎ, ᐊᕐᕌᒎᓯᒪᓕᖅᑐᓂᒃ ᒐᕙᒪᒃᑯᑦ 

ᐋᖅᑭᒃᓱᐃᓯᒪᒻᒪᑕ ᑕᒪᒃᑯᓂᖓ ᓄᓇᓂᒃ ᓄᓇᕗᒻᒥ 

ᓄᓇᓕᓐᓂ ᐱᖁᑎᕐᔪᐊᓕᐅᕐᓂᐊᖅᑐᓂᒃ  



ᓇᒡᒐᔾᔭᐅ, ᒪᐃ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4499 

ᑲᑎᒪᔨᕋᓛᒃᓴᓂᒃ ᐃᓚᐅᖃᑦᑕᖅᑐᓂᒃ ᒐᕙᒪᒃᑯᑦ 

ᐊᑭᑐᔫᑎᓂᒃ ᐸᕐᓇᐅᑎᒋᓯᒪᔭᖏᑎᒍᑦ ᐊᑐᖅᑐᔅᓴᓂᒃ. 

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᒐᕙᒪᒃᑯᑦ ᑖᒃᑯᐊ 

ᐅᖃᓪᓚᖃᑎᖃᒻᒪᖔᑕ ᑖᒃᑯᓂᖓ ᓄᓇᕗᒻᒥ 

ᓄᓇᓕᓐᓂ ᑲᑐᔾᔨᖃᑎᒌᒃᑯᖏᑦ ᓄᓇᓕᓐᓂᐅᔪᓂᓪᓗ 

ᓇᓪᓕᖏᑦ ᓯᕗᓪᓕᖅᐸᐅᓂᐊᕐᒪᖔᑕ 

ᓴᓇᔭᐊᓂᐊᖅᑐᖅ ᐊᕐᕌᒍ ᑕᒪᒃᑯᓂᖓ ᐊᑭᑐᔫᑎᓂᒃ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᓄᓇᓕᓐᓂᑦ ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓄᑦ ᒥᓂᔅᑕ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᑕᐃᒪ ᐅᖃᖃᑦᑕᕋᒪ ᑕᕝᕙᓂ 

ᑲᑎᒪᕕᐅᑉ ᐃᓗᐊᓂ ᓄᓇᓕᓐᓂ ᒐᕙᒪᓕᕆᔨᒃᑯᑦ 

ᐃᒪᓐᓇ ᐱᓕᕆᖃᑎᖃᖃᑦᑕᕐᒪᑕ ᑖᒃᑯᓂᖓ 

ᐅᖃᐅᓯᕆᔭᖏᓐᓂᒃ ᐸᕐᓇᒃᑎᐅᔪᓂᒃ ᑲᑎᒪᔨᕋᓛᓂᒃ. 

ᓄᓇᓕᓐᓂ ᒐᕙᒪᒃᑯᑦ ᑲᑐᔾᔨᖃᑎᒌᒃᑯᖏᑦ 

ᐊᒻᒪᑦᑕᐅᖅ ᐱᓕᕆᔨᖏᑦ ᑕᐃᒃᑯᐊ 

ᐱᓕᕆᖃᑎᒋᖃᑦᑕᖅᑕᕗᑦ ᐊᒻᒪᓗᒃᑕᐅᖅ ᑖᒃᑯᐊ 

ᐃᒡᓗᕐᔪᐊᓕᐅᖅᑕᐅᔪᔅᓴᓂᒃ ᑲᑎᒻᒪᔨᕋᓛᑦ 

ᐱᓕᕆᖃᑎᒋᖃᑦᑕᕆᓪᓗᑎᒍ ᑕᒪᕐᒥᒃ. ᑖᒃᑯᐊ ᑕᕝᕙ 

ᖃᐅᔨᕙᒪᑎᑦ ᑲᑎᒪᔨᕋᓛᖏᑦ ᓇᓕᖏᑦ 

ᓯᕗᓪᓕᖅᐸᐅᓂᐊᕐᒪᖔᑕ ᓄᓇᓕᓐᓂ 

ᓴᓇᔭᐅᓂᐊᖅᑐᑦ ᐋᖅᑭᒃᓱᐃᖃᑦᑕᕐᒪᑕ ᐅᕙᑦᑎᓐᓂᒃ 

ᐱᓕᕆᖃᑎᖃᖅᖢᑎᒃ ᐊᓯᖏᓐᓂᓪᓗ 

ᐃᖅᑲᓇᐃᔭᕐᕕᐅᔪᓂᒃ ᒐᕙᒪᒃᑯᓐᓂᒃ ᓇᓪᓕᐊᑦ 

ᓯᕗᓪᓕᖅᐸᐅᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑐᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᓪᓚᕆᑉᐸᕋ ᑖᓐᓇ ᒥᓂᔅᑕ ᑕᐃᒪᓐᓇ 

ᑭᐅᑦᓯᐊᕈᓐᓇᕐᒪᑦ. ᑕᐃᒪ ᖃᐅᔨᒪᓂᐊᓕᖅᐳᑦ 

ᖃᒪᓂᑦᑐᐊᕐᒥᐅᑦ ᑕᒪᑐᒥᖓ ᐅᖃᐅᓯᕆᔭᖓᓂᒃ 

ᐱᕚᓪᓕᖅᐸᓪᓕᐊᒍᓐᓇᖁᓪᓗᒋᑦ. 

 

ᐅᖃᖅᑎ, ᑖᓐᓇ ᐱᓕᕆᐊᕆᔭᖏᑦ 

ᐊᑭᑐᔫᑎᓕᕆᔨᒃᑯᑦ ᓄᓇᕗᒻᒥ ᒐᕙᒪᓕᕆᔨᒃᑯᑦ 

ᑕᒪᓐᓇ ᑲᔪᓯᑦᓯᐊᕈᓐᓇᖁᓪᓗᒍ 

ᐊᑭᓕᖅᑕᐅᕙᓪᓕᐊᓂᖓ ᐊᐅᓚᑕᐅᓂᖓᓗ 

ᐅᓂᒃᑳᕈᑕᐅᖃᑦᑕᕐᓂᖓᓗᑦ ᑖᒃᑯᐊ ᒑᔅᓯᓄᑦ 

ᑖᒃᓰᔭᕈᑕᐅᖃᑦᑕᖅᑐᑦ ᑮᓇᐅᔭᑦ ᐊᒻᒪᓗ ᑲᓇᑕᒥ 

ᓴᓇᒍᑎᔅᓴᐃᑦ ᑮᓇᐅᔭᑦ ᐊᓯᖏᓪᓗ. ᑲᓇᑕᐅᑉ 

ᒐᕙᒪᒃᑯᖏᓐᓄᓪᓗ ᐱᓕᕆᐊᕆᔭᐅᓂᐊᖅᑐᑦ. 

 

ᒥᓂᔅᑕ ᐅᖃᕈᓐᓇᖅᐹ ᒫᓐᓇᓵᖑᓚᐅᖅᑐᖅ 

ᑮᓇᐅᔭᓕᕆᓚᐅᖅᑎᓪᓗᒋᑦ ᒐᕙᒪᑐᖃᒃᑯᑦ ᑕᐃᒪᓐᓇ 

ᑮᓇᐅᔭᖅᑖᒃᑲᓐᓂᓂᐊᕐᒪᖔᑕ ᓄᓇᕗᒻᒥᐅᑦ 

ᐃᒡᓗᓕᕆᓂᐅᓂᐊᖅᑐᒧᑦ ᓄᑖᓄᑦ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᓄᓇᓕᓐᓂᑦ ᐊᒻᒪᓗ 

ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐄ, ᑕᐃᒪ ᑲᑎᒪᔨᐅᖃᑎᒐ 

ᖃᐅᔨᒪᒻᒪᑦ ᑖᒃᑯᐊ ᐱᓕᕆᖃᑎᒋᕙᒃᑲᑦᑎᒍ ᐊᓯᖏᑦ 

ᐱᓕᕆᕕᑦ ᒐᕙᒪᒃᑯᓂ ᑐᓴᖃᑎᒋᕙᒃᑲᑦᑎᒍ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓂᑦ ᐊᒻᒪᓗ 

ᐊᖅᑯᑎᒋᓪᓗᒍ ᓂᕈᐊᖅᑕᐅᓯᒪᖃᑎᕗᑦ ᖃᒪᓂᑦᑐᐊᕐᒥ 

ᑕᐃᒃᑯᐊ ᑐᓴᕈᑎᑦ ᑐᒃᓯᕌᕆᔭᖏᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᑭᒡᒐᑐᖅᑐᖅ ᖁᑦᑎᑦᑐᕐᒧᑦ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 633 - 3(3): ᖃᓄᐃᓕᖓᓂᖓ 

ᕿᑭᖅᑕᓂ ᐋᓐᓂᐊᕕᐅᑉ ᓴᓇᔭᐅᒋᐊᕈᑎᖏᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒋᔪᒪᔭᒃᑲ ᒥᓂᔅᑕᕆᔭᒧᑦ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ. 

 

ᐱᓇᓱᐊᕈᓯᐅᓚᐅᖅᑐᒥ ᐱᖓᔪᐊᓐᖑᑎᓪᓗᒍ 

ᒪᓕᒐᓕᐅᕐᕕᖕᒥ ᐃᓱᒪᒃᓴᖅᓯᐅᕈᑎᖃᓚᐅᕋᑦᑕ 

ᐊᑭᒃᑐᕈᑎᓄᑦ ᒪᓕᒐᒃᓴᒥᒃ $20.2 ᒥᓕᐊᓂᒃ  

ᐅᖓᑖᓄᐊᕐᔪᒃᑐᒥᒃ ᑲᔪᓯᒋᐊᕈᑕᐅᓂᐊᖅᑐᓂ 

ᓄᑖᖑᕆᐊᕈᑎᓄᑦ ᕿᑭᖅᑕᓂ ᐋᓐᓂᐊᕕᒻᒧᑦ, 

ᐊᖏᓛᖑᔪᖅ ᐋᓐᓂᐊᕕᓐᓂ ᓄᓇᕗᒻᒥ. 

 

ᐱᓇᓱᐊᕈᓯᐅᓚᐅᖅᑐᒥ ᓰ.ᐲ.ᓰ.-ᑯᑦ 

ᑐᓴᕈᑎᖃᓚᐅᖅᐳᑦ ᑕᐃᔅᓱᒧᖓ ᑳᓐᑐᕌᒃᑎᕆᔭᐅᔪᖅ 

ᖁᔭᓈᖅᓯᓯᒪᒻᒪᑦ ᓴᓇᓇᓱᒃᑕᒥᓂᒃ ᑳᓐᑐᕌᒥᓂᓪᓗ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ 

ᑐᓴᕈᑕᐅᓚᐅᖅᑐᑦ ᓱᓕᒻᒪᖔᑕ ᐊᒻᒪᓗ 

ᓱᓕᓐᓂᖏᑉᐸᑕ, ᓇᓗᓇᐃᕆᒋᐊᕈᓐᓇᖅᐸᐅᒃ 

ᖃᓄᐃᒻᒪᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 

ᐊᐱᖅᑯᑎᖓᓄᑦ. ᑲᖐᓱᖅᑲᐅᒐᒪ ᖃᓄᖅ 

ᓱᒃᑲᑎᒋᔪᒥᒃ ᐊᐱᖅᑯᑕᐅᓂᐊᕐᒪᖔᖅ ᓇᓪᓕᐊᓐᓄᑦ 

ᒪᓕᒐᓕᐅᖅᑎᓄᑦ. 

 

ᐄ, ᑐᓴᕈᑕᐅᓯᒪᔪᖅ ᓱᓕᔪᖅ ᑕᐃᓐᓇ ᑳᓐᑐᕌᒃᑎ 

ᑖᓕᓐ ᑳᓐᑐᕌᒃᑎᒃᑯᑦ ᑮᓇᐅᔭᑎᒍᑦ 

ᐊᒃᓱᕈᕐᓇᖅᑐᖅᓯᐅᕐᒪᑕ. 

ᑐᓴᖅᑎᑕᐅᒻᒪᕆᒃᓯᒪᓐᖏᑦᑐᖓ 

ᐅᖃᖃᑎᒌᒍᑕᐅᓯᒪᔪᓂᒃ, ᑭᓯᐊᓂ 

ᓇᓗᓇᐃᕐᕕᐅᓯᒪᒐᓗᐊᖅᑐᖓ ᐱᓕᕆᔨᖁᑎᒃᑲ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ ᐊᒻᒪᓗ ᓄᓇᓕᓐᓂᑦ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ 

ᑲᑎᖃᑎᖃᓚᐅᕐᒪᑕ ᑕᐃᒃᑯᓂᖓ ᑳᓐᑐᕌᖃᖅᑐᓂᒃ 

ᓴᓇᔭᐅᕙᓪᓕᐊᔪᑦ ᑲᔪᓰᓐᓇᕈᓐᓇᖁᓪᓗᒋᑦ 

ᑭᖑᕙᕈᑕᐅᓗᐊᓐᖏᓪᓗᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓇᓗᓇᐃᖅᓯᖅᑲᐅᒐᒪ, ᒐᕙᒪᒃᑯᑦ 

ᐱᖃᓯᐅᑎᑦᑎᓚᐅᕐᒪᑕ $20 ᒥᓕᐊᓐ 

ᐅᖓᑖᓅᖓᔪᓂᒃ ᐊᑭᑐᔪᖅᑐᕈᑎᓄᑦ 

ᐊᑐᖅᑕᐅᓂᐊᖅᑐᓂᒃ ᑲᔪᓯᒋᐊᕈᑕᐅᓂᐊᖅᑐᓂᒃ 

ᒪᓕᒐᒃᓴᒥ ᓴᖅᑭᖅᑎᑕᐅᓚᐅᖅᑐᖅ ᒪᓕᒐᓕᐅᕐᕕᖕᒥ 

ᐱᓇᓱᐊᕈᓯᐅᓚᐅᖅᑐᒥ. ᖃᓄᖅ 

ᐊᑦᑐᐃᓂᖃᓐᓂᐊᖅᐸ ᑕᒪᓐᓇ ᐱᓚᐅᖅᑐᖅ 

ᐊᑭᖓᑎᒍᑦ ᐅᓪᓗᖅᓯᐅᑎᒋᔭᐅᓯᒪᔪᒧᓪᓗ 

ᐱᓕᕆᐊᖑᔪᒧᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 

ᐊᐱᖅᑯᑎᖓᓄᑦ. ᐅᖃᖅᑎ, ᑕᒪᓐᓇ 

ᒫᓐᓇᓵᑦᑎᐊᑯᓗᒃ ᓴᖅᑭᓚᐅᕐᒪᑦ ᑕᐃᒪᓐᓇᓗ 

ᕿᓚᒥᐅᓗᐊᖅᑐᖅ ᓇᓗᓇᐃᕋᓱᒋᐊᒃᓴᖅ 

ᐊᑦᑐᐃᓂᐅᒐᔭᖅᑐᑦ ᑲᔪᓯᑎᑕᐅᔪᓄᑦ ᑮᓇᐅᔭᓄᑦ. 

ᐃᒪᐃᓐᓇᓱᓪᓚᕆᓐᓂᐊᖅᑐᒍᑦ ᑕᐃᒃᑯᐊ 

ᓴᐳᒻᒥᐅᓴᖅᑕᐅᓯᒪᔪᑦ ᓇᒻᒥᓂᕆᔭᐅᔪᐃᑦ 

ᒪᓕᒐᓕᕆᔨᕗᓪᓗ ᐱᓕᕆᖃᑕᐅᑎᓪᓗᒋᑦ 

ᑲᔪᓯᒍᑎᒋᔪᒪᓂᐊᕐᓗᒋᑦ ᕿᓚᒥᐅᒍᓐᓇᖅᑐᓕᒫᒥᒃ 

ᑭᖑᕙᓗᐊᖅᑕᐃᓕᒪᓇᓱᒍᓐᓇᕐᓂᐊᖁᓪᓗᑕ. 

 

ᐃᓛᒃ ᕿᓚᒥᐅᓗᐊᕐᓂᖓᓄᑦ 

ᐅᓂᒃᑳᖃᖅᑎᑕᐅᓯᒪᓇᖓᓗ ᓱᓕ 

ᐅᖃᖃᑎᒌᒍᑕᐅᓚᐅᖅᑐᓂᒃ 

ᖃᓄᖅᑑᕈᑕᐅᓂᐊᖅᑐᓂᓪᓗ, ᑭᓯᐊᓂ 

ᓇᓗᓇᐃᕐᕕᒋᔪᒪᔭᕋ ᒪᓕᒐᓕᐅᖅᑎ ᐱᓕᕆᔨᖁᑎᕗᑦ 

ᑕᒪᑐᒥᖓ ᐱᓕᕆᐊᖃᕐᒪᑕ. ᑕᒪᓐᓇ 

ᐱᒻᒪᕆᐅᓂᖃᕐᒪᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ 

ᓇᓗᓇᐃᕆᔪᓐᓇᖅᐸ ᐊᓯᖏᓐᓂᒃ ᐊᑭᑐᔪᖅᑐᕈᑎᓐᓂᒃ 

ᐋᓐᓂᐊᖅᑐᓕᕆᔨᒃᑯᓐᓂ 

ᐊᑦᑕᓇᖅᑐᒦᓐᓂᖃᒻᒪᖔᑕᑦᑕᐅᖅ ᑕᐃᒪᓐᓇᓴᐃᓐᓇᖅ 

ᐱᔪᖃᕋᔭᕆᐊᖓᓂᒃ ᐱᔪᖃᓚᐅᕐᓂᖓᑎᑐᑦ 

ᕿᑭᖅᑕᓂ ᐋᓐᓂᐊᕕᒻᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 

ᐊᐱᖅᑯᑎᖓᓄᑦ. ᐅᖃᖅᑎ, ᖃᐅᔨᒪᔭᖃᓐᖏᑦᑐᖓ 

ᐊᓯᖏᓐᓂᒃ ᑕᐃᒪᓐᓇᐃᐸᓗᒃᑐᓂᒃ 

ᐋᓐᓂᐊᖅᑐᓕᕆᔨᒃᑯᓐᓄᑦ ᐱᓕᕆᐊᖑᔪᓂᒃ ᓄᓇᕘᒥ 

ᒫᓐᓇᐅᔪᒃᑯᑦ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 634 - 3(3): ᐅᑭᐅᖅᑕᖅᑐᒥ 

ᐃᖅᑲᓇᐃᔭᖅᑎᓄᑦ ᐃᑲᔫᑎᑦ 

ᐃᑦᑐᖅᓯᐅᑎᒃᓴᒧᑦ ᐸᕐᓇᐅᑎᖓᑦ  (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᖃᖅᑐᖓ ᒥᓂᔅᑕᐅᔪᒧᑦ ᓄᓇᓕᓐᓂᑦ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑐᓕᕆᔨᒃᑯᓐᓄᑦ. 

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᐅᑐᐱᕆ 23, 2012-

ᖑᑎᓪᓗᒍ ᑲᑎᒪᑎᓪᓗᑕ ᐊᐱᕆᖃᑦᑕᓚᐅᖅᓯᒪᒐᒃᑯ 

ᐅᑭᐅᖅᑕᖅᑐᒥ ᑕᒪᒃᑯᐊ ᐃᑲᔫᑎᒃᓴᐅᒐᔭᖅᑐᑦ 

ᓄᖅᑲᕈᒪᓯᐅᑎᓪᓗ ᖃᓄᐃᑦᑑᓕᕐᒪᖔᑕ ᓄᓇᑦᑎᐊᑉ 

ᒐᕙᒪᒃᑯᖏᓐᓂ ᐱᓕᕆᖃᑎᖃᕈᓐᓇᖁᓪᓗᒋᑦ ᓄᑖᒥᒃ 

ᒪᓕᒐᓕᐅᕐᓗᑎᒃ ᐃᓚᐅᑎᑕᐅᔪᓐᓇᕋᔭᕐᓂᐊᕐᓂᖏᑦ 

ᓄᖅᑲᖅᑐᖅᓯᐅᒪᒍᑎᒃᓴᖏᓐᓄᑦ ᓄᓇᓕᓐᓂ 

ᐃᖅᑲᓇᐃᔭᖅᑎᑦ ᓄᓇᓕᓕᕆᔨᒃᑯᓐᓂ ᓄᓇᕗᒻᒥ. 

ᑕᐃᒪᓐᓇ ᑐᓴᖅᑎᑦᑎᔪᓐᓇᖅᐸ ᒥᓂᔅᑕ ᑖᒃᑯᐊ 

ᒥᒃᓵᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋ ᐊᐱᖅᑯᑎᖃᕐᒪᑦ ᑕᒪᑐᒪ 

ᒥᒃᓵᓄᑦ ᑲᑎᒪᔨᐅᔪᖅ ᓄᓇᓕᓐᓂ ᐃᑲᔫᑕᐅᖃᑦᑕᖅᑐᑦ 

ᓄᖅᑲᕈᒪᓯᐅᑎᓪᓗ ᐱᔾᔪᑎᒋᓪᓗᒋᑦ. ᓄᓇᑦᓯᐊᑉ 

ᒐᕙᒪᒃᑯᖏᓪᓗ, ᐅᕙᒍᓪᓗ ᑕᐃᒪᓐᓇ 

ᑲᑎᒪᔨᕋᓛᖃᓕᕋᑦᑕ ᐱᓕᕆᐊᖃᓐᓂᐊᕐᓗᑕ 

ᑕᒪᒃᑯᓂᖓ. ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ 

ᐃᑦᑐᖅᓯᐅᑎᒃᓴᓄᑦ ᒪᓕᒐᒃᓴᖅ ᑎᑎᕋᕆᐊᓐᖓᐅᑎᖓ 

ᐊᑐᐃᓐᓇᐅᓂᐊᖁᓪᓗᒍ ᐅᑭᐊᒃᓵᖅ 2013-ᒥ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᕕᐱᕆ 

5, 2012-ᖑᑎᓪᓗᒍ ᒥᓂᔅᑕ ᓴᖅᑭᑎᑦᓯᓚᐅᕐᒪᑦ 

ᐊᔾᔨᖏᓐᓂᒃ ᑐᑭᓯᐅᒪᓂᕐᒧᑦ ᐊᖏᖃᑎᒌᒍᑎᓂᒃ 

ᓄᓇᕗᑦ ᒐᕙᒪᒃᑯᖏᓐᓄᓪᓗ, ᓄᓇᑦᓯᐊᑉ 

ᒐᕙᒪᒃᑯᖏᓐᓂᓪᓗ ᐃᑲᔫᑎᔅᓴᓂᒃ 

ᐅᑭᐅᖅᑕᖅᑐᒦᓐᓂᖏᓐᓄᑦ ᓄᖅᑲᕈᒪᓯᐅᑎᓂᓪᓗ. 

ᑎᑎᖅᑲᐃᑦ ᐅᖃᖅᓯᒪᒻᒪᑕ ᐱᖁᔭᓕᐅᓂᐊᕐᒪᑕᒍᖅ 

ᒫᑦᓯ 31, 2013-ᖑᓕᖅᐸᑦ. ᒥᓂᔅᑕ ᐅᖃᕈᓐᓇᖅᐸ 

ᑕᒪᓐᓇ ᐱᓕᕆᐊᕆᔭᐅᕌᓂᒃᓯᒪᓕᕐᒪᖔᑦ ᐊᒻᒪᓗ 

ᐱᐊᓂᒃᓯᒪᓕᕐᒪᖔᑕ ᐊᔾᔨᖏᓐᓂᒃ ᐱᑎᑕᐅᓂᐊᖅᐱᑕ 

ᒪᓕᒐᓕᐅᖅᑎᐅᓗᑕ ᓄᓇᓕᓐᓂᓪᓗ ᑖᒃᑯᐊ 

ᕼᐋᒻᓚᒃᑯᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᓄᓇᓕᓐᓂᑦ ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᑖᓐᓇ 

ᐊᐱᖅᑯᑎᒋᒻᒪᒍ. ᑖᓐᓇ ᐱᐊᓂᒃᓯᒪᓕᕈᒃᑯ 

ᐊᔾᔨᓕᐅᖅᓯᒪᓕᕈᒃᑭᓪᓗ ᐊᑐᐃᓐᓇᐅᑎᓐᓂᐊᖅᑕᒃᑲ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᐊᖏᖃᑎᒌᒍᑕᐅᔪᖅ ᐅᖃᖅᓯᒪᒻᒪᑦᑕᐅᖅ ᑖᓐᓇ 

ᒪᓕᒐᔅᓴᖅ ᐱᔾᔪᑎᖃᖅᑐᖅ ᐅᑭᐅᖅᑕᖅᑐᒥ 

ᐃᖅᑲᓇᐃᔭᖅᑎᓂᒃ ᓄᖅᑲᕈᒪᓲᑎᓂᓪᓗ 

ᑎᑎᕋᖅᑕᐅᓂᐊᕐᒪᒡᒎᖅ ᐅᑭᐅᒃᓵᖅ 2013-ᒥ. ᒥᓂᔅᑕ 

ᖃᐅᔨᒪᒐᑦᑕ ᓂᕈᐊᕐᔪᐊᕐᓂᐊᕋᑦᑕ ᐊᒃᑑᕙᐅᓂᐊᖅᑐᒥ 

ᑕᕝᕙᓂ ᐊᕐᕌᒍᒥ. ᒥᓂᔅᑕ ᐅᖃᕈᓐᓇᖅᐸ ᑖᓐᓇ 

ᒪᓕᒐᔅᓴᖅ ᐸᕐᓇᒃᑕᐅᓯᒪᓂᐊᕐᒪᖔᑦ 

ᒪᓕᒐᓕᐅᖅᑎᓄᑦ ᑭᖑᓪᓕᖅᐸᒥ ᑲᑎᒪᓕᕈᑦᑕ 

ᑕᕝᕙᓂ ᓄᖅᑲᓚᐅᖏᓂᑦᑎᓐᓂ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᓄᓇᓕᓐᓂ ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓄᒃ, ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᑖᓐᓇ ᖁᔭᓐᓇᒦᖅᐸᕋ 

ᑲᑎᒪᔨᐅᖃᑎᒐ. ᑖᒃᑯᐊ ᒪᓕᒐᔅᓴᒧᑦ ᒪᓕᒐᔅᓴᐃᓪᓗ 

ᑲᒪᒋᔭᐅᕙᓪᓕᐊᒻᒪᑕ ᑖᒃᑯᓄᖓ ᑲᑐᔾᔨᖃᑎᒌᖑᔪᓄᑦ 

ᑎᑎᕋᖅᑕᐅᕙᓪᓕᐊᓪᓗᑎᒃ ᓄᓇᑦᑎᐊᑉ 

ᒐᕙᒪᒃᑯᖏᓐᓄᑦ ᐃᒪᓐᓇ ᐱᓕᕆᕙᓪᓕᐊᓂᐊᕐᒪᑕ 

ᑕᒪᑐᒪ ᒥᒃᓵᓄᑦ. ᖃᐅᔨᒪᒐᕕᑦ ᑖᒃᑯᐊ ᒐᕙᒪᒃᑯᑦ 

ᐃᓚᐅᑎᑕᐅᕙᓪᓕᐊᓂᐊᖅᑑᒐᓗᐊᑦ 

ᐃᓚᐅᖁᔭᐅᓯᒪᓪᓗᑎᒃ ᑖᒃᑯᐊ 

ᐋᖅᑭᓱᖅᑕᐅᓂᐊᖅᑐᔅᓴᐅᕗᑦ ᐊᒻᒪᓗ 

ᓂᕆᐅᒋᔭᖃᓐᖏᑦᑐᖓ ᓴᖅᑭᑎᓂᐊᕐᒪᖔᑦᑎᒍ 

ᑕᒪᓐᓇ ᑲᑎᒪᔨᐅᓂᑦᑎᓐᓂ ᓱᓕ. ᑭᓯᐊᓂ ᑕᒪᓐᓇ 

ᖃᐅᔨᒋᐊᖅᑕᐅᓂᐊᖅᑐᖅ ᓴᖅᑭᑎᑕᐅᓂᐊᖅᑐᖅ 

ᐃᒻᒪᖃ ᒪᓕᒐᓕᐅᖅᑎᑦ ᓄᑖᖑᓕᖅᐸᑕ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐊᐱᖅᑯᑎᑦ ᐅᖃᐅᓯᒃᑯᑦ. ᓇᑦᑎᓕᒃᒧᑦ ᒪᓕᒐᓕᐅᖅᑎ, 

ᒥᔅ ᐅᒡᔪᒃ. 

 

ᐊᐱᖅᑯᑦ 635 - 3(3): ᓇᓄᓕᕆᓂᕐᒧᑦ 

ᐸᕐᓇᐃᔭᕐᓂᖅ (ᐅᒡᔪᒃ) 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᐊᐱᖅᑯᑎᒋᔭᕋ ᑐᕌᓐᓂᐊᖅᑐᑦ ᐊᕙᑎᒥᐅᑕᓕᕆᔨᒃᑯᑦ 

ᒥᓂᔅᑕᖓᓄᑦ. 

 

ᐅᖃᖅᑎ, ᑕᐃᒪ ᐱᓇᓱᐊᕈᓯᐅᓚᐅᖅᑐᒥ 

ᑲᑎᒪᑎᓪᓗᑕ ᐅᖃᓪᓚᓚᐅᕐᒪᑦ ᓇᓄᐃᑦ 

ᐊᐅᓚᑕᐅᓂᖏᑦᑕ ᐸᕐᓇᐅᑕᐅᓯᒪᔪᓂᒃ. 

 

ᐅᖃᖅᑎ, ᒥᓂᔅᑕ ᐅᖃᓚᐅᕐᒪᑦ ᑕᒪᓐᓇ 

ᓇᓗᓇᐃᔭᖅᑕᐅᓯᒪᑦᑎᐊᖅᑐᒃᑯᑦ ᓄᓇᓕᓐᓂᒥᐅᑦ 

ᑲᑎᒪᖃᑎᒋᔭᐅᓂᐊᕐᒪᑕ ᐅᑭᐊᒃᓵᖑᓂᐊᖅᑐᒥ. 

ᑕᒪᒃᑯᐊ ᑐᓵᔪᑦ ᑐᓴᖅᑎᑕᐅᑦᓯᐊᖁᓗᒋᑦ. ᒥᓂᔅᑕ 

ᐅᖃᕈᓐᓇᖅᐸ ᓄᓇᓕᓐᓃᖃᑦᑕᓂᐊᕐᓂᖏᓐᓄᑦ 

ᐊᒻᒪᓗᒃᑕᐅᖅ ᓄᓇᓕᓐᓂᒥᐅᑕᐅᔪᖅᑲᐃ  

ᑐᑭᓯᒋᐊᕈᑎᔅᓴᓂᒃ ᐱᑎᑕᐅᑦᑎᐊᕐᓂᐊᖅᐳᑦ 

ᓯᕗᓂᐊᒍᑦ ᑲᑎᒪᔭᖅᑐᓚᐅᖏᓂᖏᓐᓂ ᓄᓇᓕᓐᓄᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐊᕙᑎᒥᐅᑕᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᖁᔭᓐᓇᒦᑦᑕᐅᖅ ᑲᑎᒪᔨᐅᖃᑎᒐ 

ᐊᐱᖅᓱᖅᑐᖅ. ᐄ, ᑕᒪᒃᑯᐊ ᐊᖏᖃᑎᒌᒍᑕᐅᓯᒪᔪᑦ 

ᑐᑭᓯᖃᑎᒌᒍᑦ ᐃᓱᓕᓯᒪᓕᕋᓗᐊᕐᒪᑕ ᑕᐃᒪ ᒫᓐᓇ 

ᓄᓇᕘᓕᒫᒧᑦ ᑐᕌᖓᔪᓂᒃ ᐋᖅᑭᒃᓯᕙᓪᓕᐊᒻᒪᑕ 

ᐊᕙᑎᓕᕆᔨᒃᑯᑦ ᓇᓄᓕᕆᓂᐅᑉ ᒥᒃᓵᓄᑦ. ᑖᒃᑯᐊ 

ᓄᓇᕘᒥᐅᓕᒫᑦ ᑕᒪᑐᒥᖓ ᖃᐅᔨᒪᑎᒋᐊᕐᓂᐊᕋᑦᑎᒍ 

ᐅᑭᐊᒃᓵᒥ ᐱᒋᐊᕐᓗᒍ. ᑐᓴᐅᒪᑎᓛᖅᑕᕗᑦ 

ᐊᒻᒪᓗᒃᑕᐅᖅ ᐃᖅᑲᓇᐃᔭᖃᑎᒋᑦᑎᐊᕐᓂᐊᕐᒥᔭᕗᑦ 

ᑕᐃᒃᑯᐊ ᓄᓇᓕᓐᓂ ᐊᖑᓇᓱᓐᓂᕐᒧᑦ 

ᑲᑎᒪᔨᕋᓛᖑᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔨ (ᑐᓵᔨᑎᒍᑦ) 

ᒥᓂᔅᑕ ᐅᖃᕈᓐᓇᖅᐸ ᑖᓐᓇ ᐃᖅᑲᓇᐃᔭᕐᕕᖓᑕ 

ᐃᖅᑲᓇᐃᔭᖅᑎᖏᑦ ᑖᒃᑯᐊ 

ᓄᓇᓕᓐᓅᖃᑦᑕᓂᐊᕐᒪᖔᑕ ᑲᑎᒪᑎᑦᑎᔭᖅᑐᕐᓗᑎᒃ 

ᐅᕝᕙᓘᓐᓃᑦ ᑐᒃᓯᕋᕐᕕᐅᒍᒪᓂᐊᕐᒪᖔᑕ ᓄᓇᓕᓐᓂ 

ᑲᑉᐸᓂᐅᔪᓂᒃ ᑕᐃᒪᓐᓇ ᑲᑎᒪᑎᑦᓯᓂᐊᕐᓗᑎᒃ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐊᕙᑎᒥᐅᑕᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᒫᓐᓇ ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᐊᕙᑎᓕᕆᔨᒃᑯᓐᓂ ᐱᓕᕆᖃᑎᖃᕐᓂᐊᖅᑐᑦ 

ᑕᒪᒃᑯᓂᖓ ᐊᖑᓇᓱᒃᑐᓕᕆᔨᑦ ᑲᑎᒪᔨᖏᓐᓂᒃ 

ᓄᓇᓕᓐᓃᑦᑐᓕᒫᓂᒃ. ᑖᒃᑯᐊ 

ᐃᖅᑲᓇᐃᔭᖃᑎᒋᔪᓐᓇᑦᑎᐊᖃᑦᑕᕋᑦᑎᒍ ᐊᒻᒪᑦᑕᐅᖅ 

ᐊᖏᖃᑎᒋᓚᐅᖅᑐᑎᒍ ᑭᓯᐊᓂ ᓄᓇᓕᓐᓂ 

ᐊᖑᓇᓱᓐᓂᕐᒧᑦ ᑲᑎᒪᔨᐅᔪᑦ  

ᐱᓕᕆᒋᐊᖃᑎᒋᖃᑦᑕᕋᑦᑎᒍ. 

ᑐᓴᐅᒪᑎᑦᑎᐊᓂᐊᕐᒥᔭᕗᑦ ᑕᒪᓐᓇ 

ᖃᓪᓕᕙᓪᓕᐊᑎᓪᓗᒍ. 

 

ᑐᓴᐅᒪᑎᑦᑎᓇᓱᓐᓂᕐᒧᑦ ᑕᐃᒃᑯᐊ 

ᐱᓕᕆᖃᑎᒋᓛᕐᒥᔭᕗᓂᓛᒃ ᓇᓗᓇᓐᖏᑦᑐᖅ 

ᐊᕕᑦᑐᖅᓯᒪᓂᕐᒥᓪᓗ ᐆᒪᔪᓕᕆᓂᕐᒧᑦ ᑲᑎᒪᔨᐅᔪᑦ, 

ᓄᓇᕘᒥᓗ ᐆᒪᔪᓕᕆᓂᕐᒧᑦ ᑲᑎᒪᔨᕐᔪᐊᖑᔪᑦ, 

ᓄᓇᕗᑦᒥᓗ ᑐᓐᖓᕕᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᒥᓂᔅᑕ ᖃᐅᔨᒪᒻᒪᑦ ᓄᖅᑲᖅᑎᑕᐅᓯᒪᒻᒪᑕ ᑕᒪᒃᑯᐊ 

ᐃᑦᑐᐊᖅᑑᒥ ᓇᓄᐃᑦ ᓇᓐᓄᒃᑕᐅᒋᐊᖃᓐᖏᒃᖢᑎᒃ. 

ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᑕ 2013-14 

ᑮᓇᐅᔭᖅᑐᕈᑎᔅᓴᖏᓐᓂᒃ ᐅᖃᐅᓯᖃᓚᐅᕋᑦᑕ 

ᐅᖃᓚᐅᕐᒪᑦ ᐅᖅᓱᖅᑑᖅ ᐃᑲᔪᖅᑕᐅᓂᐊᕐᓂᖏᓐᓄᑦ. 

ᑕᐃᑯᖓ ᐃᑭᕋᓴᐅᑉ ᐃᒫᓅᕈᒪᑉᐸᑕ 

ᓇᓄᖅᓯᐅᓂᐊᕐᓗᑎᒃ ᐅᖃᓐᓂᐊᓚᐅᕐᒪᑦ ᐅᕙᓐᓄᑦ 

ᖃᑦᓯᓂᒃ ᓇᓐᓄᒍᑎᔅᓴᖅᑖᑎᑕᐅᓂᐊᕐᒪᖔᑦᑕ. ᑖᓐᓇ 

ᒥᓂᔅᑕ ᐅᖃᕈᓐᓇᖅᐸ, ᐅᖃᕈᓐᓇᖏᑉᐸᑦ 

ᑐᓴᖅᑎᓂᐊᖅᐹᖓ ᑲᑎᒫᓂᓚᐅᓐᖏᓂᑦᑎᓐᓂ ᒫᓐᓇ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᒡᔪᒃ. 

ᒥᓂᔅᑕ ᐊᕙᑎᒥᐅᑕᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐊᐱᖅᑯᓯᖏᑕ ᐃᓚᖏᑦ ᑭᐅᓐᖏᑯᒃᑭᑦ 

ᑲᑎᖃᑎᒋᒃᑲᓐᓂᕈᓐᓇᓂᐊᖅᑕᕋ ᖃᖓᑐᐃᓐᓇᖅ. 

 

ᐄ, ᑖᒃᑯᐊ ᑕᐅᕙᓂ ᒪᒃᓕᓐᑖᒃ ᓵᓄᓪ-ᖑᓂᕋᖅᑕᐅᔪᒥ 

(ᐃᑦᑐᐊᖅᑑᖅ) 2015-ᒥ 

ᐱᒋᐊᕐᕕᒃᓴᖃᓚᐅᖅᓯᒪᒐᓗᐊᕐᒪᑕ ᒫᓐᓇ 2014-ᒥ 

ᐱᒋᐊᕐᕕᔅᓴᖃᓕᕐᒪᑕ ᐊᒻᒪ ᑕᐃᒃᑯᐊ 

ᑲᑎᖃᑎᒋᔭᐅᓯᒪᓕᖅᑐᑎᒃ ᐅᖅᓱᖅᑑᒥ, ᑕᓗᕐᔪᐊᕐᒥ  

ᐊᒻᒪᓗᒃᑕᐅᖅ ᐃᖃᓗᒃᑑᑦᑎᐊᕐᒥᐅᑦ. ᑕᒪᓐᓇ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᖃᑎᒋᒻᒥᒐᑦᑎᒍ 

ᐊᖏᖃᑎᒋᓯᒪᓕᖅᑐᑎᒍ ᑕᐃᒪᓐᓇ 

ᐱᓕᕆᐊᖑᓛᕐᓂᖓᓂᒃ. 

 

ᐄ, ᑕᐃᒃᑯᐊ ᑐᓴᕈᒪᒻᒥᔭᖏᑦ ᓇᓄᐃᑦ 

ᓇᓐᓄᒃᑕᐅᔪᓐᓇᕋᔭᖅᑐᑦ ᑕᐅᕙᓂ 

ᖃᓄᐃᓕᖓᒻᒪᖔᑕ 

ᑐᓴᖅᑎᑕᐅᑲᐅᑎᒋᔪᓐᓇᓂᐊᖅᑕᕋ 

ᐊᐅᓪᓚᓚᐅᖏᓐᓂᖓᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᐱᖅᑯᑎᑦ ᐅᖃᐅᓯᒃᑯᑦ. ᐸᖕᓂᖅᑑᒧᑦ ᒪᓕᒐᓕᐅᖅᑎ, 

ᒥᔅᑕ ᐅᓲᑖᐱᒃ. 

ᐸᓐᓂᖅᑑᒥ ᖃᖓᑕᓲᒃᑯᕕᐅᑉ 

ᓄᑦᑎᖅᑕᐅᓂᖓ (ᕋᒻᐴᑦ) 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓪᓗᒥ 

ᐊᐱᖅᑯᑎᒃᑲ ᑐᕌᖅᑎᓂᐊᖅᑕᒃᑲ ᑖᒃᓱᒧᖓ 

ᒥᓂᔅᑕᐅᔪᒧᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᐊᒻᒪᓗ ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᒧᑦ. 

 

(ᑐᓵᔨᑎᒍᑦ) ᐅᖃᖅᑎ, ᒐᕙᒪᒃᑯᑦ 2012-13-ᒥ 

ᐊᑭᑐᔫᑎᓄᑦ ᐊᑐᖅᑐᔅᓴᖏᑦ ᐱᑕᖃᓚᐅᕐᒪᑕ $1.5 

ᒥᓕᐊᓂᒃ ᐊᑭᑐᔫᑎᔅᓴᓂᒃ ᒥᑦᑕᕐᕕᒃ 

ᓄᑦᑎᖅᑕᐅᒐᔭᕐᓂᖓᓂᒃ ᐸᖕᓂᖅᑑᒥ. $421,000. 

ᑖᒃᑯᐊ ᑮᓇᐅᔭᑦ ᐊᑐᖅᑕᐅᔪᔅᓴᐅᑲᓐᓂᓚᐅᕐᒪᑕ 

ᐃᓚᒋᐊᕈᑎᔅᓴᐅᔪᓂᒃ ᐃᓕᔭᐅᓯᒪᓪᓗᑎᒃ. ᒥᓂᔅᑕ 

ᐅᖃᕈᓐᓇᖅᐸ ᐅᓪᓗᒥ ᖃᓄᐃᓕᐅᓕᕐᒪᖔᑦ ᑕᒪᓐᓇ, 

ᖃᓄᐃᓕᖓᓕᕐᒪᖔᑦ ᓄᑦᑎᖅᑕᐅᒐᔭᕐᓂᖓᓄᑦ 

ᒥᑦᑕᕐᕕᒃ ᐸᖕᓂᖅᑑᒥ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐊᕙᑎᒥᐅᑕᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐊᒻᒪᓗ ᖁᔭᓐᓇᒦᖅᐸᕋ ᑲᑎᒪᔨᐅᔪᖅ 

ᐊᐱᕆᒻᒪᑦ. ᐅᖃᖅᑎ, ᓄᓇᕗᒻᒥᐅᑕᓕᒫᑦ ᖃᐅᔨᒪᒻᒪᑕ 

ᐸᓐᓂᖅᑑᒥ ᒥᑦᑕᕐᕕᒃ ᒥᑭᓗᐊᖃᑦᑕᕐᓂᖓᓄᑦ  

ᑕᐃᑲᓂ ᓄᓇᓕᒃ ᐊᖏᓗᖓᓕᖅᑎᓪᓗᒍ. ᐃᒪᓐᓇ 

ᖃᐅᔨᓴᕈᑎᖃᕋᑦᑕ ᒫᓐᓇᐅᔪᖅ ᓯᓚᓕᕆᓂᕐᒧᓪᓗ 

ᐱᔾᔪᑎᖃᖅᑐᓂᒃ. ᓯᓚᓕᕆᓂᕐᒧᑦ ᑕᒪᒃᑯᐊ 

ᐱᔾᔪᑎᖃᖅᑐᑦ ᑎᑭᑕᐅᑲᐅᑎᒋᓂᐊᖅᑑᒐᓗᐊᑦ 

ᐅᕙᑦᑎᓐᓄᑦ ᐊᑐᐃᓐᓇᐅᓕᑐᐊᖅᐸᑦ 

ᐊᑐᐃᓐᓇᕈᖅᑎᓐᓂᐊᖅᐸᕋ ᐃᓕᓐᓄᑦ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᒻᒪᑦ. ᐅᖃᖅᑎ, 

ᒐᕙᒪᒃᑯᑦ ᐃᓚᐅᑎᑦᑎᓚᐅᓐᖏᒻᒪᑕ ᑮᓇᐅᔭᓂᒃ 

ᓄᑖᓂᒃ ᐊᑐᖅᑕᐅᓂᐊᖅᑐᓂᒃ ᓴᓇᔭᐅᓂᐊᕐᓂᖓᓄᑦ 

2013-14 ᐊᑭᑐᔫᑎᔅᓴᓂᑦ. ᒥᓂᔅᑕ ᐅᖃᕈᓐᓇᖅᐹ 

ᑖᒃᑯᐊ ᐃᖅᑲᓇᐃᔭᕐᕕᖏᑦ ᕿᒥᕐᕈᒻᒪᖔᑕ ᓄᑖᒥᒃ 

ᐊᑐᖅᑕᐅᒐᔭᖅᑐᓂᑦ ᓄᑦᑎᖅᑕᐅᓂᖓᓄᑦ ᒥᑦᑕᕐᕕᒃ 

ᐊᕐᕌᒎᓛᖅᑐᒥ ᑮᓇᐅᔭᖅᑐᕈᑎᔅᓴᐅᓂᐊᖅᑐᓂᒃ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, 

ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋᓗ ᑲᑎᒪᔨᐅᔪᖅ ᐊᐱᕆᒻᒪᑦ. 

ᑕᐃᒪᓐᓇ ᑎᑎᕋᐅᔭᐃᓐᓇᖅᑐᒍᑦ ᑕᒪᑐᒥᖓ 

ᖃᓄᐃᓕᐅᖅᑕᐅᓂᐊᕐᓂᖓᓄᑦ ᖃᐅᔨᒍᒪᓪᓗᑕ 

ᖃᑦᑎᑐᕋᔭᕐᒪᖔᖅ ᓴᓇᔭᐅᓂᐊᕐᓂᖓ ᑕᐅᕙᓂ 

ᓄᑦᑎᖅᑕᐅᕕᒋᓂᐊᖅᑕᖓᓂ. ᒥᓂᔅᑕ ᖃᐅᔨᒪᒻᒪᑦ 

ᑮᓇᐅᔭᖅᑕᖃᓐᖏᒻᒪᑦ ᒫᓐᓇᐅᔪᖅ ᑕᐃᒪᓐᓇ 

ᐱᒋᐊᖃᕋᓱᐊᕐᓂᐊᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᑮᓇᐅᔭᓂᒃ. ᐅᖃᖅᑎ, ᓴᓇᔭᐅᓂᕆᓂᐊᖅᑕᖓ 

ᐃᒪᓐᓇ ᐊᑭᑐᔪᒻᒪᕆᐊᓘᓂᐊᕐᒪᑦ $40 

ᒥᓕᐊᑲᓴᐅᓂᐊᖅᑐᓂ, ᑖᓐᓇ ᒥᑭᔫᑕᐅᓂᖅᓴᐅᓪᓗᓂ 

ᑕᒪᒃᑯᐊ ᑎᑎᕋᐅᔭᖅᑕᐅᓯᒪᔪᑦ. 

ᖃᓄᐃᑦᑑᓂᐊᕐᒪᖔᓪᓗ ᑲᑎᒪᔨᐅᔪᖅ 

ᖃᐅᔨᒃᑲᓛᖅᐸᕋ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ 

ᓄᓇᓕᐅᔪᑦ ᐅᑕᖅᑭᓯᒪᓕᖅᑎᓪᓗᒋᑦ ᐊᑯᓂᒻᒪᕆᐊᓗᒃ 

ᐊᕐᕌᒍᓂᒃ ᒥᑦᑕᕝᕕᑦᑖᕈᒪᓪᓗᑎᒃ, ᐃᓛᒃ ᒥᑦᑕᕐᕕᒃ 

ᓄᑦᑎᖅᑕᐅᔪᓐᓇᖁᓪᓗᒍ ᓄᑖᒧᑦ, ᓈᒻᒪᓐᓂᖅᓴᒧᑦ. 

ᖃᐅᔨᒪᔪᒍᑦ ᑕᒪᓐᓇ ᓴᓇᔭᐅᓂᐊᖅᑐᖅ 

ᐱᒻᒪᕆᐊᓘᓂᐊᕐᒪᑦ ᐊᖏᔫᓗᓂ, ᒥᓂᔅᑕ 

ᐅᖃᕈᓐᓇᖅᐸ ᖃᑦᑎᑐᕋᔭᕐᒪᖔᖅ ᑖᓐᓇ ᓄᑖᖅ 

ᒥᑦᑕᕐᕕᒃ ᓄᑦᑎᖅᑕᐅᔪᕕᓂᐅᑉᐸᑦ 

ᖃᑦᑎᑐᐸᓗᓐᓂᐊᖅᐸ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋ ᑖᓐᓇ ᑲᑎᒪᔨᐅᔪᖅ 

ᐊᐱᕆᒻᒪᑦ. ᖃᐅᔨᒪᔪᖓ ᑕᒪᓐᓇ ᐊᑯᓂ 

ᐱᓕᕆᐊᕆᔭᖅ ᐅᑕᖅᑭᔭᐅᓯᒪᓕᕐᒪᑦ ᐸᓐᓂᖅᑑᒥᓗ 

ᐅᑭᐅᒐᓴᓐᓂᑦ ᐅᑕᖅᑭᓯᒪᓕᖅᑐᑎᑦ. 

 

ᒫᓐᓇ ᒥᑦᑕᕐᕕᐅᑉ ᐃᓂᒋᔭᖓ ᐃᒪᐃᓕᖓᓂᖓᓄᑦ 

ᐃᓚᒋᐊᕋᔅᓴᐅᖏᒻᒪᑦ. ᖃᐅᔨᒪᓇᕐᒪᑦ, ᐅᖃᖅᑎ, 

ᑕᐃᓐᓇ ᒥᑦᑕᕐᕕᒃ ᓄᓇᓕᐅᑉ ᐊᑯᓐᓂᖓᓃᓪᓗᐊᕐᒪᑦ 

ᑖᒃᑯᐊᓗ ᖃᖅᑲᓄᑦ ᐃᒪᕐᒧᓪᓗ ᐊᕙᓗᔭᐅᓪᓗᓂ 

ᐊᖏᓪᓕᒋᐊᕈᑎᒃᓴᖃᓐᖏᓚᕿᒻᒪᑦ. ᕿᒥᕐᕈᓯᒪᔪᒍᑦ 

ᖃᓄᖅ ᐃᖏᕐᕋᓯᒋᐊᕈᓐᓇᕐᓂᐊᕐᒪᖔᑦᑎᒍ ᑕᒪᓐᓇ 

ᐱᓕᕆᐊᒃᓴᖅ. 

 

ᑖᒃᑯᐊ ᓇᓚᐅᑦᑖᕈᑎᒋᓯᒪᔭᒃᑲ $40 ᒥᓕᐊᓐ 

ᐅᖓᑖᓄᑦ 2004-ᖑᓚᐅᖅᑐᒦᓐᖔᖅᓯᒪᒻᒪᑕ. 

ᐱᕙᓪᓕᐊᓂᑦᑎᓐᓂ ᖃᐅᔨᒪᔪᖓ ᓇᓚᐅᑦᑖᖅᓯᒪᔪᓂᑦ 

ᕿᒥᕐᕈᑲᓐᓂᕐᓂᐊᕆᕗᒍᑦ ᐊᒻᒪᓗ ᒐᕙᒪᐅᓪᓗᑕ 

ᓴᓇᒍᑎᒃᓴᐅᒐᔭᖅᑐᓂᒃ ᐱᓇᓱᐊᕐᓂᐊᖅᑐᑕ  



ᓇᒡᒐᔾᔭᐅ, ᒪᐃ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓇᔭᐅᓂᐊᕐᓂᖓᓂ ᐱᔾᔪᑎᒋᓪᓗᒍ ᑮᓇᐅᔭᓂᒃ 

ᓇᓂᓯᒋᐊᖃᕐᓂᐊᕋᑦᑕ. ᐅᖃᓚᐅᕋᒪ $40 ᒥᓕᐊᓐ 

ᐅᖓᑖᓃᓐᓂᐊᕐᒪᑦ ᐸᕐᓇᒍᑎᖃᑦᑎᐊᕐᓗᑕᓗ 

ᐱᓕᕆᖃᑎᒋᓂᐊᖅᑕᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐊᐱᖅᑯᑎᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᑐᓄᓂᕐᒧᑦ, 

ᒥᔅᑕ ᐃᓄᒃ.  

 

ᐊᐱᖅᑯᑦ 637 - 3(3): ᑎᒥᐅᑉ ᐃᓗᐊᓂ 

ᓄᑦᑎᕆᓂᕐᒧᑦ ᐊᖏᖃᑎᒌᒍᑦ (ᐃᓄᒃ) 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᒃᑲ ᑐᕌᕐᓂᐊᖅᑐᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎ, ᐆᒥᖓ 

ᐊᐱᕆᔪᒪᓪᓗᖓ ᐃᖅᑲᓇᐃᔭᖅᑎᑦ 

ᓅᑕᐅᓲᖑᓂᖏᓐᓂᒃ ᐃᖅᑲᓇᐃᔭᕐᕕᖓᑕ ᐃᓗᐊᓂ. 

ᓯᕗᓪᓕᖅᐹᒥ ᐊᐱᕆᓚᐅᕐᓚᖓ 

ᐃᖅᑲᓇᐃᔭᖅᑐᓕᕆᔨᒃᑯᑦ ᓯᕗᓕᖅᑎᖓᓐᓄᑦ, 

ᖃᖓᐅᓕᕌᖓᑦ ᐃᖅᑲᓇᐃᔭᖅᑎᑦ ᑭᓱᒥᓪᓘᓐᓃᑦ 

ᐱᔾᔪᑎᖃᖅᖢᑎᒃ ᓅᑕᐅᔪᓐᓇᖅᓯᓲᖑᒻᒪᖔᑕ, 

ᖃᓪᓗᓈᑎᑐᑦ Internal Transfer Agreement-

ᑎᒍᑦ? ᖃᖓᒃᑯᑦ ᖃᓄᐃᑦᑐᖃᓕᕌᖓᓪᓘᓐᓃᑦ ᑖᓐᓇ 

ᐊᑐᖅᑕᐅᓲᖑᒻᒪᖔᑦ ᐊᐱᖅᑯᑎᒋᓚᐅᕐᓚᒍ? 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒪᒥᐊᓇᖅ ᑖᓐᓇ ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ 

ᐱᑕᖃᓐᖏᒻᒪᑦ ᑖᒃᑯᐊ ᑮᓇᐅᔭᓕᕆᔨᒃᑯᓐᓃᒻᒪᑦ 

ᐃᓛᓐᓂᒃᑯᑦ ᐱᓕᕆᐊᕆᔭᐅᖃᑦᑕᕐᒪᑦ, ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᐃᓄᒃ. 

ᒥᓂᔅᑕᐅᓕᑕᐃᓐᓇᓚᐅᕋᒪ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓇᓱᐊᕈᓯᓂᒃ 

ᖃᔅᓯᑲᓪᓚᑐᐃᓐᓇᕐᓂᒃ ᖃᐅᔨᒪᓗᐊᕌᓗᓐᖏᒃᖢᒋᓪᓗ 

ᒫᓐᓇ. 

 

ᑕᐃᒪᓐᓇ ᓄᑦᑎᖅᑕᐅᖃᑦᑕᖅᑐᑦ ᐃᖅᑲᓇᐃᔭᕐᕕᒻᒥᑦ 

ᐃᖅᑲᓇᐃᔭᕐᕕᒻᒧᑦ ᐊᖏᖃᑎᒌᒍᑎᖃᖅᖢᑎᒃ  

ᐃᓄᑦᑕᐅᓗᐊᐱᓪᓚᒍᓐᓇᖁᓪᓗᒍ ᑖᓐᓇ ᐃᓂᒃᓴᒃ 

ᐃᓐᓄᑦᑕᐅᓯᒪᓐᖏᑦᑐᖅ. ᐃᒪᓐᓇ ᐊᔪᓐᖏᒃᑳᖓᑕ 

ᐱᓕᕆᔪᓐᓇᓂᕐᒧᑦ ᑕᐃᒪᓐᓇ ᐱᓕᕆᐊᕆᔭᒥᓐᓂᒃ 

ᕿᓚᒥᐅᔪᒃᑯᑦ ᐅᕝᕙᓘᓐᓃᑦ 

ᐃᓄᑦᑕᐅᓚᐅᐱᓪᓚᓐᓂᐊᕐᓗᓂ ᑖᓐᓇ 

ᐃᖅᑲᓇᐃᔮᕆᔭᐅᔪᖅ ᐊᐅᓪᓚᖅᓯᒪᔪᖃᖅᑎᓪᓗᒍ 

ᑕᖅᑭᓄᑦ 6-ᓄᑦ ᐊᒻᒪᓗᑦᑕᐅᖅ 

ᐱᕙᓪᓕᐊᓂᖃᖁᔭᐅᓪᓗᑕᓗ ᐅᕙᒍᑦ ᒐᕙᒪᒋᔭᐅᓪᓗᑕ 

ᐃᓕᓐᓂᐊᖅᐸᓪᓕᐊᒍᓐᓇᖁᓪᓗᒋᓪᓗ ᑕᒪᒃᑯᓂᖓ 

ᐃᖅᑲᓇᐃᔮᓂᒃ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦᒪ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᖁᔭᓐᓇᒦᒃ 

ᑖᓐᓇ ᑖᔅᓱᒥᖓ ᐱᓕᕆᐊᖃᓕᓵᕋᓗᐊᖅᖢᓂ 

ᑭᐅᓇᓱᒍᓐᓇᕐᒪᖓ ᐊᒻᒪ ᖃᐅᔨᒪᓗᖓ 

ᐱᓕᕆᐊᖃᓕᓵᖅᑐᖅ ᑖᔅᓱᒥᖓ 

ᐊᐱᕆᒃᑲᓐᓂᕋᓱᓚᐅᕐᒥᓚᖓ. ᑖᒃᑯᐊ 

ᐋᖅᑭᒋᐊᖅᑕᐅᔪᖃᕌᖓᒥᒃ ᓅᑕᐅᔪᖃᕌᖓᒥᓪᓘᓐᓃᑦ 

ᑖᓐᓇ ᐃᖅᑲᓇᐃᔮᖅ ᓅᑕᐅᔪᖅ ᕿᒪᑦᑕᖓ 

ᐃᓄᖃᕈᓐᓃᑐᐃᓐᓇᖅᖢᓂ, ᑖᓐᓇ ᓅᑕᐅᓯᒪᓂᖓᓄᑦ 

ᓄᓇᐅᑉ ᐊᓯᐊᓄᓪᓘᓐᓃᑦ ᑕᕝᕙᓂᑦᑕᐃᓐᓇᖅ 

ᐃᖅᑲᓇᐃᔭᕐᕕᒻᒦᖔᖅᓯᒪᒍᓂ ᓲᕐᓗ, ᑐᑭᓕᐅᑎᓗᒍ 

ᐃᓄᓕᕆᔨᒃᑯᓐᓃᖔᖅᑐᖅ ᓄᓇᐅᑉ ᐊᓯᐊᓄᑦ 

ᓅᑕᐅᒍᓂ ᐊᖏᖃᑎᒌᒍᑎᒃᑯᑦ, ᑕᐃᓐᓇᓗ ᕿᒪᑦᑕᖓ 

ᓄᓇᓕᓐᓃᑦᑐᖅ ᐃᓄᖃᓐᖏᑲᐃᓐᓇᓕᖅᐸ ᑖᓐᓇ 

ᐅᑎᕋᓱᓐᓂᖓᓂ? ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᐃᓄᒃ. ᑕᐃᒪᓐᓇ 

ᓄᑦᑎᖅᑐᖃᕌᖓᑦ ᐊᖏᖃᑎᒌᒍᑎᒃᑯᑦ 

ᐊᔾᔨᒋᔭᐅᓐᖏᒻᒪᑦ ᐃᒻᒪᖃ ᐊᕐᕌᒍᓄᑦ 

ᐱᖓᓱᓄᓪᓘᓐᓃᑦ ᐃᓐᓄᑦᑕᐅᓯᒪᒐᔭᓐᖏᑦᑐᖅ. ᑖᓐᓇ 

ᐊᑯᓂᐅᑎᒋᔫᓂᐊᖅᐸᑦ ᓄᑦᑎᖅᑕᐅᔪᖅ 

ᐃᖅᑲᓇᐃᔮᕆᔭᖓᓄᑦ ᑖᓐᓇ 

ᐃᖅᑲᓇᐃᔭᕐᕕᒋᓚᐅᖅᑕᖓ ᐃᓂᒋᓚᐅᖅᑕᖓ ᓲᕐᓗ 

ᐃᓐᓄᑦᑕᐅᒐᔭᖅᑐᖅ ᕿᓚᒥᓚᐅᐱᓪᓚᓪᓘᓐᓃᑦ. 

ᑕᐃᒪᓐᓇᑎᒋ ᐅᑎᕈᒪᓕᕐᓂᖅᐸᑦ ᑕᑉᐸᐅᖓ  

ᐃᖅᑲᓇᐃᔮᕆᔭᒥᓂᑐᖃᖓᓄᑦ ᐅᑎᕈᓐᓇᕋᔭᕐᓗᓂ. 

ᑖᓐᓇ ᐃᖅᑲᓇᐃᔮᖅᑖᖅᑐᖅ ᐲᕐᓗᓂ ᐊᒻᒪᓗ 

ᐃᖅᑲᓇᐃᔮᕆᔭᕕᓂᕐᒥᓐᓄᑦ ᐅᑎᕐᓗᓂ. 

 

ᑕᐃᒪᓐᓇᒃ ᑕᕝᕙ ᑐᑭᓯᐊᔭᕋ, ᐅᖃᖅᑎ. ᖁᔭᓐᓇᒦᒃ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊᓕ ᓄᓇᓕᑦ 

ᓅᕝᕕᐅᔪᖅ ᓄᓇᑦᑎᓐᓄᐊᖅᑎᑦᑎᔪᖃᖅᐸᑦ 

ᐊᖏᖃᑎᒌᒍᑎᒃᑯᑦ ᒥᑦᑎᒪᑕᓕᖕᒧᑦ, 

ᑕᕝᕙᓃᓚᐅᕐᓗᓂ ᖃᓄᑭᐊᖅ ᑕᖅᑭᓂᒃ 6-ᓂᒃ, 

ᐊᕐᕌᒍᓕᒫᕐᓘᓐᓃᑦ, ᐊᕐᕌᒎᒃ ᒪᕐᕉᓪᓘᓐᓃᒃ 

ᐃᓚᓕᐅᑎᓯᒪᓚᐅᕐᓗᓂ ᐱᔭᕇᖅᐸᑦ 

ᐊᐅᓪᓚᕆᐊᖃᖅᐸᑦ ᓅᑕᐅᑉᐸᓪᓘᓐᓃᑦ 

ᐊᐅᓪᓚᖅᐸᓪᓘᓐᓃᑦ ᑖᓐᓇ 

ᐃᓄᖃᕈᓐᓃᑐᐃᓐᓇᕐᒥᓗᓂ ᐅᐸᒃᓯᒪᕋᑖᖅᑕᖓ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐄ, ᒥᓂᔅᑕᐅᓪᓗᖓ ᑖᒃᑯᓄᖓ 

ᐃᖅᑲᓇᐃᔭᖅᑐᓕᕆᓂᕐᒧᑦ ᕿᓚᒥᑯᓗᒃ, ᑭᓯᐊᓂ 

ᑖᒃᑯᐊ ᐃᖅᑲᓇᐃᔭᖅᑎᒃᑲ ᑮᓇᐅᔭᓕᕆᔨᒃᑯᓐᓂ 

ᑕᑯᓇᖁᓚᐅᖅᓯᒪᔭᒃᑲ ᑖᒃᑯᓂᖓ ᓅᑕᐅᖃᑦᑕᕐᓂᕐᒧᑦ 

ᐊᑐᐊᒐᖓᓂᒃ ᐊᒻᒪᑦᑕᐅᖅ ᓲᕐᓗ ᑕᑯᓇᑦᑕᐅᒐᔪᓪᓗᓂ 

ᐊᑐᐊᒐᖅ ᑖᒃᑯᐊ ᐱᓕᕆᕕᐅᔪᓂ 

ᐊᑐᖅᑕᐅᖃᑦᑕᕐᓂᐊᕐᒪᑦ. 

 

ᑖᓐᓇᖃᐃ ᒥᔅᑕ ᐃᓄᒃ ᐅᖃᐅᑎᔪᒪᔭᕋ ᑖᒃᑯᐊ 

ᐱᒻᒪᕆᐊᓘᒻᒪᑕ ᑖᓐᓇ ᐊᑐᐊᒐᖅ ᐱᑕᖃᖅᑎᑕᐅᑉᐸᑦ, 

ᓲᕐᓗ ᐃᖅᑲᓇᐃᔮᓂᒃ ᓴᖅᑭᑎᑦᑎᖃᑦᑕᕐᓂᐊᕋᑦᑕ 

ᐱᒻᒪᕆᐅᔪᓂᒃ ᐊᒻᒪᓗ ᐱᔭᐅᔭᕆᐊᖃᓗᐊᖅᑐᓂᒃ 

ᐃᓂᖃᓐᖏᑐᐃᓐᓇᖅᑐᓂᒃ ᐊᑐᓂᑲᓪᓚᒃ 

ᐱᑕᖃᖁᔨᖃᑦᑕᖏᓐᓇᑦᑕ.  

ᐄ, ᑖᒃᑯᐊ ᑕᑯᓇᑉᐸᓪᓕᐊᔭᕗᑦ ᐊᑐᐊᒐᐃᑦ ᑖᒃᑯᐊ 

ᒐᕙᒪᒃᑯᑦ ᑐᕌᒐᕆᔭᖏᑦ ᑲᔪᓯᔪᓐᓇᕐᓂᐊᕐᒪᑕ ᐊᒻᒪᓗ 

ᐃᑲᔪᕈᓐᓇᕐᓂᐊᕋᑦᑕ ᐱᓕᕆᕕᐅᔪᓂᒃ 

ᐃᖅᑲᓇᐃᔭᖅᑎᓂᓪᓗ ᑲᔪᓯᑎᑦᑎᔪᓐᓇᖁᓪᓗᒋᑦ 

ᐱᔨᑦᑎᕋᕐᓂᕐᒥᒃ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᖁᑦᑎᑦᑐᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 638 - 3(3): ᑐᓴᒐᒃᓴᖅ ᑮᓇᐅᔭᓂᑦ 

ᐋᓐᓂᐊᕕᓕᐊᖅᑐᓄᑦ ᐅᑕᖅᑭᑯᑖᕐᓂᖏᓐᓄᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᒧᑦ. 

 

ᑖᒃᑯᐊ ᐊᕐᕌᒎᒃ ᒪᕐᕉᒃ ᐊᓂᒍᖅᑑᒃ ᓄᓇᕗᑦ 

ᒐᕙᒪᒃᑯᖏᑦ ᑮᓇᐅᔭᖅᑖᖅᑎᑕᐅᓚᐅᖅᓯᒪᒻᒪᑕ 

ᒐᕙᒪᑐᖃᒃᑯᓐᓂᑦ. ᑖᓐᓇ ᒥᓂᔅᑕ 

ᐅᖃᖅᑎᑦᑎᔪᓐᓇᖅᐸ ᑖᒃᑯᐊ ᑮᓇᐅᔭᑦ 

ᖃᓄᐃᓕᖓᓕᕐᒪᖔᑕ 

ᐋᓐᓂᐊᖃᕐᓇᖏᑦᑎᑐᓕᕆᓂᕐᒨᖓᔪᐃᑦ? ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᒥᔅᑕ ᐃᐊᓕᐊᑦ $4.5-

ᒥᓕᐊᖑᓚᐅᖅᓯᒪᖅᑰᖅᑐᑦ ᒐᕙᒪᑐᖃᒃᑯᓐᓂᑦ 

ᑮᓇᐅᔭᐃᑦ ᐱᔭᕗᑦ ᓲᕐᓗ ᐅᑕᖅᑭᖃᑦᑕᕐᓂᖏᓐᓄᑦ 

ᑖᒃᑯᐊ ᐋᓐᓂᐊᓯᐅᖅᑕᐅᔭᕆᐊᓕᑦ ᐊᒻᒪᓗᑦᑕᐅᖅ 

ᑕᐃᒃᑯᐊ ᖃᐅᔨᓴᐅᑎᕈᔪᐃᑦ ᐱᔾᔪᑎᒋᓪᓗᒋᑦ 

ᐊᑐᖅᑕᐅᓂᐊᖅᑐᑦ ᑮᓇᐅᔭᐃᑦ ᑕᐃᒃᑯᐊ ᑖᒃᑯᓄᖓ.  

 

ᐅᑭᐊᕐᓗᑭᐊᖅ ᑲᑎᒪᑎᓪᓗᑕ ᑖᒃᑯᐊ 

ᓂᐅᕕᖅᑐᖃᕐᓂᐊᓚᐅᕐᒪᑦ ᑎᒥᒧᑦ ᖃᐅᔨᓴᐅᑕᐅᔪᒥᒃ 

ᑕᕝᕗᖓ ᐃᖃᓗᖕᓄᑦ ᑕᑉᐱᑲᓂ ᕿᑭᖅᑕᓂ 

ᐋᓐᓂᐊᕕᒻᒧᐊᖅᑕᐅᓂᐊᖅᑐᓂ. ᐊᒻᒪᑦᑕᐅᖅ ᑖᒃᑯᐊ  

ᓂᐅᕕᐊᖑᓯᒪᓕᖅᑐᑎᒃ ᐊᒻᒪᑦᑕᐅᖅ ᑖᒃᑯᐊ 

ᑐᓂᔭᐅᕙᓪᓕᐊᓂᐊᕆᓪᓗᑎᒃ ᐊᓯᖏᓐᓄᑦ 

ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, 

ᑕᒻᒪᖏᑦᑐᑎᑦ ᐊᖏᖅᓯᓚᐅᖅᓯᒪᒐᑦᑕ ᖄᒃᑲᓐᓂᐊᒍᑦ 

$4.5 ᒥᓕᐊᓂᒃ ᑮᓇᐅᔭᓂᒃ ᐊᒻᒪᑦᑕᐅᖅ 

ᐱᓇᓱᐊᕈᓯᐅᓚᐅᖅᑐᒥ $4.5 ᒥᓕᐊᒃᑲᓐᓂᖅ ᓱᓕ 

ᐊᖏᖅᓯᓚᐅᕆᓪᓗᑕ ᓄᑖᒥᒃ ᖃᐅᔨᓴᐅᑎᒃᓴᓂᒃ 

ᐱᔪᓐᓇᖁᓪᓗᒍ. ᒥᓂᔅᑕ ᑖᓐᓇ ᑐᓴᖅᑎᑦᑎᔪᓐᓇᖅᐸ 

ᖃᔅᓯᑦ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓯᒪᓕᖅᐸᑦ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐄ, ᑖᒃᑯᐊ ᑎᑎᖅᑲᑦ ᓇᓗᓇᐃᔭᖅᓯᒪᔪᑦ 

ᐱᓯᒪᓐᖏᓐᓇᒃᑭᑦ. ᒥᔅᑕ ᐃᐊᓕᐊᑦ ᑕᐃᒪ 

ᐃᖅᑲᐅᒪᓂᐊᖅᑐᔅᓴᐅᒻᒪᑦ ᐊᕐᕌᒍᒧᑦ ᐊᓯᐊᓄᑦ 

ᓅᑕᐅᔪᕕᓃᑦ ᑮᓇᐅᔭᐃᑦ ᑖᒃᑯᐊ ᐱᑕᖃᕐᒪᑕ ᓲᕐᓗ 

ᑳᓐᑐᕌᒨᖃᑦᑕᖅᑐᐃᑦ ᐱᓪᓗᒋᑦ ᐊᒻᒪᑦᑕᐅᖅ 

ᑭᖑᓂᖓᒍᑦ ᐊᑐᖅᑕᐅᔪᓐᓇᓛᕐᒪᑕ, ᑭᓯᐊᓂ 

ᑮᓇᐅᔭᐃᑦ ᐊᑐᓲᕆᒐᑦᑎᒍ ᐅᓪᓗᐃᑦ 90 ᐃᓗᐊᓂ.  

 

ᐄ, ᑖᓐᓇ ᒥᔅᑕ ᐃᐊᓕᐊᑦ ᐅᖃᐅᑎᒍᒪᔭᕋ 

ᐊᑐᕈᒪᔪᒍᑦ ᐋᓐᓂᐊᖃᕐᓇᖏᑦᑐᓕᕆᔨᐅᓪᓗᑕ 

ᑖᒃᑯᓂᖓ ᓂᐅᕕᕐᓂᐊᕐᓗᑕ ᖃᐅᔨᓴᐅᑎᔅᓴᓂᒃ 

ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑕᕝᕙᓂ ᐅᑭᐅᖅ ᑲᑎᒪᑎᓪᓗᑕ ᑖᓐᓇ 

ᑐᓴᖅᑎᑦᑎᒋᐊᓚᐅᖅᓯᒪᒻᒪᑦ ᑖᒃᑯᓂᖓ ᑐᒃᓯᕋᐅᑎᓂᒃ 

ᓇᔅᓯᐅᔾᔭᐅᖃᑦᑕᓚᐅᖅᑐᖅ ᐊᒻᒪᑦᑕᐅᖅ 

ᓂᐅᕕᖅᑐᖃᕐᓂᐊᓚᐅᖅᑐᖅ ᑎᒥᒧᑦ 

ᖃᐅᔨᓴᕈᑕᐅᓂᐊᖅᑐᒥᒃ ᐊᒻᒪᑦᑕᐅᖅ ᖃᖓᑕᓲᒃᑯᑦ 

ᑎᑭᑎᑕᐅᒐᔭᖅᑐᓂ. ᑖᓐᓇᓕ ᑐᓴᖅᑎᓚᐅᓐᖏᓇᑦᑎᒍ 

ᖃᓄᑎᒋᐅᓂᐊᕐᒪᖔᑦ ᑭᓯᐊᓂ ᓯᑎᐱᕆᒥᒎᖅ 

ᐊᕐᕌᒍᑦᑎᓐᓂ ᐊᑐᓕᕐᓂᐊᓚᐅᖅᓯᒪᔪᖅ, ᑕᐃᒪᓐᓇᐅᕙ 

ᓱᓖ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 

ᐊᐱᕆᖅᑲᐅᒻᒪᑦ… ᑎᑎᕋᖅᓯᒪᔪᖅᑖᖃᑦᑕᕈᒪᖃᐃ 

ᒥᔅᑕ ᐃᓕᐊᒻᒥᒃ. 

 

>>ᐃᓪᓚᖅᑐᑦ 

 

ᑖᒃᑯᐊ ᑎᑎᕋᖅᓯᒪᔭᒃᑲ ᑕᐃᑯᖓ ᑐᓂᓪᓗᐊᑕᒃᑲ. 

 

ᐅᖃᖅᑎ. ᐅᖃᓪᓚᕆᒍᓐᓇᖏᑦᑐᖓ ᖃᖓ 

ᐃᓕᔭᐅᓛᕐᒪᖔᑦ ᐊᒻᒪᓗ ᐊᐅᓚᓕᕐᓗᓂ ᓯᑎᐱᕆ 

22-ᖑᓕᖅᑎᓪᓗᒍ, 2013-ᒥ, ᑭᓯᐊᓂ ᐅᖃᕈᒪᔪᖓ, 

ᐄ, ᓂᕆᐅᒃᑲᓗᐊᖅᑐᒍᑦ ᑕᐃᑲᓃᑦᑐᖅ ᑕᐃᒪ 

ᐊᑐᖅᑕᐅᔪᓐᓇᓂᐊᖅᐳᖅ ᑕᒫᓂ ᑮᓇᐅᔭᖅ ᐊᕐᕌᒍ 

ᐊᑐᕐᓂᑎᓐᓂ. ᒫᓐᓇ ᐃᓗᐊᓐᖏᓕᐅᕈᑎᖃᕋᑦᑕ 

ᒫᓐᓇᐅᔪᖅ ᐊᒻᒪᓗ ᒥᔅᑕ ᐃᐊᓕᐊᑦ… 

 

ᐊᐃᑦᑖᖑᑦᑕᓕᕆᕗᖅ. 

 

>>ᐃᓪᓚᖅᑐᑦ 

ᑖᒃᑯᐊ ᕿᑭᖅᑕᓂ ᐋᓐᓂᐊᕕᒃ ᓱᓕ 

ᓴᓇᔭᐅᕙᓪᓕᐊᒻᒪᑦ. 

ᐃᓗᐊᓐᖏᓕᐅᕈᑎᑕᕌᕐᔪᒃᑑᒐᓗᐊᖅ ᓱᓕ, 

ᑭᓯᐊᓂᓕ… ᑎᑎᕋᐅᑎᒃᑲᓐᓂᕐᒦᒃ 

ᐱᓐᖑᐊᕆᔪᒪᔭᕐᓂᒃ? ᐄ, ᑕᒪᓐᓇ ᖃᐅᔨᓴᐅᑎᒃ 

ᐱᓇᓱᐊᖏᓐᓇᕐᓂᐊᖅᑕᕗᑦ. ᖃᐅᔨᓴᐅᑎᒥᒃ 

ᓂᐅᕕᖅᑎ ᑕᑯᑎᑦᑎᓂᐊᖅᑐᖅ, ᒪᐃ 

ᐃᓱᐊᓂᐅᖅᑰᖅᑐᖅ. ᑲᔪᓰᓐᓇᖅᑐᒍᑦ ᓱᓕ. 

ᖁᔭᓐᓇᒦᒃ. 

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᖃᓄᐃᑦᑐᓴᐅᓐᖏᑦᑑᒐᓗᐊᖅ ᖄᖏᐅᔾᔭᐅᕈᓘᔭᓕᕐᒪᑦ 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ. 

 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᓇᑦᑎᓕᒃᒧᑦ, 

ᒥᔅ ᐅᒡᔪᒃ. 

 

ᐊᐱᖅᑯᑦ 639 - 3(3): ᒥᖅᑯᓕᕆᓂᖅ 

ᐋᓐᓄᕌᓕᐅᕐᓂᕐᓗ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᐃᓐᓇ ᒥᓂᔅᑕ 

ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒧᑦ 

ᐊᐱᕆᒍᒪᒐᒃᑯ. 

 

ᐊᐱᕆᓂᐊᓵᕐᓗᒍ ᐅᒃᑯᐊ ᑐᓐᖓᓱᒃᑎᑦᓱᒪᓪᓗᒋᑦ 

ᐃᒡᓗᒧᑦ, ᓲᓴᓐ ᓯᓕᐊ, ᑖᑉᓇ ᐅᖅᓱᖅᑑᒥ 

ᐃᓕᕼᐃᔨᑐᖃᐅᓕᖅᑐᖅ, 22-ᓂᒃ ᐊᕐᕌᒍᓂᒃ, 

ᑕᐃᑲᓂᒥᐅᑕᐅᓪᓗᓂ. ᑖᑉᓇᓗ ᐊᐃᑉᐹ ᐱᕐᓇᑎ 

ᐅᑉᕋᐃᐊᓐ, 8-ᓂᒃ ᐊᕐᕌᒎᓂᒃ ᐃᓕᓴᐃᓪᓗᓂ ᑕᐃᑲᓂ 

ᐅᖅᓱᖅᑑᒥ. ᑐᓐᖓᓱᑯᓪᓗᖏᑦ ᑕᕝᕙᓂ ᐃᒡᓗᒥ, 

ᐃᑲᔪᖅᑎᐊᖃᑦᑕᕐᒪᑕᓗ ᐅᖅᓱᖅᑑᕐᒥᐅᑕᓂᒃ. 

ᑐᓐᖓᓱᒃᑎᑕᐅᓕᑦ. 

 

ᐄ, ᑖᑉᓇ ᐊᐱᕆᒍᒪᒐᒃᑯ ᒥᓂᔅᑕ 

ᓯᓚᑦᑐᖅᓴᕐᕕᒃᑯᓐᓄᑦ. 

 

ᐅᕙᓂ ᐅᖄᓪᓚᒃᑲᓗᐊᕐᒪᑦ ᑕᐃᒃᑯᐊ 

ᕿᓯᓕᕆᖃᑦᑕᖅᑐᑦ ᑕᑯᑎᑦᓯᖃᑦᑕᖅᑐᑎᒃ 

ᒥᒃᓱᐊᒥᓐᓂᒃ ᓄᓪᓗᖃᑕᐅᓇᓱᐊᖅᑐᑎᒃ. ᑕᒫᓂ 

ᐃᖃᓗᖕᓂ ᐃᓕᓴᖃᑦᑕᕐᒪᑕ ᐃᓂᑭᖃᑦᑕᖅᑐᓂᓗᒎᖅ 

ᐃᓕᓴᒍᒪᔫᒐᓗᐃᑦ ᓄᓇᕗᒻᒥᐅᑕᐃᑦ ᕿᓯᓕᕆᓂᐅᑉ  

ᒥᒃᓵᓄᑦ. ᑖᑉᓇ ᑭᕙᓪᓕᕐᒥᓗ ᕿᑎᕐᒥᐅᓂᓪᓗ 

ᐃᓕᓴᕐᕕᖃᒻᒪᑦᑕᐅᖅ ᖃᑯᒍ ᓅᑦᓱᒫᖅᐸ. ᑖᓐᓇ 

ᐃᓕᓴᕐᓂᖅ ᕿᓯᓕᕆᓂᕐᒧᑦ ᐊᓐᓄᕌᑦ 

ᐃᒪᓐᓇᐃᑦᑑᓂᔅᓵᑕ ᑎᑎᕋᐃᓐᓄᑦ. 

ᒫᓂᒻᒥᐅᑕᐃᓐᓇᐃᑦ ᑕᐅᓄᓐᖓᐅᖃᑕᐅᖃᑦᑕᕐᒪᑕ 

ᐊᓐᓄᕌᓕᐅᖅᑎᑦᑎᐊᕙᒻᒥᓂᒃ ᑕᑯᑎᑦᑎᓪᓗᑎᒃ 

ᐊᑭᓇᓱᐊᖅᑐᑎᓪᓗ.ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᓄᓇᕘᒥ ᓯᓚᑦᑐᖅᓴᕐᕕᒻᒧᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᖅᑕᕋ 

ᒪᓕᒐᓕᐅᖅᑎᐅᖃᑎᒐ ᐊᐱᕆᕋᑖᕐᒪᑦ. ᐄ, ᑖᓐᓇ 

ᐱᒻᒪᕆᐊᓗᓐᓂᒃ ᐅᖃᐅᓯᖃᖅᑐᖅ. ᑖᒃᑯᓂᖓ ᓲᕐᓗ 

ᕿᓯᓕᕆᖃᑦᑕᓂᕐᒧᑦ ᐊᒃᓱᓪᓛᓗᒃ 

ᑲᔪᓯᑦᑎᐊᖅᓯᒪᓪᓗᓂᓗ. ᐊᒻᒪᑦᑕᐅᖅ 

ᐊᔭᐅᖅᑐᕈᑎᒋᖃᑦᑕᖅᖢᑎᒍ ᓄᓇᕗᒻᒥ. ᑖᒃᑯᐊ 

ᐅᓄᕐᓂᖏᑦ ᐱᓯᒪᓐᖏᑕᕋᓗᐊᒃᑲ ᖃᑦᓯᑦ 

ᐱᔭᕇᖅᑕᐅᓯᒪᓕᕐᒪᖔᑕ ᐃᓕᓐᓂᐊᖅᑕᐅᔪᑦ. ᑭᓯᐊᓂ 

ᐃᖃᓗᖕᓂ ᐃᓕᓐᓂᐊᖅᑐᖃᖃᑦᑕᖅᓯᒪᓪᓗᓂ ᐊᒻᒪᓗ 

ᐊᓯᖏᓐᓂ ᓄᓇᓕᐅᔪᓂ ᑭᕙᓪᓕᕐᒥ, ᐊᕐᕕᐊᓂ 

ᐊᑐᐃᓐᓇᐅᑎᑕᐅᓚᐅᕐᒥᔪᖅ ᐊᕐᕌᒍᒥ ᐊᓂᒎᖅᑑᒃ. 

 

ᑖᒃᑯᐊ ᐃᓕᓴᖅᓯᓯᒪᒐᑦᑕ ᓇᒥ ᑖᒃᑯᐊ 

ᐃᓕᓐᓂᐊᖅᑕᐅᒐᔭᕐᒪᖔᑕ ᑭᓯᐊᓂ ᑖᒃᑯᐊ 

ᐅᐱᓐᖔᑕᒫᑦ ᖃᐅᔨᓴᓲᖑᔪᒍᑦ ᓄᓇᓕᐅᔪᑦ ᑭᓱᒥᒃ 

ᐃᓕᓐᓂᐊᖅᑕᐅᖁᔨᒻᒪᖔᑕ. ᐄ, 

ᓯᕗᓪᓕᖅᐸᐅᔾᔭᐅᒍᓂ ᓄᓇᓕᓐᓂ 

ᑕᑯᓇᒃᑎᐊᕋᔭᖅᑕᕗᑦ ᑖᓐᓇ 

ᐃᓕᓐᓂᐊᖅᑕᐅᔪᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ, ᑭᐅᑦᑎᐊᒪᓪᓗ 

ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ ᕿᓯᓕᕆᖃᑦᑕᕐᓂᖅ  

ᐃᓕᓐᓂᐊᖅᑕᐅᖃᑦᑕᕐᒪᑦ ᐃᖃᓗᖕᓂ ᐊᒻᒪᓗ 

ᓄᓇᓕᓐᓂ ᑐᔅᓯᕋᐅᑕᐅᑉᐸᑦ. ᐊᐱᖅᑯᑎᒋᔭᐅᑉᐸᑦ 

ᓲᕐᓗ ᑕᐅᕙᓂ ᕿᑭᖅᑖᓘᑉ ᓯᓚᑖᓂᑦᑕᐅᖅ 

ᐃᓕᓐᓂᐊᖅᑕᐅᓛᕆᕙ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑖᓐᓇ ᐅᖃᐅᓯᕆᑦᑎᐊᖅᑕᖓ 

ᑐᑭᖃᑦᑎᐊᖅᑐᖅ. ᐄ, ᑖᒃᑯᓂᖓ 

ᐃᓕᓐᓂᐊᖅᑎᑦᑎᔭᕌᖓᑕ ᓄᓇᓕᐅᔪᓂ 

ᐊᕕᑦᑐᖅᓯᒪᔪᓂᓪᓗ. ᑕᐃᒪ ᐅᖃᖅᑲᐅᒐᒪ ᓲᕐᓗ 

ᓄᓇᓕᐅᔪᑦ ᑕᐃᒪᓐᓇ ᐃᓕᓐᓂᐊᖅᑎᑦᑎᔪᒪᒍᑎᒃ 

ᑕᑯᓇᑦᑎᐊᕋᔭᖅᑕᕗᑦ ᐃᓕᓐᓂᐊᖅᑎᑦᑎᓗᑕ 

ᐊᒻᒪᑦᑕᐅᖅ ᑕᐃᒃᑯᐊ ᓄᓇᓕᓐᓃᑦᑐᑦ 

ᒥᖅᓱᖅᑎᐅᖃᑦᑕᖅᑐᑦ ᐊᑑᑎᖃᑦᑎᐊᕐᒪᑕ 

ᓄᓇᓕᐅᔪᓂ ᐊᒻᒪᓗ ᐋᖅᑭᔅᓯᒐᔭᖅᑐᒍᑦ 

ᐃᓕᓐᓂᐊᕐᕕᔅᓴᒥᒃ ᑖᒃᑯᐊ ᑐᓴᒐᔅᓴᐃᑦ ᐊᑐᕐᓗᒋᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑕᓗᕐᔪᐊᕐᒥᐅᑦ ᑕᐃᑲᓂ ᒥᖅᓱᓲᓂᒃ ᐱᑕᖃᕐᒪᑦ, 

ᑕᐃᑲᓂ ᐃᓕᓐᓂᐊᖅᑐᖃᕋᔭᕈᓂ ᑕᓗᕐᔪᐊᕐᒥ 

ᐱᖁᑦᑎᐊᕋᔭᖅᑕᕋ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᑭᐅᔪᒪᕖᑦ ᒥᓂᔅᑕ ᓯᐅᑦᓴᒃ?  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᑖᔅᓱᒧᖓ ᓂᓪᓕᕋᑖᕐᒪᑦ. ᐄ, ᑖᒃᑯᐊ  

ᐃᖅᑲᓇᐃᔭᖅᑎᒃᑲ ᑕᐅᑐᑦᑐᐊᓘᔪᔅᓴᐅᔪᑦ ᐊᒻᒪᓗ 

ᓯᕗᓪᓕᐅᔾᔭᐅᔭᕆᐊᓕᑦ ᖃᐅᔨᔭᐅᓪᓗᑎᒃ 

ᓇᓗᓇᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 640 - 3(3): ᑐᓴᒐᒃᓴᖅ ᖁᑦᑎᑦᑐᒥ 

ᑐᒃᑐᓂᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᐊᐱᖅᑯᑎᒐ ᒥᓂᔅᑕᒧᑦ ᐊᕙᑎᓕᕆᓂᕐᒧᑦ. 

 

ᑕᐃᒪ ᖃᐅᔨᒪᒐᔅᓯ ᑕᑉᐸᓐᓇ ᖁᑦᑎᑦᑐᖅ ᐊᔅᓱᓪᓛᓗᒃ 

ᓄᓇᖓ ᓂᑲᓇᕐᒪᑦ ᐊᒻᒪᓗ ᑖᒃᑯᐊ ᓄᓇᓕᐅᔪᑦ 

ᐊᒃᓱᓪᓛᓗᒃ ᓂᓪᓕᐅᑎᖃᖃᑦᑕᖅᓯᒪᔪᑦ ᑖᔅᓱᒥᖓ 

ᓄᓇᒥᒃ, ᓂᕐᔪᑎᓂᓪᓗ ᑲᒪᑦᑎᐊᕈᒪᓪᓗᑎᒃ ᑖᒃᑯᐊ 

ᐱᓕᕆᖃᑦᑕᖅᑐᑦ ᑕᒪᒃᑯᓂᖓ 

ᐊᔾᔨᒌᓐᖏᕈᓘᔭᖅᑐᓂᒃ ᑕᐃᑲᓂ ᑕᓪᓗᕈᑎᐅᑉ 

ᐃᒪᖓᓂ ᓴᐳᒻᒥᔭᐅᓂᒃᓴᖓᓄᑦ ᐊᒻᒪᓗ ᓄᓇᓕᓐᓂ 

ᐊᖑᓇᓱᑦᑐᓕᕆᔨᑦ ᑲᑎᒪᔨᖏᓐᓂᒃ. 

 

ᑕᕝᕙᓂ ᐊᕙᑎᓕᕆᔨᒃᑯᑦ ᐸᕐᓇᐅᑎᖓ 

ᐅᖃᐅᓯᖃᖅᓯᒪᒻᒪᑦ ᖃᐅᔨᓴᕈᒪᓪᓗᑎᒃ Perry 

ᑐᑦᑐᖁᑎᖏᓐᓂᒃ. ᑖᓐᓇᖃᐃ ᒥᓂᔅᑕ ᑖᔅᓱᒥᖓ 

ᑐᓴᕆᐊᖅᑎᑦᑎᔪᓐᓇᖅᐸ ᖃᓄᐃᓕᖓᒻᒪᖔᖅ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᑦᑕᐅᖅ ᑖᓐᓇ ᑲᑎᒪᔨᐅᖃᑎᒐ 

ᐊᐱᕆᔪᖅ ᑖᔅᓱᒥᖓ. ᑖᒃᑯᐊᖏᓛᒃ ᑐᑦᑐᑦ ᑕᑉᐹᓂ 

ᕿᑭᖅᑕᒥᐅᑦ ᑐᒃᑐᑦ ᖃᐅᔨᓴᖅᑕᐅᖃᑦᑕᖅᓯᒪᒻᒪᑕ 

ᐊᒻᒪᑦᑕᐅᖅ ᐱᓕᕆᐊᖑᖃᑦᑕᖅᓯᒪᓪᓗᑎᒃ. 

ᐸᕐᓇᐅᑎᒋᔭᐅᔪᖅ ᑕᒪᓐᓇ ᖃᐅᔨᓴᖅᑕᐅᓂᐊᕐᓂᖏᑦ 

ᑕᐃᒃᑯᐊ ᑐᑦᑐᐃᑦ ᑕᑉᐹᓂ ᐅᑭᐊᔅᓵᖑᓛᖅᑐᖅ 

ᑕᑯᔭᐅᓛᖅᑐᑎᒃ ᖃᓄᐃᓕᐅᖅᑕᐅᓛᕐᒪᖔᑕ 

ᑖᒃᑯᓂᖓ ᐊᖏᕈᑎᐅᓛᖅᑐᓂ ᓄᓇᕗᑦ  

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓪᓚᕆᓕᖅᐸᑕ 2013 

ᐅᑭᐊᔅᓵᖓᓐᓂ ᑕᒫᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑎᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑖᓐᓇᖃᐃ ᐊᑐᖅᑕᐅᓲᖑᕙ ᑕᐃᒃᑯᐊ ᓄᓇᐃᑦ 

ᓂᑲᓇᖅᑐᑦ ᑲᒪᒋᔭᐅᑦᑎᐊᕆᐊᖃᕐᒪᑕ ᐊᒻᒪᓗ 

ᒥᕐᖑᐃᖅᓯᕐᕕᓐᖑᖅᑎᑕᐅᕙᓪᓗᑎᒃ ᑖᒃᑯᐊ ᓄᓇᕗᑦ 

ᒐᕙᒪᖏᑦ ᓄᓇᓕᓐᓂ ᐱᓕᕆᖃᑎᖃᓲᖑᔪᑦ 

ᑕᑉᐱᑲᓂ ᖁᑦᑎᑐᒥ ᓇᐹᖅᑐᓕᒃ ᐱᒋᓪᓗᒍ 

ᖃᓄᐃᓕᖓᓕᕋᓗᐊᖅᐱᓯᑭᐊᖅ ᓴᖅᑭᑕᐅᓂᐊᕐᒪᑦ 

ᑕᐃᓐᓇ ᒥᕐᖑᐃᖅᓯᕐᕕᓐᖑᖁᓪᓗᒍ ᓇᐹᖅᑐᓕᒃ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑕᐃᒃᑯᐊᖏᓛᒃ 

ᐱᓕᕆᖃᑎᒌᓐᓇᖅᐸᑦᑕᕗᑦ 

ᐱᓕᕆᖃᑎᒋᔭᐅᖏᓐᓇᖅᑐᑦ ᑕᒪᑐᒥᖓ 

ᒥᕐᖑᐃᖅᓯᕐᕕᓕᕆᔨᖁᑎᑦᑎᓐᓄᑦ ᑕᐃᑲᓂ 

ᐊᕙᑎᓕᕆᔨᒃᑯᑦ ᐊᓪᓚᕝᕕᖓᓐᓂ 

ᑲᑎᒪᖃᑎᒋᔭᐅᖃᑦᑕᖅᓯᒪᓪᓗᑎᓪᓗ ᖃᐅᓱᐃᑦᑐᕐᒥᐅᑦ, 

ᐊᐅᓱᐃᑦᑐᕐᒥᐅᓪᓗ ᐱᓕᕆᐊᖑᕙᓪᓕᐊᓂᖓ 

ᐱᓕᕆᐊᖑᔪᒪᓂᖓᓗ ᐊᑐᖅᑐᒍ. ᑕᐃᒃᑯᐊᓗ 

ᑭᒃᑯᑐᐃᓐᓇᐃᑦ ᑲᑎᒪᖃᑎᒋᔭᐅᖃᑦᑕᖅᓯᒪᒻᒥᔪᑦ 

ᓴᐳᒻᒥᔭᐅᔭᕆᐊᖃᕐᓂᖏᓐᓂᒃ ᓇᐹᖅᑐᓕᐅᑉ. 

ᐋᔩᖃᑎᒋᖃᑦᑕᕋᑦᑎᒍᑦ ᓄᓇᓕᑦ ᑕᑉᐸᒃᑯᐊ 

ᖁᑦᑎᖅᑐᕐᒥᐅᑦ ᑕᐃᒫᓪᓗ ᐋᔩᖃᑎᒌᓐᓇᓂᐊᖅᑐᑎᒍ 

ᓴᖅᑭᓐᓇᓱᓐᓂᖓᓂ ᒥᕐᖑᐃᓯᕐᕕᔅᓴᖅ. ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᑭᖑᓪᓕᖅᐹᒧᑦ ᐊᐱᖅᑯᑎᒐ, ᑲᔪᓰᓐᓇᕈᒪᔪᖅ ᑕᑉᐸᓐᓇ 

ᓄᓇᑦᑎᐊᕚᓗᒃ ᓴᐳᒻᒥᔭᐅᖁᓪᓗᒍ 

ᓂᕐᔪᑎᖃᕐᕕᐅᔪᕐᓗ ᖁᑦᑎᑦᑐᒥ. ᑖᒃᑯᐊ ᐊᐱᖅᑯᑎᑦ  

ᑎᑎᖅᑲᓂ ᓴᖅᑭᑦᑎᓚᐅᖅᓯᒪᒐᒪ ᑕᐃᑲᓐᖓᑦ 

ᐊᐅᓱᐃᑦᑐᒦᖔᖅᓯᒪᔪᓂᑦ ᐊᒻᒪᓗ Canada Coal-

ᑯᑦ ᐆᒫᓗᒃᓴᖅᓯᐅᕈᒪᓂᖓᑦ ᑕᑉᐹᓂ 

ᓇᐹᖅᑐᓕᒥᓂᐅᑉ ᕿᑭᖅᑕᖓᓂ, ᓇᐹᖅᑐᓕᒃ.  

 

ᑎᑎᕋᖅᑕᐅᓚᐅᖅᑐᑎᒍᑦ ᓄᓇᐃᑦ ᐊᑐᖅᑐᐊᖅᑕᐅᔪᑦ 

ᐊᑭᖃᖅᑐᑦ $60,000-ᓂᑦ ᓇᐹᖅᑐᓕᒥᓂᐅᑉ 

ᕿᑭᖅᑕᖓᓂ ᑎᒍᒥᐊᖅᑕᐅᒻᒪᑕ 

ᕿᓂᖅᓴᕐᕕᐅᒍᓐᓇᓐᖏᓚᐅᑲᒃᑐᖅ. ᓄᓇᓖᑦ 

ᐊᐱᕆᔭᐅᓯᒪᕗᑦ ᑲᓇᑕ ᑰᓪᑯᓐᓄᑦ (Canada Coal) 

ᑖᒃᑯᐊ ᓴᒃᑯᐅᖁᔭᐅᒻᒪᖔᑕ ᓄᓇᓂᑦ 

ᐊᑐᖅᑐᐊᖅᑕᒥᓂᑦ. ᓄᓇᓖᑦ ᐊᖏᖅᐸᑕ 

ᑲᔪᓯᖁᓪᓗᒋᑦ ᑲᓇᑕ ᑰᓪᑯᑦ ᖁᔭᓈᖅᓯᖁᓪᓗᒋᑦ 

ᑖᒃᑯᓂᖓ ᐊᑐᖅᑐᐊᖅᑕᒥᓐᓂᒃ, ᑖᒃᑯᐊ 

ᐊᕙᑕᓕᕆᔨᒃᑯᑦ ᓴᖅᑭᑦᑎᔪᓐᓇᖅᐸᐃᑦ 

ᒥᕐᖑᐃᖅᓯᕐᕕᒃᑲᓐᓂᒃᓴᒥᑦᑕᐅᖅ ᓇᐹᖅᑐᓕᐅᑉ 

ᕿᑭᖅᑕᖓᓂ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑕᐃᒃᑯᐊ ᑎᑎᖅᑲᑦ 

ᓴᖅᑭᓚᐅᖅᑕᖏᑦ ᐅᖃᓕᒫᓚᐅᖅᑕᕗᑦ ᐊᒻᒪᓗ 

ᖃᐅᔨᒋᐊᒃᑲᓂᖅᑐᑕ. ᑖᒃᑯᐊ ᐅᖃᐅᓯᕆᖃᑦᑕᖅᑕᕗᑦ 

ᓄᓇᓕᑦ ᐱᓕᕆᖃᑎᒌᓐᓇᕋᑦᑎᒍ ᑕᐃᒫᓪᓗ 

ᐱᓕᕆᖃᑎᒌᓐᓇᓂᐊᖅᑐᑎᒍ. 

 

ᑕᐃᒪ ᑎᓕᔭᐅᒻᒥᒍᑦᑕ ᓴᖅᑭᑦᑎᒋᐊᖃᖅᑑᔮᕐᓂᖓᓂᒃ 

ᒥᕐᖑᐃᓯᕐᕕᐅᑉ ᐋᔩᖃᑎᒋᔭᐅᓕᕐᒥᒍᑦᑕ 

ᒪᑐᐃᖓᑐᐃᓐᓇᕋᔭᕐᒥᔪᒍᑦ ᐋᔩᖃᑎᖃᕆᐊᔅᓴᖅ 

ᑭᓯᐊᓂ ᖃᐅᔨᓴᖅᑕᐅᔭᕆᐊᖃᕋᔭᕐᒥᒻᒪᑕ 

ᒥᕐᖑᐃᓯᕐᕕᒻᒥᒃ ᓴᖅᑭᑦᑐᖃᓚᐅᓐᖏᓐᓂᖓᓂ 

ᑮᓇᐅᔾᔭᔅᓴᐅᑎᔅᓴᓂᒃ ᓄᓇᒦᓐᖔᖅᑐᓂᒃ 

ᐱᑕᖃᕐᒪᖔᑦ ᓲᕐᓗ ᐅᖅᓱᐋᓗᔅᓯᐅᕐᕕᔅᓴᒥᒃ 

ᐅᔭᕋᔅᓯᐅᕕᔅᓴᒥᒃ. ᑕᒪᒃᑯᐊ 

ᖃᐅᔨᓴᑦᑕᐅᓚᐅᑦᑎᐊᑎᓪᓗᒋᑦ ᐅᔭᕋᓐᓂᐊᓂᕐᒧᑦ 

ᐊᕙᑎᓕᒥ ᓄᓇᒥᐅᑕᓂᑦ ᖃᐅᔨᓴᐃᓂᖅ. ᑕᐃᒫᒃ  

ᐊᑎᖃᖅᑐᖅ ᑕᐃᓐᓇ. ᑕᐃᒪᐃᑦᑐᓂᒃ ᑭᓯᐊᓂ 

ᐱᓕᕆᓚᐅᖅᑎᓪᓗᒋᑦ ᒥᕐᖑᐃᓯᕐᕕᓐᓂᒃ 

ᓴᖅᑭᑦᑐᖃᕈᓐᓇᕋᔭᖅᑐᖅ. 

 

ᒫᓐᓇ ᓇᒻᒥᓂᖅ ᐊᕙᑎᓕᕆᔨᒃᑯᑦ 

ᓴᖅᑭᑦᑎᓂᐊᕆᐊᔅᓴᖅ ᐅᖃᕈᓐᓇᖏᑦᑐᖓ ᑭᓯᐊᓂ 

ᐋᔩᖃᑎᖃᑦᑎᐊᕐᓗᑕ ᑕᐃᒃᑯᓂᖓ ᓄᓇᕘᒦᑦᑐᓂᓪᓗ 

ᑲᓇᑕᐅᓪᓗ ᒐᕙᒪᒃᑯᖏᓐᓂ ᓄᓇᓕᓐᓂᓗ ᑕᐃᒃᑯᐊ 

ᐱᓗᐊᖅᑐᒥᒃ ᖁᑦᑎᑦᑐᒥᐅᑕᑦ 

ᐋᔩᖃᑎᒋᔭᕆᐊᖃᕋᔭᕐᒥᑦᑎᒍ. ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᒥᔅᑕ ᐃᓄᒃ.  

 

ᐊᐱᖅᑯᑦ 641 - 3(3): ᑕᑕᑎᕈᑎᑦ 

ᐃᓕᓐᓂᐊᕈᑎᓄᑦ ᓄᓇᓂᒻᒥ ᒥᑭᓂᖅᓴᓂ 

(ᐃᓄᒃ) 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

(ᑐᓵᔨᑎᒎᕈᓐᓃᖅᑐᖅ) ᐊᐱᖅᓱᕈᒪᔪᖓ 

ᓯᓚᑦᑐᓴᕐᕕᒻᒧᑦ ᒥᓂᔅᑕᖓᓄᑦ. 

 

ᑕᐃᒪ ᖃᐅᔨᒪᔪᐃᓐᓇᐅᒐᑦᑕ ᐅᐱᕐᖔᒃᑯᑦ 

ᐃᓕᓐᓂᐊᕇᖅᐸᓪᓕᐊᓕᖃᑦᑕᕐᒪᑕ ᓄᓇᓕᓐᓂ 

ᒥᑭᓐᓂᖅᓴᐅᔪᓂ ᐱᓗᐊᖅᑐᒥ ᒫᓂ ᒪᐃᓘᓐᓃᑦ 

ᐃᓚᖓᓂ. ᑕᒪᒃᑯᐊᓗ ᐃᓕᓐᓂᐊᖅᑐᑯᓗᐃᑦ Grade 

12-ᒥᒃ ᐱᔭᕇᖅᓯᓂᐊᖅᑐᑦ ᐸᕐᓇᒍᒪᓕᖃᑦᑕᖅᖢᑎᑦ 

ᐅᑭᐊᔅᓵᖅ ᖃᓄᐃᓕᐅᓚᐅᕐᒪᖔᕐᒥᓐᓂᒃ 

ᑭᓱᒥᓪᓘᓐᓃᒃ ᐃᓕᓐᓂᐊᒃᑲᓂᕐᓂᐊᕈᒪᒻᒪᖔᕐᒥᓐᓂᒃ. 

ᒪᑯᐊᓗ ᐃᓱᒪᒋᔭᐅᖃᓯᐅᔾᔭᐅᔭᕆᐊᖃᖃᑦᑕᕐᒪᑕ 

ᑮᓇᐅᔭᓄᑦ ᐃᑲᔫᑕᐅᔪᑦ FANS 

ᐃᓱᒪᒋᖃᓯᐅᑎᔭᕆᐊᖃᖅᖢᓂᒡᔪᒃ 

ᐃᓕᓐᓂᐊᑲᓐᓂᕈᒪᒍᑎᒃ.  

 

ᒫᓐᓇᐅᔪᖅ ᐃᓗᐊᓐᖏᓕᐅᕈᑎᖃᖃᑦᑕᕋᑦᑕ 

ᓄᓇᓕᓐᓂ ᒥᑭᓐᓂᖅᓴᐅᔪᓂ ᑭᓯᐊᓂ ᒫᓂ ᔫᓐ-

ᖑᓱᒐᖅᖢᒍ ᐅᑭᐊᔅᓵᖅ ᐃᓕᓐᓂᐊᖅᑕᐅᓛᖅᑐᑦ  

ᓴᖅᑭᑕᐅᖃᑦᑕᕐᒪᑕ ᓯᓚᑦᑐᓴᕐᕕᖕᒥ ᓄᓇᓕᓐᓃᑦᑐᑦ. 

ᐃᖃᓗᖕᓂᓘᓐᓃᑦ ᐅᑭᐅᑐᖄᓗᒻᒥ 

ᓴᖅᑭᔮᓕᖅᑎᓪᓗᒋᑦ ᐅᑭᐊᔅᓵᖑᓛᖅᑐᒧᑦ 

ᐃᓕᓐᓂᐊᖅᑕᐅᓛᖅᑐᑦ. 

 

ᐅᖃᖅᑎ, ᐊᐱᕆᔪᒪᔪᖓ, ᓯᕗᓪᓕᖅᐹᒥ 

ᐊᐱᕆᔪᒪᔪᖓ, ᖃᓄᐃᒻᒪᓪᓕ ᓄᓇᓕᓐᓃᑦᑐᑦ 

ᐃᓕᓐᓂᐊᒐᒃᓴᐅᔪᒫᖅᑐᑦ 

ᓴᖅᑭᓴᕋᐃᓐᓂᖅᓴᐅᔪᓐᓇᖃᑦᑕᓐᖏᓚᑦ 

ᐅᐱᕐᖔᖑᓗᐊᓐᖏᓐᓂᖓᓂ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᓄᓇᕘᒥ ᓯᓚᑦᑐᖅᓴᕐᕕᒻᒧᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓴᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᑖᒃᑯᐊ 

ᐃᓗᐊᓐᖏᓕᐅᕈᑎᖃᖃᑦᑕᕐᒪᑦ ᑕᐃᒃᑯᐊ 

ᑮᓇᐅᔭᖅᑖᕆᔭᐅᖃᑦᑕᓂᐊᖅᑐᑦ ᐃᓕᓐᓂᐊᖅᑎᓄᑦ 

ᐃᓗᐊᓐᖏᓕᐅᕈᑎᖃᖃᑦᑕᕐᒪᑕ. 

 

ᐄ, ᑕᐃᒪ ᒪᓕᒐᓕᐅᖅᑎ ᖃᐅᔨᒪᒻᒪᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐊᑖᓂ ᑲᒪᒋᔭᐅᒻᒪᑦ 

ᑮᓇᐅᔭᖅᑖᕆᔭᐅᓲᑦ ᐃᓕᓐᓂᐊᖅᑎᓄᑦ. ᑖᒃᑯᐊ 

ᓯᕗᓂᐊᒍᑦ ᑮᓇᐅᔭᓂᒃ ᑐᒃᓯᕋᕈᓐᓇᕐᒪᑕ ᐊᒻᒪᓗ 

ᐊᖏᖅᑕᐅᔪᓐᓇᖁᓪᓗᒋᑦ. ᐊᒻᒪᑦᑕᐅᖅ ᑖᒃᑯᐊ 

ᐃᓕᓐᓂᐊᕈᒪᔭᖏᑦ ᑲᔪᓯᔪᓐᓇᖁᓪᓗᒋᑦ 

ᐅᑭᐊᒃᓵᖑᓂᐊᖅᑐᒃᑯᑦ. ᐄ, ᑖᒃᑯᐊ 

ᑕᑯᓇᑦᑕᐅᑲᓐᓂᕆᐊᓕᑦ. ᑭᓯᐊᓂ 

ᐱᔭᕐᓂᖏᑦᑐᒻᒪᕆᐊᓘᒻᒪᑦ ᐸᕐᓇᐃᓇᓱᒃᖢᑕ 

ᓄᓇᓕᓐᓂ ᐃᓕᓐᓂᐊᖅᑕᐅᓂᐊᖅᑐᒥᒃ. ᑭᓯᐊᓂ 

ᖃᐅᔨᓴᖅᑕᐅᑦᑎᐊᕐᓚᐅᖅᑎᓪᓗᒋᑦ ᓄᓇᓕᑦ ᑭᓱᓂᒃ 

ᐃᓕᓐᓂᐊᖁᔨᒻᒪᖔᑕ. 

 

ᑖᒃᑯᐊ ᐅᓄᕐᓂᖅᓴᖏᑦ ᑮᓇᐅᔭᖅᑖᕆᔭᐅᓲᑦ 

ᐊᑐᐃᓐᓇᐅᑎᑕᐅᓲᖑᒻᒪᑕ ᐃᓕᓐᓂᐊᖅᑎᓄᑦ 

ᐋᖅᑭᒃᓯᒪᕙᒌᖅᑐᓄᑦ ᐱᓗᐊᖅᑐᒥᒃ ᐊᕕᑦᑐᖅᓯᒪᔪᓂ 

ᓯᓚᑦᑐᖅᓴᕐᕕᖃᖅᑐᓂ ᐊᒻᒪᑦᑕᐅᖅ ᐊᖅᑭᒃᓯᒪᓪᓗᑎᒃ 

ᑖᒃᑯᐊ ᑮᓇᐅᔭᑦ ᐊᑐᐃᓐᓇᕈᖅᑕᐅᖃᑦᑕᕈᓐᓇᖁᓪᓗᒋᑦ 

ᑭᓯᐊᓂ ᐃᓗᐊᖏᓕᐅᕈᑎᖃᖃᑦᑕᕐᒪᑦ ᑕᒪᑐᒥᖓ  



ᓇᒡᒐᔾᔭᐅ, ᒪᐃ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓇᐅᔭᖅᑑᑕᐅᒐᔭᖅᑐᓂᒃ ᓄᓇᓕᐅᔪᓂ ᐊᒻᒪᓗ 

ᐅᑭᐊᒃᓵᒥᒃ ᑭᓱᑦ ᐃᓕᓐᓂᐊᖅᑕᐅᓛᖅᑐᑦ ᐱᓪᓗᒋ. ᐄ, 

ᑖᓐᓇ ᖃᐅᔨᒋᐊᒃᑲᓐᓂᕈᓐᓇᖅᑕᕗᑦ 

ᖃᓄᐃᓕᐅᕈᓐᓇᕐᒪᖔᑦᑕ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᐱᖅᑯᑎᒐ 

ᑐᑭᓯᓇᑦᑎᐊᓂᓐᖏᑉᐸᑦ ᒪᒥᐊᓇᖅ. ᑭᐅᔾᔪᑎᑦ 

ᐊᐱᖅᑯᑎᓐᓄᑦ ᑐᓐᖓᑦᑎᐊᖏᕋᑖᕐᒪᑦ. ᐃᒻᒪᖄ 

ᐅᖃᑦᑎᐊᕆᐊᒃᑲᓐᓂᕈᒃᑯ, ᐅᖃᖅᑎ. 

 

ᑖᓐᓇ ᐃᓕᓐᓂᐊᖅᑎᓄᑦ ᑮᓇᐅᔭᖃᑦᑎᑎᔾᔪᑎ 

ᐃᓱᒫᓘᑎᒋᓗᐊᖏᑕᕋ ᐊᕐᕌᓂᒥᓪᓕ 

ᐋᖅᑭᑎᐊᖅᓯᒪᓂᖅᓴᐅᖅᑰᔨᓕᕐᒪᑦ ᐊᒻᒪᓗ 

ᑐᓴᓐᓇᖏᓐᓂᖅᓴᐅᓕᖅᖢᓂ. ᐅᓇᓕ 

ᐃᓱᒫᓘᑎᒋᓂᖅᓴᕆᖅᑲᐅᕙᕋ ᒍᕋᐃᑦ 12-ᒥᒃ 

ᐱᔭᕇᖅᓯᓂᐊᖅᑐᑦ ᒫᓐᓇᐅᔪᖅ ᑕᐃᒃᑯᐊ 

ᐸᕐᓇᓐᓂᖏᑦ, ᐃᓕᓐᓂᐊᑲᓐᓂᕈᒪᓂᖏᑦ, ᒫᓐᓇᐅᔪᖅ 

ᐊᐅᓚᕐᓗᑎᒃ ᑭᓯᐊᓂᐅᖅᑰᔨᔪᖅ 

ᐃᓕᓐᓂᐊᑲᓐᓂᕐᓂᐊᕈᑎᒃ ᐅᑭᐊᒃᓵᖅ. ᓱᓕ 

ᓄᓇᓕᓐᓂ ᐃᓕᓐᓂᐊᕐᒐᔅᓴᐅᓂᐊᖅᑐᑦ 

ᓴᖅᑭᓚᐅᖏᓇᑦᓯᐅᒃ.  

 

ᐅᓇ ᐅᖃᕋᓱᒃᑕᕋ ᐅᐱᓐᖔᖑᓗᐊᖏᓐᓂᖓᓂᖃᐃ 

ᓄᓇᓕᓐᓂ ᐃᓕᓐᓂᐊᕐᒐᔅᓴᐅᓂᐊᖅᑐᑦ 

ᐅᑭᐊᒃᓵᖑᓛᖅᑐᒧᑦ 

ᓴᖅᑭᑕᐅᓵᓕᓂᖅᓴᐅᖃᑦᑕᕈᓐᓇᖅᐳᑦ. 

ᐃᓕᓐᓂᐊᕐᕈᒪᔪᖃᓐᓂᕈᓂ ᓄᓇᓕᓐᓃᖏᓐᓇᓪᓗᑎᒃ 

ᐱᕕᖃᓐᓂᐊᕐᒪᑕ. ᒫᓐᓇᐅᔪᖅ ᐱᕕᖃᖏᒻᒪᑕ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᓄᓇᕘᒥ ᓯᓚᑦᑐᖅᓴᕐᕕᒻᒧᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐅᓄᖅᑐᑦ ᑕᐃᒃᑯᐊ 

ᐃᓕᓐᓂᐊᖅᑕᐅᓲᑦ ᐊᑐᐃᓐᓇᐅᓲᖑᒻᒪᑕ ᐊᒻᒪᓗ 

ᑕᐃᒃᑯᐊ ᐸᕐᓇᐅᑎᖏᑦ ᐊᑐᐃᓐᓇᐅᓪᓗᑎᒃ ᓄᓇᕗᒻᒥ 

ᓯᓚᑦᑐᖅᓴᕐᕕᐅᑉ ᐃᑭᐊᖅᑭᕕᖓᒍᑦ, ᐊᒻᒪᓗ 

ᐊᑐᐃᓐᓇᐅᖏᓐᓈᓗᖃᑦᑕᖏᑦᑐᑦ. 

 

ᐄ, ᑐᑭᓯᔭᕋ ᐃᓱᒫᓘᑎᒋᔭᐃᑦ ᐊᒻᒪᓗ 

ᖃᐅᔨᒪᑦᑎᐊᖅᖢᖓ ᐅᖃᐅᓯᕆᔭᑎᑦ. ᐱᐅᒐᔭᖅᑐᑦ 

ᓯᕗᓂᐊᒍᑦ ᐃᓕᓐᓂᐊᕐᒐᓴᓂᒃ ᐊᑐᐃᓐᓇᐅᖃᑦᑕᕈᑎᒃ. 

ᒥᔅᑕ ᐃᓄᒃ ᐅᖃᐅᓯᕆᔭᑎᑦ ᑖᒃᑯᐊ ᐱᓂᐊᖅᐸᒃᑲ 

ᐊᒻᒪᓗ ᐃᖅᑲᓇᐃᔭᖅᑎᒃᑲ ᑐᓴᖅᑎᓂᐊᖅᐸᒃᑲ 

ᖃᓄᐃᓕᐅᕈᓐᓇᕐᒪᖔᑦᑕ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑎᑦ. 

ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅ ᐅᒡᔪᒃ. 

 

ᐊᐱᖅᑯᑦ 642 - 3(3): ᑮᓇᐅᔭᓂᑦ ᑐᒃᓯᕋᐅᑎᒃ 

ᐅᖅᓱᖅᑑᒥ ᓄᓇᓕᓐᓂ ᖁᐊᒃᑯᕕᒻᒧᑦ (ᐅᒡᔪᒃ) 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᒐ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ. (ᑐᓵᔨᒃᑰᕈᓐᓃᖅᑐᖅ) 

ᑕᓗᕐᔪᐊᕐᒥᐅᑕᓪᓗ ᐅᖅᓱᖅᑑᕐᒥᐅᑕᓪᓗ 

ᐅᓪᓗᒃᑰᑦᑎᐊᖅᐸᒃᑲ. 

 

(ᑐᓵᔨᑎᒍᑦ) ᐊᐱᖅᑯᑎᒋᔭᒃᑲ ᑖᒃᑯᓄᖓ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ. 

ᑖᒃᑯᐊ ᐅᖅᓱᖅᑑᒥ ᖁᐊᒃᑯᕕᑦᑖᕋᓱᐊᕐᓂᕐᒧᑦ 

ᑮᓇᐅᔭᓂᒃ ᑐᒃᓯᕋᖅᓯᒪᒻᒪᑕ. ᒥᓂᔅᑕᖃᐃ 

ᑐᓴᖅᑎᑦᑎᔪᓐᓇᖅᐸ ᑮᓇᐅᔭᐃᑦ ᑐᒃᓯᕋᐅᑕᐅᓯᒪᔪᑦ 

ᐅᖅᓱᖅᑑᒥ ᖃᓄᐃᓕᖓᓕᕐᒪᖔᓐ? ᖁᔭᓐᓇᒦᒃ, 

ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᓂᕐᒧᓪᓗ, 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑖ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᒫᓐᓇᐅᔪᖅ ᑐᓴᒐᔅᓴᐃᑦ 

ᐊᑐᐃᓐᓇᐅᖏᒻᒪᑕ, ᐱᓯᒪᖏᓇᒃᑭᑦ. ᑭᓯᐊᓂ ᑖᓐᓇ 

ᒪᓕᒐᓕᐅᖅᑎ ᑐᓴᖅᑎᑦᑐᓇᕐᓂᐊᖅᑕᕋ 

ᑐᒃᓯᕌᕆᔭᖓᓂᒃ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ ᐅᒡᔪᖅ. ᐱᔭᕇᖅᐲᑦ? 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᑎᒪᔾᔪᑏᑦ ᒪᓕᒡᓗᒋᑦ. ᑲᑎᒪᔾᔪᑎᒃᓴᖅ 7. 

ᑎᑎᕋᖅᓯᒪᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. 

ᑭᐅᔾᔪᑏᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑕᐅᔪᑦ 

ᐅᖃᐅᓯᕆᔭᐅᖅᑲᐅᔪᓄᑦ. ᑲᑎᒪᔾᔪᑎᒃᓴᖅ 10. 

ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. 

ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ. 

ᑲᑎᒪᔾᔪᑎᒃᓴᖅ 12. ᑲᑎᒪᔨᕋᓛᒃ ᐅᓂᒃᑳᖏᑦ ᐊᒻᒪᓗ 

ᐊᓯᖏᑦ ᒪᓕᒃᓴᓄᑦ ᐊᓯᖏᓐᓄᓪᓗ. ᒥᔅᑕ 

ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 12: ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ* 

 

ᑲᑎᒪᔨᕋᓛᑦ ᐅᓂᒃᑳᖓᑦ 030 - 3(3): ᒪᓕᒐᒃᓴᖅ 

44, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᔨᕋᓛᓄᑦ ᒪᓕᒐᖅ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖅᑲᑏᑦ. 

ᑖᒃᑯᐊ ᐅᖃᕈᒪᔪᖓ ᑖᓐᓇ ᒪᓕᒐᒃᓴᖅ 44 

ᐋᖅᑭᒋᐊᖅᑕᐅᖁᓪᓗᒍ ᐃᖅᑲᖅᑐᐃᕕᕋᓛᓄᑦ 

ᐱᖁᔭᒃᓴᖓ, ᑖᓐᓇ ᑕᑯᓇᒃᑕᐅᓯᒪᖕᒪᑦ ᑲᑎᒪᔨᕋᓛᓂᒃ 

ᐊᒻᒪᓗ ᑖᓐᓇ ᐋᖅᑭᒋᖓᖅᑕᐅᓯᒪᓕᖅᖢᓂ ᐊᒻᒪᓗ 

ᑎᑎᕋᖅᑕᐅᑲᓐᓂᖅᖢᓂ ᑲᑎᒪᔨᕋᓛᓂᒃ 

ᐃᓱᒪᒃᓴᖅᓯᐅᕈᑕᐅᔪᓐᓇᖅᓯᓪᓗᓂ. 

 

ᐅᖃᖅᑏ, ᐊᖏᖅᑕᐅᔪᒪᕗᖓ ᑖᓐᓇᖃᐃ 

ᐊᑐᕈᒪᖦᖢᒍ ᒪᓕᒐᖅ 68 (6) ᐊᒻᒪᓗ ᑖᓐᓇ 

ᒪᓕᒐᒃᓴᖅ 44 ᑲᑎᒪᔨᕋᓛᓄᐊᑦᑕᐅᑎᒋᖁᓪᓗᒍ. 

ᖁᔭᓐᓇᒦᒃ ᐅᖃᖅᑏᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑖᓐᓇ ᐊᑐᖏᑦᑐᒪᖕᒪᑦ ᒪᓕᒐᖅ 68 

(6)-ᒥ, ᒪᓕᒐᒃᓴᖅ 44 

ᑲᑎᒪᔨᕋᓛᓄᐊᖅᑕᐅᔪᓐᓇᖅᑐᖅ ᑲᑎᒪᔨᑐᐃᓐᓇᕐᓄᑦ. 

ᐋᒃᑳᖅᑐᖃᖅᐹ? ᐃᑕᖃᓐᖏᒻᒪᑦ. ᐄ, ᒪᓕᒐᒃᓴᖅ 44 

ᑖᓐᓇ ᑐᓂᔭᐅᔪᖅ ᑲᑎᒪᔨᑐᐃᓐᓇᕐᓄᑦ.  

 

ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᒃ 

ᒪᓕᒐᒃᓴᓄᑦ. ᒥᔅᑕ ᓂᖏᐅᖓᓐ. 

 

ᑲᑎᒪᔨᕋᓛᑦ ᐅᓂᒃᑳᖓᑦ 031 - 3(3): ᒪᓕᒐᒃᓴᖅ 

57, ᒪᐊᔾᔨᒌᓐᖏᑦᑐᓄᑦ ᒪᓕᒐᕐᓄᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2013 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖅᑲᑏᑦ. 

ᖁᔭᓐᓇᒦᒃ ᒪᓕᒐᓕᐅᖅᑏᑦ. ᐅᖃᕈᒪᔪᖓ ᒪᓕᒐᒃᓴᖅ 

57 ᑖᓐᓇ ᐅᔾᔨᒌᓐᖏᕈᓘᑐᓄᑦ ᒪᓕᒐᕐᓄᑦ 

ᐋᖅᑭᒋᐊᕈᑎ ᒪᓕᒐᕐᓄᑦ 2017 ᑕᑯᓇᒃᑕᐅᓯᒪᖕᒪᑦ 

ᑲᑎᒪᔨᕋᓛᓂᑦ ᒪᓕᒐᓕᕆᓂᕐᒧᑦ, ᐊᒻᒪᓗ ᑖᓐᓇ 

ᐱᖁᔭᒃᓴᖅ ᐃᓱᒪᒃᓴᖅᓯᐅᕈᑕᐅᔪᓐᓇᕐᒪᑦ 

ᑲᑎᒪᔨᑐᐃᓐᓇᕐᓂ. 

 

ᐅᖃᖅᑏ, ᐊᖏᖅᑕᐅᔪᒪᕗᖓ ᑖᓐᓇ 

ᐊᑦᑐᖏᑦᑐᒪᓪᓗᒍ ᒪᓕᒐᖅ 68(6) ᐊᒻᒪᒃᑕᐅᖅ 

ᐱᖁᔭᒃᓴᖅ 57 ᑕᕝᕗᖓ 

ᑲᑎᒪᔨᑐᐃᓐᓇᕐᓄᐊᑲᐅᑎᒋᖃᓪᓗᒍ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑖᓐᓇ ᐊᖏᖅᑕᐅᔪᒪᖕᒪᑦ 68(8) 

ᐊᑐᖅᑕᐅᖏᑦᑐᒪᖕᒪᑦ ᑲᑎᒪᔨᕋᓛᕐᓄᐊᖅᑕᐅᖁᓪᓗᒍ 

ᒪᓕᒐᒃᓴᖅ 57. ᐋᒃᑳᖅᑐᖃᖅᐹ? ᐱᑕᖃᖏᖕᒪᑦ. 

ᒪᓕᒐᒃᓴᖅ 57 ᑕᐃᒪᐃᖕᒪᑦ ᑐᓂᔭᐅᑲᐅᑎᒋᔪᖅ 

ᑖᒃᑯᓄᖓ ᑲᑎᒪᔨᑐᐃᓐᓇᕐᓄᑦ. 

 

*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᑲᑎᒪᔨᕋᓛᑦ 

ᐅᓂᒃᑳᖓᑦ 33 - 3(3) ᑐᖅᑯᖅᑕᐅᓯᒪᔪᖅ 

ᑎᑎᕋᖅᑎᒧᑦ. 

ᑲᑎᒪᔾᔪᑎᒃᓴᖅ 12. ᑲᑎᒪᔨᕋᓛᒃ ᐅᓂᒃᑳᖏᑦ, 

ᒪᓕᒐᒃᓴᕐᓄᑦ ᐊᓯᖏᓐᓄᓪᓗ, ᒥᔅᑕ ᓂᖏᐅᖓᓐ. 

 

ᑲᑎᒪᔨᕋᓛᑦ ᐅᓂᒃᑳᖓᑦ 032 - 3(3): ᒪᓕᒐᒃᓴᖅ 

60, ᒪᓕᒐᖅ ᐱᔾᔪᑎᓕᒃ ᓄᓇᕗᒥ ᒪᓕᒐᕐᒥᒃ 

ᑐᓐᖓᕕᒃᑯᓐᓂᑦ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖅᑲᑏᑦ. 

ᖁᔭᓐᓇᒦᒃ ᒪᓕᒐᓕᐅᖅᑏ. ᐅᓂᒃᑳᕈᒪᔪᖓ ᑖᓐᓇ 

ᒪᓕᒐᒃᓴᖅ 60 ᑖᓐᓇᖃᐃ ᓄᓇᕘᒥ 

ᒪᓕᒐᓕᕆᔨᒃᑯᓐᓄ ᑐᓐᖓᔨᖏᓐᓄᑦ ᑕᑯᓇᒃᑕᐅᓯᒪᒪᑦ 

ᑲᑎᒪᔨᕋᓛᓂᑦ ᒪᓕᒐᒃᓴᓄᑦ. ᐊᖕᒪᒃᑕᐅᖅ ᑖᓐᓇ 

ᐱᖁᔭᖅ ᑖᓐᓇ ᐋᖅᑭᒋᐊᖅᑕᐅᓯᒪᔪᑦ 

ᑎᑎᕋᖅᑕᐅᓯᒪᓪᓗᓂᓗ ᐊᒻᒪᓗ ᑲᑎᒪᔨᑐᐃᓐᓇᕐᓂ 

ᐃᓱᒪᒋᔭᐅᔪᓐᓇᖅᓯᖁᓪᓗᓂ.  

 

ᐅᖃᖅᑏ, ᐊᖏᖅᑕᐅᔪᒪᕗᖓ ᑖᓐᓇ ᐊᑐᒐᖅ 68(6) 

ᐊᑐᓐᖏᑦᑐᒪᓪᓗᒍ ᐊᒻᒪᒃᑕᐅ ᑖᓐᓇ ᒪᓕᒐᒃᓴᖅ 60 

ᑲᑎᒪᔨᑐᐃᓐᓇᕐᓄᐊᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑖᓐᓇ ᐊᖏᖅᑕᐅᔪᒪᖕᒪᑦ ᑖᓐᓇ 

ᒪᓕᒐᖅ 68(6) ᐊᒃᑐᖅᑕᐅᖏᑦᑐᒪᓪᓗᓂ ᑖᓐᓇ 

ᒪᓕᒐᒃᓴᖅ 60 ᑲᑎᒪᔨᑐᐃᓐᓇᓄᐊᖅᑕᐅᖁᓪᓗᒍ. 

ᐋᒃᑳᖅᑐᖃᖅᐹ? ᐱᑕᖃᓐᖏᒻᒪᑦ ᒪᓕᒐᒃᓴᖅ 60 

ᐋᖅᑭᒋᐊᖅᑕᐅᓯᒪᓪᓗᓂ ᑎᑎᕋᖅᑕᐅᓯᒪᓪᓗᓂ 

ᑐᓂᔭᐅᑲᐅᑎᒋᔪᖅ ᑲᑎᒪᔨᑐᐃᓐᓇᕐᓄᑦ. 

 

ᑲᑎᒪᔾᔪᑎᒃᓴᖅ 12. ᑲᑎᒪᔨᕋᓛᑦ ᐅᓂᒃᑳᖏᑦ 

ᑕᑯᓇᒡᓗᑎᑦ ᒪᓕᒐᒃᓴᓄᑦ ᐊᓯᖏᓐᓄᓪᓗ. ᒥᔅᑕ 

ᐃᐊᓕᐊᑦ. 

 

ᑲᑎᒪᔨᕋᓛᑦ ᐅᓂᒃᑳᖓᑦ 033 - 3(3): ᐅᓂᒃᑳᖅ 

ᕿᒥᕐᕈᓂᕐᒧᑦ 2011-2012 ᐊᕐᕌᒍᑕᒫᑦ 

ᐅᓂᒃᑳᕆᔭᐅᔪᖅ ᐅᖃᐅᓯᓕᕆᓂᕐᒧᑦ 

ᑲᒥᓴᓇᒧᑦ ᓄᓇᕗᒻᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᑕᖅᑭᑦᑐᖓ ᑕᖅᑭᑦᑎᔪᒪᓪᓗᖓ ᐅᓂᒃᑳᓂᒃ ᒐᕙᒪᒃᑯᑦ  

ᑮᓇᐅᔭᖅᑑᑎᒋᖃᑦᑕᖅᑕᖏᓐᓂᒃ ᑖᑯᓇᖅᖢᒍ 2011-

12 ᐊᕐᕌᒍᑕᒫᖅᓯᐅᑎᑦ ᑲᒥᓯᓇᐅᑉ ᐅᖃᐅᓯᓕᕆᓂᕐᒧᑦ 

ᐅᓂᒃᑳᖓᑦ. 

 

ᐃᖅᑲᐅᒪᔪᒃᓴᐅᕗᑎᑦ, ᐅᖃᖅᑎ, ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᑉ 2011-12-ᒥ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦ ᑕᕝᕙᓂ ᒪᓕᒐᓕᐅᕐᕕᖕᒪ 

ᓴᖅᑭᑕᐅᓚᐅᖅᓯᒪᔪᑦ ᐅᑐᐱᕆ 6, 2012-ᖑᑎᓪᓗᒍ.  

 

ᓵᓐᑐᕋ ᐃᓅᑎᖅ ᐅᖃᐅᓯᓕᕆᓂᕐᒧᑦ ᑲᑎᒪᔨᐅᓕᕐᒪᑦ, 

ᑖᓐᓇ ᐱᒋᐊᕋᑖᓚᐅᖅᓯᒪᔪᖅ ᔮᓐᓄᐊᕆ 14, 2013-

ᒥ ᐊᒻᒪᓗ ᐱᒋᐊᕋᑖᖅᑎᐊᖅᓯᒪᓪᓗᓂ. 

 

ᑲᑎᒪᔨᕋᓛᑦ ᐃᓕᓴᖅᓯᓯᒪᔪᑦ ᑖᓐᓇ 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᕐᕌᒍᑕᒫᖅᓯᐅᑎᖏᑦ 

ᐅᓂᒃᑳᖏᑦ 2011-12-ᒥ ᓴᖅᑭᑕᐅᓯᒪᖕᒪᑕ 

ᓯᕗᓂᐊᒍᑦ ᑲᒥᓯᓇᐅᓚᐅᖅᓯᒪᔪᒥ. 

 

ᑲᑎᒪᔨᕋᓛᑦ ᖁᕕᐊᓱᑦᑎᐊᓚᐅᖅᑐᑦ ᑲᑎᒪᔨᕋᓛᑦ. ᒥᔅ 

ᐃᓅᑎᖅ ᑐᓴᖅᑎᑦᑎᓯᒪᓚᐅᕐᒪᑦ ᑕᕝᕙᓂ 

ᑎᑎᕋᕐᕕᖓᓂ ᐱᕙᓪᓕᐊᔪᓂᒃ ᐊᒻᒪᑦᑕᐅᖅ 

ᐸᕐᓇᐅᑎᒥᓐᓂᒃ ᐅᖃᕈᓐᓇᖁᓪᓗᒍ. 

 

ᓈᓚᑦᑎᑦᑎᖃᑦᑕᖅᑐᑦ ᑲᑎᒪᔨᕋᓛᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 2011-12 

ᐊᕐᕌᒍᑕᒫᖅᓯᐅᑎᖏᓐᓂ ᐊᐃᐱᕆ 16-17-ᒥ, ᑖᒃᑯᐊ 

ᓈᓚᓐᓂᐅᔪᑦ ᑏᕖᒃᑯᑦ ᓴᖅᑭᔮᓚᐅᕐᒥᔪᑦ. ᑲᑎᒪᔨᕋᓛᑦ 

ᐅᓂᒃᑳᖏᑦ ᐊᑕᐅᓯᐅᓐᖏᑦᑐᓂᒃ ᓴᖅᑮᓚᐅᖅᑐᑦ 

ᓈᓚᑦᑎᑦᑎᓪᓗᑎᒃ ᐊᑐᐃᓐᓇᖃᖅᑐᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑎᖏᑦ 

2011-12-ᒥ ᐊᒻᒪᑦᑕᐅᖅ ᑕᓪᓕᒪᓂᒃ 

ᐊᑐᓕᖁᔭᕕᓂᕐᓂᒃ ᐱᑕᖃᖅᑐᓂ 

 

ᐅᖃᖅᑎ, ᑕᐅᕙᓂ ᑕᑯᓇᓚᐅᖅᑎᓪᓗᒋᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 

ᐊᕐᕌᒍᑕᒫᖅᓯᐅᑎᖏᓐᓂ ᑖᒃᑯᐊ ᑲᑎᒪᔨᕋᓛᑦ 

ᐊᑕᐅᓯᐅᓐᖏᑦᑐᓂᒃ ᐊᑐᓕᖁᔭᐅᓚᐅᖅᓯᒪᔪᑦ  



ᓇᒡᒐᔾᔭᐅ, ᒪᐃ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᑦᑕᐅᖅ ᑐᓴᓚᐅᖅᑎᓪᓗᒋᑦ ᑕᕝᕙᓐᖓᑦ 

ᐊᕐᕌᒍᑕᒫᖅᓯᐅᑎᓂᒃ. ᑖᒃᑯᐊ ᑲᑎᒪᔨᕋᓛᑦ 

ᐅᖃᖅᑐᑎᒃ ᑖᓐᓇ ᑭᖑᓪᓕᖅᐹᖅᓯᐅᑎ, 

ᐊᕐᕌᒍᑕᒫᖅᓯᐅᑎ ᐊᒃᓱᓪᓛᓗᒃ 

ᐱᐅᓯᕚᓪᓕᖅᓯᒪᒐᓗᐊᖅᑐᓂ ᑭᓯᐊᓂ ᑲᑎᒪᔨᐅᔪᑦ 

ᐃᓱᒪᓚᐅᕐᒪᑕ ᓱᓕ ᐱᓕᕆᐊᖑᒃᑲᓐᓂᕆᐊᓕᒃ 

ᐊᐅᓚᓂᖏᑎᒍᑦ. 

 

ᑖᒃᑯᐊ ᓯᕗᓪᓕᖅᐹᒥ ᑲᑎᒪᔨᕋᓛᑦ ᐊᑐᖁᓚᐅᖅᑕᖓᑦ 

ᑖᓐᓇ ᐊᑐᕈᓐᓇᖁᓪᓗᒍ ᓴᖅᑭᑦᑎᔪᓐᓇᕐᓗᓂ 

ᓇᓕᐊᓐᓄᑐᐃᓐᓇᖅ ᐊᕐᕌᒍᑕᒫᖅᓯᐅᑎᖏᓐᓂ 

ᑐᕌᒐᕆᔭᐅᔪᓂᒃ ᐊᒻᒪᓗ ᐊᕐᕌᒎᓂᐊᖅᑐᒧᑦ 

ᐸᕐᓇᔅᓯᒪᔭᖏᓐᓂᒃ.  

 

ᐅᖃᖅᑎ, ᑕᐃᒪᓐᓇ ᑖᒃᑯᐊ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᑉ ᐱᔭᔅᓴᖏᑦ ᓴᖅᑭᑕᐅᓯᒪᒻᒪᑕ ᓄᓇᕗᒻᒥ 

ᐅᖃᐅᓯᓕᕆᓂᐅᑉ ᐱᖁᔭᖓᑕ ᐊᑖᓂ ᐊᒻᒪᑦᑕᐅᖅ 

ᑖᒃᑯᐊ ᓴᖅᑭᑦᑕᐅᔪᓐᓇᖁᓪᓗᒋᑦ ᐊᔾᔨᒌᓐᖏᑦᑐᑦ 

ᐊᑐᐊᒐᐃᑦ ᐊᒻᒪᑦᑕᐅᖅ ᑖᒃᑯᐊ 

ᐊᑐᓕᖅᑎᑕᐅᔪᓐᓇᖁᓪᓗᒋᑦ ᑖᔅᓱᒪᐅᑉ ᑲᒥᓴᓇᐅᑉ 

ᐃᓱᒪᖅᓲᑎᒋᓗᓂᐅᒃ. ᐊᒻᒪᑦᑕᐅᖅ ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᑦ ᐃᒻᒥᓂᑦᑕᐅᖅ ᓴᖅᑭᑦᑎᔭᕆᐊᖃᕋᔭᕐᒥᔪᑦ 

ᐃᓗᓕᕆᓂᐊᖅᑕᖏᓐᓂᒃ ᐊᑐᓕᖅᑎᑕᐅᓂᐊᕐᓗᑎᒃ 

ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᒪᓕᒐᖏᓐᓂ. 

 

ᑖᒃᑯᐊ ᑲᑎᒪᔨᕋᓛᑦ ᐊᐃᑉᐸᖓ ᐊᑐᓕᖁᔭᖓᑦ 

ᑖᒃᑯᐊ ᐅᖃᐅᓯᓕᕆᓂᕐᒧᑦ ᑲᒥᓴᓇ 

ᐱᓕᕆᖃᑎᖃᖁᓪᓗᒍ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐊᒻᒪᓗ ᐱᓗᐊᖅᑐᒥᒃ ᑖᔅᓱᒪ 

ᒥᓂᔅᑕᐅᑉ ᐅᖃᐅᓯᓕᕆᓂᕐᒧᑦ ᐋᖅᑭᑦᑎᓗᑎᒃ ᐊᒻᒪᓗ 

ᓴᖅᑭᑦᑎᓗᑎᒃ ᒪᓕᑦᑎᑕᐅᔪᔅᓴᓂᒃ ᐊᒻᒪᓗ 

ᐊᑐᐊᒐᕐᓂᒃ ᑕᕝᕙᓂ ᑎᑎᕋᕐᕕᖓᓂ 

ᐊᑐᖅᑕᐅᔪᓐᓇᕐᓂᐊᕐᒪᑕ ᖃᐅᔨᓴᕈᓐᓇᑦᑎᐊᖁᓪᓗᒋᑦ 

ᑖᒃᑯᓂᖓ ᐊᑐᓕᖅᑎᑕᐅᓂᖏᓐᓂᒃ ᓄᓇᕗᒻᒥ 

ᐅᖃᐅᓯᓕᕆᓂᕐᒧᓪᓗ ᒪᓕᒐᖓᓐᓂᒃ.  

 

ᐅᖃᖅᑎ, ᑕᕝᕙᓂ ᓈᓚᑦᑎᑎᓪᓗᑕ ᑖᒃᑯᐊ 

ᒪᓕᒐᓕᐅᖅᑎᑦ ᐊᐱᕆᕋᑦᑕᓚᐅᕐᒪᑕ ᑖᒃᑯᓂᖓ 

ᐊᖏᕈᑕᐅᓯᒪᔪᓂᒃ ᒐᕙᒪᑐᖃᒃᑯᑦ ᑎᒥᖁᑎᒋᔭᖏᓐᓂ  

ᑖᒃᑯᐊ ᐱᔾᔪᑎᒋᓪᓗᒋᑦ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ 

ᒪᓕᒐᖓᓂᒃ. ᑖᒃᑯᐊ ᑲᑎᒪᔨᕋᓛᑦ 

ᖃᐅᔨᒪᑦᑎᐊᓐᖏᒻᒪᑕ ᖃᓄᐃᓕᖓᒻᒪᖔᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇ ᑖᒃᑯᓄᖓ. ᑖᓐᓇ 

ᐸᕐᓇᓯᒪᓂᖅᓴᐅᖁᓪᓗᑎᒍ ᐊᒻᒪᓗ 

ᐅᖃᐅᓯᖃᑦᑎᐊᕈᓐᓇᖁᓪᓗᒍ ᑖᒃᑯᓄᖓ 

ᐊᑐᖅᑕᐅᓂᖏᓐᓄᑦ ᐱᔨᑦᑎᕋᕈᑕᐅᔪᑦ ᑕᕝᕙᓂ 

ᓄᓇᕗᒻᒥ ᐅᖃᐅᓯᓕᕆᓂᕐᒨᖓᔪᓂᒃ ᐊᒻᒪᓗᑦᑕᐅᖅ 

ᑖᒃᑯᐊ ᒪᓕᒍᓐᓇᖁᓪᓗᒋᑦ 

ᒐᕙᒪᑐᖃᒃᑯᓐᓃᓐᖔᖅᓯᒪᔪᑦ ᑎᒥᐅᔪᑦ ᐱᓪᓗᒋᑦ. 

 

ᐅᖃᖅᑎ, ᑖᓐᓇ ᐅᖃᐅᓯᓕᕆᓂᖅ ᐊᒃᓱᓪᓛᓗᒃ 

ᐱᒻᒪᕆᐅᒻᒪᑦ ᓲᕐᓗ ᐃᓕᖅᑯᓯᑦᑎᓐᓄᑦ ᐊᒻᒪᓗ 

ᓇᓗᓇᐃᖅᑕᐅᓯᒪᓂᖓᓄᑦ ᓄᓇᕗᒻᒥᐅᓄᑦ. ᑖᒃᑯᐊ 

ᑲᑎᒪᔨᕋᓛᑦ ᐅᔾᔨᕈᓱᑦᑎᐊᖅᑐᑦ ᑖᒃᑯᐊ 

ᑲᒪᒋᔭᐅᔭᕆᐊᓕᑦ ᐅᓄᖅᑐᑦ ᐅᖃᐅᓯᓕᕆᓂᕐᒧᑦ 

ᓄᓇᕗᒻᒥ ᑖᔅᓱᒪ ᑲᒥᓴᓇᐅᑉ 

ᐱᔭᔅᓴᕆᓐᖏᑕᕋᓗᐊᖓ. ᑭᓯᐊᓂ ᑖᒃᑯᐊ 

ᒪᓕᒐᓕᐅᖅᑎᑦ ᐃᓱᒪᒐᓗᐊᕐᒪᑕ 

ᑲᔪᓯᑦᑎᐊᕈᓐᓇᕐᓂᐊᕐᒪᑦ ᑎᑎᕋᕐᕕᖓ 

ᐊᑐᖅᑕᐅᑦᑎᐊᕋᔭᕐᒪᑦ ᑖᒃᑯᓇᓂ 

ᐅᖃᐅᓯᕆᖅᑲᐅᔭᖏᓐᓂ. 

 

ᑕᐃᒪᓐᓇᐃᓐᓂᖓᓄᑦ ᑲᑎᒪᔨᕋᓛᑦ 

ᑎᓕᐅᕈᒪᒐᓗᐊᖅᐳᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ 

ᐱᓕᕆᖃᑎᖃᖁᓪᓗᒍ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᑦ ᒥᓂᔅᑕ ᐅᖃᐅᓯᓕᕆᓂᕐᒧᑦ 

ᓄᓇᕗᒻᒧᑦ ᓯᓚᑦᑐᓴᕐᕕᒻᒥ ᐊᒻᒪᓗ ᑖᒃᑯᐊ 

ᐊᑦᑐᖅᑕᐅᔪᑦ ᒐᕙᒪᒃᑯᑦ ᑎᒥᖁᑎᖏᑦ, ᓲᕐᓗ 

ᐊᑦᑐᖅᑕᐅᓪᓗᐊᑕᕋᔭᖅᑐᑦ ᑕᐃᒃᑯᓄᖓ 

ᐅᖃᐅᓯᓕᕆᓂᕐᒧᑦ ᐊᖏᖅᑕᐅᓯᒪᔪᑦ 

ᑲᔪᓯᑎᑕᐅᒐᓗᐊᕐᒪᖔᑕ.  

 

ᐅᖃᖅᑎ, ᑲᑎᒪᔨᕋᓛᑦ ᑖᒃᑯᐊ ᐅᐱᒍᓱᑦᑐᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐱᔪᒪᑦᑎᐊᕐᓂᖓᓂᒃ 

ᐊᒻᒪᓗ ᑲᔪᖏᕈᒪᓂᖓᓂᒃ ᑖᒃᑯᓄᖓ 

ᐅᖃᐅᓯᖃᕈᓐᓇᖁᓪᓗᒋᑦ ᐅᖃᐅᓯᓕᕆᓂᕐᒧᑦ 

ᒥᑭᑎᓪᓗᒋᑦ ᓱᕈᓯᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ 

ᐊᒻᒪᓗ ᖁᕕᐊᓱᑉᐳᒍᑦ ᑖᓐᓇ ᐅᔾᔨᕆᔪᓐᓇᕐᒪᒍ 

ᐊᒻᒪᑦᑕᐅᖅ ᐃᓐᓇᑐᖃᐃᑦ ᐱᔪᓐᓇᕐᓂᕆᔭᖏᑦ 

ᐱᔾᔪᑎᒋᓪᓗᓂᒋᑦᑕᐅᖅ ᑖᒃᑯᐊ ᑭᖑᓪᓕᖅᐹᒥ 

ᐊᑐᖁᔭᕗᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ 

ᐱᓕᕆᖃᑎᖃᖁᓪᓗᒍ ᓄᓇᕗᒻᒥ. ᑲᑎᒪᔨᕋᓛᑦ 

ᑭᖑᓪᓕᖅᐹᒥᒃ ᐊᑐᓕᖁᔨᕗᑦ ᐅᖃᐅᓯᓕᕆᓂᕐᒧᑦ  

ᑲᒥᓴᓇ ᓄᓇᒥ, ᕼᐋᒻᓚᐅᔪᓂᓪᓗ ᐊᕕᑦᑐᖅᓯᒪᔪᓂᓪᓗ 

ᑎᒥᐅᔪᓂᑦ ᑕᐃᒃᑯᐊ ᐅᖃᐅᓯᓕᕆᖁᓪᓗᒋᑦ ᒪᑯᓂ 

ᓱᕈᓯᕐᓂᑦ, ᒪᒃᑯᒃᑐᓂᑦ ᐃᓐᓇᑐᖃᕐᓂᓪᓗ. 

 

ᐅᖃᖅᑎ, ᐅᖃᐅᓯᓕᕆᓂᖅ ᓂᑲᓇᕐᓇᓲᖑᕗᖅ. 

ᖁᔭᓐᓇᒦᕈᒪᔭᒃᑲ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐊᒃᓱᓪᓛᓗᒃ ᐊᐱᖅᓱᑦᑎᐊᖃᑦᑕᓚᐅᕐᒪᑕ 

ᓈᓚᑦᑎᑦᑎᑎᓪᓗᑕ. 

 

ᐅᖃᖅᑎ, ᐊᒻᒪᑦᑕᐅᖅ ᐱᕕᔅᓴᖃᕈᒪᕗᖓ ᑎᓕᐅᕐᓗᒍ 

ᒥᔅ ᐃᓅᑎᖅ, ᐱᓕᕆᑦᑎᐊᕐᓂᐊᖅᑐᖅ ᖃᐅᔨᒪᒐᒃᑯ. 

 

ᑕᐃᒪᓐᓇᐃᒻᒪᑦ ᐱᖁᔨᕗᖓ ᑖᓐᓇ ᐅᓂᒃᑳᖅ 

ᐱᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᖏᖅᐱᑖ ᑖᓐᓇ 91(2) ᒪᓕᓪᓗᒍ ᑖᒃᑯᐊ 

ᑲᑎᒪᔨᕋᓛᑦ ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᖁᓪᓗᒋᑦ ᐊᒻᒪᓗ 

ᐅᖃᓕᒫᖅᑕᐅᓯᒪᓂᕋᖅᑕᐅᓗᑎᒃ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐊᖏᖃᑎᒌᑉᐳᒍᑦ. 

ᑕᐃᒪᐃᑦᑑᒻᒪᑦ ᑖᒃᑯᐊ ᐅᓂᒃᑳᑦ ᐱᔭᐅᕗᑦ ᐊᒻᒪᓗ 

ᑎᑎᖅᑲᖁᑎᑦᑎᓐᓄᑦ ᐅᖃᓕᒫᖅᑕᐅᓯᒪᓕᕐᓗᑎᒃ 

ᐃᓕᔭᐅᓂᐊᖅᐳᑦ.  

 

ᑲᑎᒪᔾᔪᑎᒃᓴᖅ 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ. 

ᑲᔪᓯᒋᐊᓪᓚᓪᓗᑕ. ᑲᑎᒪᔾᔪᑎᒃᓴᖅ 13. ᑎᑎᖅᑲᑦ 

ᓴᖅᑭᑕᐅᓂᖏᑦ. ᒥᔅ ᐅᒡᔪᒃ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 360 - 3(3): 

ᑐᑭᓯᐅᒪᖃᑎᒌᒍᑎᑉ ᐊᔾᔨᖓ ᐃᑦᑐᐊᖅᑑᒥ 

ᓇᓄᐃᑦ ᐊᒥᓲᓂᖏᓐᓂᒃ ᐱᔾᔪᑎᓕᒃ (ᐅᒡᔪᒃ) 

 

ᐅᒡᔪᒃ (ᑐᓵᔨᑎᒍᑦ): ᐅᖃᖅᑎ, 2003 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᑦ ᐃᑦᑐᐊᖅᑑᑦ 

ᓇᓄᖁᑎᖏᑦᑕ ᑎᑎᖅᑲᖁᑎᖏᓐᓂ 

ᓴᖅᑭᑦᑎᔪᒪᔪᖓ. ᑖᒃᑯᐊ ᐊᖑᓇᓱᒃᑐᓕᕆᔨᒃᑯᑦ 

ᐊᒻᒪᓗ ᐃᖃᓗᑦᑑᑎᐊᕐᒥᐅᑦ, ᐅᖅᓱᖅᑑᕐᒥᐅᑦ, 

ᑕᓗᕐᔪᐊᕐᒥᐅᓪᓗ ᐊᖏᖃᑎᒌᓚᐅᖅᑐᑦ ᐊᒻᒪᓗ 

ᕿᑭᖅᑖᓗᒻᒥ ᐆᒪᔪᓕᕆᔨᑦ ᑲᑎᒪᔨᖏᑦ 

ᐃᑯᐱᕝᕕᓕᕆᔨᒃᑯᓪᓗ ᒫᓐᓇ 

ᐊᕙᑎᓕᕆᔨᐅᓂᕋᖅᑕᐅᖃᑦᑕᓕᖅᑐᖅ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᑲᑎᒪᔾᔪᑎᒃᓴᖅ 13. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐋᕆᐊᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 361 - 3(3): 

ᐊᖏᕐᕋᖃᖅᑎᓄᑦ ᐊᑐᐊᒐᖅ ᓄᓇᐅᑉ 

ᖁᐊᖑᓂᖓᓄᑦ ᓄᓇᕗᒻᒥ: ᐃᒡᓗᐃᑦ 

ᑐᓐᖓᕕᖃᑦᑎᐊᖏᓐᓇᖁᓪᓗᒍ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐊᖏᕐᕋᖅᑐᓄᑦ ᐅᖃᓕᒫᓂᒃ 

ᓴᖅᑭᑦᑎᔪᒪᔪᖓ ᐃᒡᓗᓂᒃ ᐱᔾᔪᑎᓕᒃ ᐊᒻᒪᓗ 

ᐊᐅᓱᐃᑦᑐᖅ ᓂᓚᒃ ᐊᐅᑉᐸᓪᓕᐊᓕᕐᓂᖏᑦᑕ 

ᒥᔅᓵᓅᖓᔪᖅ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᖅ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ 

ᓂᖏᐅᖓᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 362 - 3(3): 

ᐅᖃᖅᑕᒥᓃᑦ ᐱᔭᐅᔪᑦ ᐱᖁᔭᓕᐅᕐᕕᔾᔪᐊᒥᒃ 

ᑲᑎᒪᐅᑎᒥᓂᕐᓃᖔᖅᑐᑦ ᒪᐃ 10, 2013-ᒥ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᕕᐊᓱᑦᑐᖓ ᐅᓪᓗᒥ ᓴᖅᑭᑦᑎᔪᓐᓇᕋᒪ ᑲᓇᑕᐅᑉ  



ᓇᒡᒐᔾᔭᐅ, ᒪᐃ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᒃᑯᖏᑦᑕ ᑲᑎᒪᕕᔾᔪᐊᖓᓐᓂ 

ᑲᑎᒪᔾᔪᑎᕕᓂᖏᑦ ᒪᐃ 10, 2013. 

ᐊᑎᓕᐅᖅᑕᐅᓯᒪᔪᑦ ᓄᓇᕗᒻᒥᐅᓄᑦ ᐊᒻᒪᓗ 

ᐊᓯᖏᓐᓄᑦ ᑲᓇᑕᒥᐅᑕᐅᖃᑕᐅᔪᓄᑦ 

ᓴᖅᑭᑕᐅᓚᐅᖅᓯᒪᔪᖅ ᐅᓪᓗᑐᐃᓐᓇᖅᑎᓪᓗᒍ 

ᐊᑭᕋᖅᑐᖅᖢᑎᒃ ᑕᕆᐅᑉ ᐊᑭᐊᓂ ᑲᑐᔾᔨᖃᑎᒌᑦ 

ᑕᑯᓐᓇᖅᑎᒋᔭᐅᖃᑕᐅᔪᒪᓪᓗᑎᒃ ᐅᑭᐅᖅᑕᖅᑐᒥ 

ᑲᑎᒪᔨᕐᔪᐊᖓᓂ ᑖᓐᓇ ᑭᓯᐊᓂ ᓇᑦᑎᑦ ᕿᓯᖏᓐᓄᑦ 

ᓂᐅᕕᖅᑕᐃᓕᒪᓂᖅ ᓄᖅᑲᖅᑎᑕᐅᑉᐸᑦ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑲᑎᒪᔾᔪᑎᒃᓴᖅ 13. ᑎᑎᖅᑲᑦ 

ᓴᖅᑭᑕᐅᓂᖏᑦ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᑕᑉᑑᓇ.  

 

ᓴᖅᑭᑕᐅᔪᖅ ᑎᑎᖅᑲᒃ 363 - 3(3): ᓄᓇᕗᑦ 

ᒐᕙᒪᒃᑯᑦ ᐅᖓᓯᒃᑐᒧᑦ ᐃᒡᓗᓕᕆᓂᕐᒧᑦ 

ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ ᐸᕐᓇᐅᑎᖓᑦ 

(ᑕᑉᑑᓇ) 

ᓴᖅᑭᑕᐅᔪᖅ ᑎᑎᖅᑲᒃ 364 - 3(3): 

ᐃᒡᓗᓕᐅᖃᑎᒌᓚᐅᖅᑕ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᖃᖅᑎ, ᒪᕐᕉᓐᓂᒃ ᓴᖅᑭᑦᑎᔪᒪᒐᒪ, 

 

ᖁᕕᐊᓱᑉᐳᖓ ᓴᖅᑭᑦᑎᒋᐊᒃᓴᖅ ᓄᓇᕗᑦ ᒐᕙᒪᒃᑯᑦ 

ᐃᒡᓗᓕᕆᓂᕐᒧᑦ ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ 

ᑐᕌᖓᔪᑦ, ᐃᒡᓗᓕᐅᖃᑎᒌᓚᐅᖅᑐᒥᒃ ᑕᐃᒎᓯᓕᒃ. 

 

ᐊᐃᑉᐸᖓ, ᐃᒡᓗᓕᕆᓂᕐᒧᑦ 

ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ ᑐᕌᖓᒻᒥᔪᑦ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

ᑲᑎᒪᔾᔪᑎᒃᓴᖅ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ 

ᐃᓄᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 365 - 3(3): 

ᑎᑎᖅᑲᐅᓯᐊᑦ ᒪᐃ 7, 2013-ᒥ 

ᒥᑦᑎᒪᑕᓕᒻᒥ ᐆᒪᔪᕐᓂᐊᖅᑎᒃᑯᓐᓂᒃ ᑲᓇᑕᒥ 

ᐆᒻᒪᖅᑯᑎᓕᕆᔨᕐᔪᐊᑯᓐᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎ, ᐅᓪᓗᒥ 

ᓴᖅᑭᑦᑎᔪᒪᔪᖓ ᑎᑎᖅᑲᒥᒃ ᑎᑎᕋᖅᑕᐅᔪᕕᓂᖅ ᒪᐃ 

7, 2013 ᑖᒃᑯᓇᖓᑦ ᒥᑦᑎᒪᑕᓕᒻᒥ 

ᐊᖑᓇᓱᑦᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᑕᕝᕗᖓ 

ᑎᑎᕋᖅᑕᐅᕐᓗᑎᒃ ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ 

ᑲᑎᒪᔨᖓᓐᓄᑦ. ᐱᔾᔪᑎᖃᖅᑐᑦ ᐳᓪᓚᕐᒧᑦ 

ᖃᐅᔨᓴᕈᒪᓂᖅ ᓴᓐᓂᕈᑎᐅᑉ ᐃᒪᖓᓂ. ᑖᓐᓇ 

ᑲᑎᒪᔨᐅᖃᑎᓐᓄᑦ ᐅᔾᔨᕆᔭᐅᑦᑎᐊᖁᒐᓗᐊᖅᐸᕋ 

ᐅᖃᓕᒫᖅᑕᐅᓗᓂᓗ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᑲᑎᒪᔾᔪᑎᒃᓴᖅ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ 

ᐃᐊᓕᐊᑦ.  

 

ᓴᖅᑭᑕᐅᔪᖅ ᑎᑎᖅᑲᒃ 366 - 3(3): 

ᐅᖃᓕᒫᒐᓕᐊᖅ ᒪᐃ-ᔫᓂ 2013 

ᐅᖃᓕᒫᒐᕐᒥ Above and Beyond: 

ᑐᕌᖓᓂᖅ ᓂᕿᖃᑦᑎᐊᖅᑐᓕᕆᓂᕐᒧᑦ 

(ᐃᐊᓕᐊᑦ) 

ᓴᖅᑭᑕᐅᔪᖅ ᑎᑎᖅᑲᒃ 367 - 3(3): 

ᐃᓕᓐᓂᐊᖅᑎᐅᑉ ᑎᑎᕋᐅᓯᐊ ᐃᓅᓱᒃᑎᑦ 

ᐅᐸᖃᑦᑕᕐᕕᖏᓐᓄᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒪᕐᕉᓐᓂᒃ ᓴᖅᑭᑦᑎᔪᒪᔪᖓ ᑎᑎᖅᑲᓂᒃ. 

 

ᑎᑎᕋᖅᑕᐅᓯᒪᔪᕕᓂᑦ Above and Beyond-ᑯᑦ 

ᑕᐃᒃᑯᐊ ᖃᖓᑕᓲᒃᑯᕕᓐᓂ ᖃᖓᑕᓲᓂ 

ᐅᖃᓕᒫᖅᑕᐅᓲᑦ ᓄᓇᕗᒻᒥᐅᑕᓕᕆᔪᑦ ᑖᒃᑯᐊ 

ᕿᒥᕐᕈᓇᑦᑕᐅᑦᑎᐊᕐᓂᐊᖅᐳᑦ. 

 

ᐊᐃᑉᐹ ᒪᒃᑯᑦᑐᓄᑦ ᑐᕌᖓᔪᑦ ᑖᒃᑯᐊ 

ᑎᑎᕋᖅᑕᐅᓚᐅᖅᑐᑦ ᒪᒃᑯᑦᑐᒧᑦ ᓱᕇᑕ ᑲᓪᓗᒃ. ᑖᓐᓇ 

ᒥᓂᔅᑕᔅᓴᑐᐃᓐᓇᖅ ᓄᓇᕗᑦ ᒐᕙᒪᒃᑯᖏᓐᓂ. ᑖᒃᑯᐊ  



ᓇᒡᒐᔾᔭᐅ, ᒪᐃ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᓖᑦ ᑭᓱ ᐱᕐᔪᐊᖑᓂᖅᐹᖑᓇᔭᕐᒪᖔᑕ 

ᐅᖃᐅᓯᕆᓇᔭᖅᐱᐅᓪᓗ ᒪᓕᒐᓕᐅᕐᕕᐅᑉ ᐃᓗᐊᓂ 

ᖃᓄᐃᒻᒧᓪᓗ? 

 

ᑖᓐᓇ ᑎᑎᕋᒻᒥᔪᖅ ᐃᓄᐃᑦ ᒪᒃᑯᑦᑐᑦ 

ᑭᓱᑐᐃᓐᓇᑦᑎᐊᕐᒥᒃ ᐱᓕᕆᐊᖃᕈᓐᓇᖅᑐᑦ 

ᐱᕋᔭᓐᓂᐅᖏᑦᑐᒧᑦ. ᓄᓇᕗᒻᒥᐅᓕᒫᓄᑦ ᑖᓐᓇ 

ᑐᕌᖓᔪᑦ ᐊᒻᒪᓗ ᑕᐃᒃᑯᐊ ᑕᒡᕙᓂ ᐃᓚᐅᔪᒪᔪᑦ 

ᐃᓕᖅᑯᓯᓕᕆᔨᒃᑯᑦ, ᐃᓄᐃᓪᓗ ᑎᒥᖁᑎᖏᑦ, 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᑲᑐᔾᔨᓗᑎᒃ 

ᑮᓇᐅᔭᓂᒃ ᐋᖅᑭᒃᓯᓇᔭᕐᒪᑕ ᒪᒃᑯᑦᑐᒃᑯᕕᓕᐅᕐᓗᑎᒃ. 

ᖃᑦᑎᑖᓚᑐᕋᔭᒪᖔᑦ ᓇᓗᔪᖓ ᑭᓯᐊᓂ 

ᖃᐅᔨᓴᖅᑕᐅᓗᐊᖅᑐᖅ. 

 

ᐅᖃᖅᑎ, ᑖᓐᓇ ᒥᓂᔅᑕᐅᖅᑰᔨᓐᖏᑉᐸᑦ ᖃᓄᑭᐊᖅ. 

 

>>ᐃᓪᓚᖅᑐᑦ 

 

ᑖᓐᓇ ᐊᑏ ᐅᖃᓕᒫᓐᓂᐊᐸᔅᓯᐅᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔾᔪᑎᒃᓴᖅ 13. ᑎᑎᖅᑲᑦ ᓴᖅᑭᑕᐅᓂᖏᑦ. 

ᑲᑎᒪᔾᔪᑎᒃᓴᖅ 14. ᐱᖁᔨᕗᖔᓐᓂᐊᓂᕐᒧᑦ 

ᖃᐅᔨᒃᑲᐅᑦ. ᑲᑎᒪᔾᔪᑎᒃᓴᖅ 15. 

ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ 

ᓯᕗᓪᓕᖅᐸᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᔅᓴᐃᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 64 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᒥᐊᓗᓕᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖃᐅᔨᒃᑲᐃᔪᒪᔪᖓ ᐱᖓᔪᐊᓐᓂ ᒪᐃ 15-

ᖑᓕᖅᐸᑦ ᒪᓕᒐᒃᓴᖅ 64, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᒥᐊᓗᓕᕆᓂᕐᒧᑦ ᒪᓕᒐᖅ, 

ᓯᕗᓪᓕᖅᐸᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑲᑎᒪᔾᔪᑎᒃᓴᖅ 15. ᐱᖁᔨᕗᖔᓕᐅᓂᐊᕐᓂᕐᒧᑦ 

ᖃᐅᔨᒃᑲᐅᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ 

ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑎᑦ. 

ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᑲᑎᒪᔾᔪᑎᒃᓴᖅ 

18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. 

ᒥᔅᑕ ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 63 - ᒪᓕᒐᖅ ᑐᑭᓕᐊᖅᑐᖅ 

ᒐᕙᒪᒃᑯᑦ ᐋᖅᑭᒋᐊᕆᓂᖓᓐᓄᑦ 2013-ᒥ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐱᖁᔨᕗᖓ 

ᐊᐃᑉᐱᖅᑕᐅᓪᓗᖓ ᑲᖏᖕᖠᓂᐅᑉ ᓂᒋᐊᓄᑦ 

ᑎᑭᕋᔾᔪᐊᒧᓪᓗ. ᒪᓕᒐᔅᓴᖅ 63, ᒪᓕᒐᖅ 

ᑐᑭᓕᐊᖅᑐᖅ ᒐᕙᒪᒃᑯᑦ ᐋᖅᑭᒋᐊᕆᓂᖓᓐᓄᑦ 

2013-ᒥ, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑎ, ᑖᓐᓇ ᒪᓕᒐᖅ ᐊᑕᐅᓯᐅᖏᑐᓪᓗ 

ᒪᓕᒐᓪᓗ ᐋᖅᑭᒋᐊᖅᑕᐅᔭᕆᐊᓕᑦ ᒐᕙᒪᒃᑯᑦ 

ᐋᖅᑭᒋᐊᖅᑕᐅᓚᐅᕐᓂᖏᑦ ᐄᐳᕈ 1, 2013-ᒥ 

ᐱᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐱᖁᔨᕗᖔᕈᑦ ᓈᒻᒪᑦᑐᖅ. ᒪᓕᒐᒃᓴᓪᓗᐊᒧᑦ. 

ᓂᕈᐊᕈᒪᓕᕐᒪᑕ. ᐊᖏᖅᑐᑦ? ᐋᒡᒑᖅᑐᑦ? ᑲᔪᓯᕗᖅ. 

ᒪᓕᒐᒃᓴᖅ 63. ᒥᔅ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᒪᓕᒃᖣᒍ 67(2) 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᕗᖓ ᒪᓕᒐᔅᓴᖅ 63 

ᑲᑎᒪᑐᐃᓐᓇᓂᕐᒧᑦ ᑐᓐᓂᖅᑯᑕᐅᔪᓐᓇᓂᐊᕐᒪᑦ 

ᐃᓱᒪᒃᓴᖅᓯᐅᕈᑕᐅᓗᓂᓗ.  

 



ᓇᒡᒐᔾᔭᐅ, ᒪᐃ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᒪᓕᒐᔅᓴᖅ 63 

ᑲᑎᒪᑐᐃᓐᓇᓂᕐᒨᖅᑕᐅᔪᓐᓇᓂᐊᕐᒪᑦ. ᐋᒡᒑᖅᑐᖃᑉᐹ? 

ᐋᒡᒑᖅᑐᖃᖏᒻᒪᑦ. ᑕᐃᒪᐃᑦᑑᒻᒪᑦ ᒪᓕᒐᔅᓴᖅ 63 

ᑲᑎᒪᑐᐃᓐᓇᓂᕐᒧᑦ ᑐᓐᓂᖅᑯᑕᐅᑦᑕᐅᑎᒋᕗᖅ. 

ᖁᔭᓐᓇᒦᒃ. 

 

ᑲᑎᒪᔾᔪᑎᒃᓴᖅ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 

ᒪᓕᒐᔅᓴᐃᑦ. ᑲᑎᒪᔾᔪᑎᒃᓴᖅ 19. 

ᑲᑎᒪᑐᐃᓐᓇᑎᓪᓗᑕ ᐃᓱᒪᒃᓴᖅᓯᐅᕈᑎᖏᑦ. 

ᒪᓕᒐᒃᓴᐃᑦ 44, 57, 60, ᐊᒻᒪᓗ 63, ᒥᔅᑕ ᐃᓄᒃ 

ᐃᒃᓯᕙᐅᑕᕆᔭᐅᓗᓂ. 

 

ᑲᔪᓯᓚᐅᖏᓂᑦᑎᓐᓂ 22-ᒥᓂᔅ 

ᓄᖅᑲᖓᓚᐅᑲᓐᓂᐊᖅᑐᒍᑦ. 

 

>>ᐃᓪᓚᖅᑐᑦ 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:14-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:40-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓂᓴᒃᑯᑦ ᓄᓇᕗᒻᒥᐅᑦ, 

ᑏᕖᒃᑯᑦ ᑕᐅᑐᒃᑐᑦ ᐊᒻᒪᓗ ᓈᓚᐅᑎᒃᑯᑦ ᑐᓵᔪᑦ 

ᑐᓐᖓᓱᒋᑦᑎ. ᒫᓐᓇ ᑲᔪᓯᒋᐊᖏᓐᓂᑦᑎᓐᓂ 

ᑐᓐᖓᓱᒃᑎᖅᑳᕈᒪᓪᓗᒍ ᓄᓇᕗᒻᒥᐅᓄᑦ ᐊᒻᒪᓗ 

ᐅᕗᖓ ᐃᒡᓗᒧᑦ ᓰᓚ ᒪᒃᕘᓴᓐ, ᑐᓐᖓᓱᒋᑦ, 

ᐱᖁᔭᓕᕆᔨᒋᓂᐊᖅᑕᕗᑦ ᑕᒫᓂ ᐱᓇᓱᐊᕈᓯᕐᒥ 

ᑲᑎᒪᑎᓪᓗᑕ. 

 

ᒫᓐᓇ ᑲᑎᒪᓂᖅ ᐱᒋᐊᕈᓐᓇᖁᓕᖅᖢᒍ, 

ᐱᒋᐊᖅᑎᑦᑐᒪᓕᖅᖢᒍᓗ. ᑲᑎᒪᔨᑐᐃᓐᓇᐅᑎᓪᓗᑕ 

ᐱᓕᕆᐊᒃᓴᖃᕋᑦᑕ ᒪᓕᒐᒃᓴᓂᑦ ᓇᐃᓴᐅᑎᓕᒃ 44,  

60, 57 ᐊᒻᒪᓗ 63. ᑲᑎᒪᔩᑦ ᖃᓄᐃᑦᑐᒪᕕᓯ? ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᓇᒋᐊᕈᒪᔪᒍᑦ ᒪᓕᒐᒃᓴᖅ 44, 60, 57 ᐊᒻᒪᓗ 

63. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒌᒃᐱᑖ ᑖᓐᓇ ᒪᓕᒐᒃᓴᖅ 44 ᓯᕗᓪᓕᖅᐹᒥ 

ᐱᓕᕆᐊᕆᖅᑳᕈᒪᓪᓗᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 44 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᔨᕋᓛᓄᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᕆᓚᐅᕐᓚᒍᐊᐃᑦ 

ᑖᓐᓇ ᒥᓂᔅᑕᖑᔪᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ 

ᒥᓂᔅᑕ ᓯᐅᑦᓴᒃ ᑕᑲᓄᖓ 

ᐊᐱᖅᓱᖅᑕᐅᕕᖕᒧᐊᖁᓪᓗᒍ ᐱᒋᐊᕈᑎᒥᓂᒃ 

ᐅᓂᒃᑳᕐᓂᐊᕐᒪᑦ. ᒥᓂᔅᑕ ᓯᐅᑦᓴᒃ, ᑐᓐᖓᓱᒋᑦ ᐊᒻᒪᓗ 

ᖃᖓᑐᐃᓐᓇᖅ ᐱᒋᐊᕈᑎᒥᒃ, ᐅᓂᒃᑳᕆᐊᕈᑎᖕᓂᒃ 

ᐱᒋᐊᕈᓐᓇᖅᓯᑐᐊᕈᕕᑦ ᖃᖓᑐᐃᓐᓈᖅᑎᑉᐸᒋᑦ. 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ 

ᑕᒫᓃᔾᔪᑎᖃᖅᑐᖓ ᐅᖃᐅᓯᖃᕈᒪᓪᓗᖓ ᒪᓕᒐᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᒥᑦ ᐃᖅᑲᖅᑐᐃᔨᕋᓛᑦ 

ᒪᓕᒐᖓᓂᒃ. 

 

ᑖᓐᓇ ᓴᖅᑭᑦᑎᖁᔨᔾᔪᑎᒋᔭᕗᑦ ᑲᑎᒪᔨᕋᓛᓂᑦ 

ᑎᒃᑯᐊᖅᓯᖃᑦᑕᕐᓂᐊᖅᑐᓂᒃ 

ᐊᑭᓕᖅᓱᐃᖃᑦᑕᕐᓂᐊᖅᑐᓂᒡᓗ ᐃᖅᑲᖅᑐᐃᔨᕋᓛᓂᑦ 

ᐊᒻᒪᓗ ᐅᖃᐱᓘᑎᒃᓴᓂᑦ ᐋᖅᑭᒃᓱᐃᔨᐅᓂᐊᖅᑐᓂᒃ.  

 

ᑖᒃᑯᐊ ᐃᒻᒥᒃᑰᕐᓗᑎᒃ ᐃᖅᑲᖅᑐᐃᔨᐅᓂᐊᖅᑐᑦ 

ᐊᒻᒪᓗ ᐅᑯᐊ ᐋᖅᑭᒋᐊᖅᑕᐅᒃᐸᑕ ᐃᒻᒥᒃᑰᕐᓗᑎᒃ 

ᑲᑎᒪᔨᕋᓛᑦ ᑖᒃᑯᐊ ᕿᓂᖃᑦᑕᕈᓐᓇᕐᓂᐊᖅᑐᑦ 

ᐃᖅᑲᓇᐃᔭᖅᑎᑖᕐᓗᑎᒡᓗ ᐃᖅᑲᖅᑐᐃᔨᕋᓛᓂᑦ. 

ᐃᖅᑲᖅᑐᐃᔨᕋᓛᑦ ᐊᑑᑎᓕᒻᒪᕆᐅᕗᑦ ᓄᓇᓕᓐᓂ 

ᐊᑭᓕᖅᓱᖅᑕᐅᑦᑎᐊᖃᑦᑕᕆᐊᓕᐅᒐᓗᐊᑦ 

ᐱᕐᔪᐊᖑᒻᒪᑕ ᓄᓇᕗᒥᐅᓕᒫᓄᑦ. 

 

ᐅᓐᓂᕐᓗᓐᓂᕐᒧᑦ ᐃᓕᖅᑯᓯᒃ ᐃᖅᑲᖅᑐᐃᔨᕋᓛᓄᑦ 

ᒪᓕᒐᕐᒦᑦᑐᑦ ᐋᖅᑭᒋᐊᖅᑕᐅᒋᐊᖃᕆᕗᖅ 

ᓇᓗᓇᐃᖅᑕᐅᑦᑎᐊᓂᖅᓴᐅᖁᓪᓗᒋᑦ 

ᐱᔪᓐᓇᐅᑎᒋᔭᐅᔪᑦ ᑲᒪᒋᔭᐅᔭᕆᐊᓖᓪᓗ 

ᐃᖅᑲᖅᑐᐃᔨᕋᓛᓄᑦ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᐱᖅᑯᑎᒃᓴᖃᕈᔅᓯ 

ᑭᐅᓇᓱᒍᓐᓇᕐᓂᐊᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᐃᖅᑲᓇᐃᔭᖅᑎᖕᓂᒃ ᐊᐱᖅᓱᖅᑕᐅᕕᖕᒧᐊᖁᔨᕖᑦ, 

ᒥᔅᑕ ᓯᐅᑦᓴᒃ? 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. ᑲᑎᒪᔩᑦ 

ᐊᖏᖅᐱᓰ ᑖᓐᓇ ᐃᖅᑲᓇᐃᔭᖅᑎᒥᓂᒃ 

ᑕᕝᕙᓃᖃᑎᖃᕈᒪᑎᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᐅᑯᐊ 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᑦ.  

 

ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ ᑲᑎᒪᔾᔪᑎᓂᒃ 

ᑎᑎᕋᖅᓯᒪᓂᐊᕐᒪᑦ ᓇᓗᓇᐃᖅᓯᒪᑦᑎᐊᕐᓂᐊᕐᒪᓪᓗ 

ᑖᒃᑯᐊ ᑕᕝᕙᓂ ᑭᐳᒦᖃᑎᒋᔮᒃᑭᒃ ᑭᒃᑰᖕᒪᖔᑎᒃ 

ᐅᖃᐅᑎᑲᐃᓐᓇᓚᐅᖅᑎᒍᑦ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂᑦ ᑐᕙᐃᓐ 

ᑐᐊᑕᓐ, ᑖᓐᓇ ᐃᖅᑲᖅᑐᐃᕕᓕᕆᔨᒃᑯᓐᓂᑦ 

ᐃᖅᑲᓇᐃᔭᖅᑐᖅ ᐊᒻᒪᓗ ᐱᓕᑉ ᕌᓯ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐃᖅᑲᓇᐃᔭᕐᒥᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑐᓐᖓᓱᒋᑦᓯᒃ. ᒫᓐᓇ ᐊᐱᕆᓂᐊᖅᑕᕋ ᑖᓐᓇ 

ᐃᒃᓯᕙᐅᑕᕆᔭᐅᔪᖅ ᑲᑎᒪᔨᑐᐃᓐᓇᕐᓄᑦ ᐱᒋᐊᕈᑎᒥᒃ 

ᐅᖃᐅᓯᒃᓴᖃᕐᒪᖔᑦ. ᒥᔅᑕ ᓂᖏᐅᖓᓐ, ᐊᑏᑐᖅ? 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᕆᔭᐅᓪᓗᖓ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᓄᑦ ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ 

ᐱᒋᐊᕈᑎᖃᕈᓐᓇᕋᒪ. ᐃᓱᒪᒃᓴᖅᓯᐅᕈᑕᐅᑎᓪᓗᒍ 

ᒪᓕᒐᒃᓴᖅ 44, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᔨᕋᓛᓄᑦ ᒪᓕᒐᖅ. 

 

ᐃᖅᑲᐅᒪᒐᔭᖅᐳᑎᑦ, ᐃᒃᓯᕙᐅᑕᖅ, ᒪᓕᒐᒃᓴᖅ 44 

ᑐᒡᓕᐊᓂᒃ ᐅᖃᓕᒫᖅᑕᐅᓚᐅᖅᓯᒪᔪᖅ ᐊᒃᑑᕙ 26, 

2012-ᖑᑎᓪᓗᒍ ᐊᒻᒪ ᑭᖑᕐᖓᓂ ᑲᑎᒪᔨᕋᓛᓄᑦ 

ᐃᓱᒪᒃᓴᖅᓯᐅᕈᑕᐅᔪᒃᓴᐅᑕᐅᓪᓗᓂ 

ᑐᓐᓂᖅᑯᑕᐅᓪᓗᓂ. 

 

ᑲᑎᒪᔨᕋᓛᑦ ᐅᔾᔨᕈᓱᒻᒪᕆᑉᐳᑦ ᐃᖅᑲᖅᑐᐃᔨᕋᓛᑦ 

ᐊᒃᓱᐊᓗᒃ ᐃᑲᔫᑎᓖᑦ ᓄᓇᕗᒻᒥᑦ 

ᐃᖅᑲᖅᑐᐃᕕᓕᕆᓂᐅᑉ ᐃᓗᐊᓂ ᐊᒻᒪᓗ 

ᓄᓇᓕᖕᓂ. ᐊᒻᒪᓗ ᑕᒪᓐᓇ 

ᐅᖃᐅᓯᕆᔭᐅᑦᑎᐊᖅᑐᐊᓘᓚᐅᖅᓯᒪᔪᖅ ᓄᓇᕗᒻᒥ 

ᐃᖅᑲᖅᑐᐃᕕᓕᕆᔨᒃᑯᑦ ᐊᕐᕌᒎᑕᒫᖅᓯᐅᑦ 

ᐅᓂᒃᑳᖏᓐᓂᒃ. ᐃᒪᐃᓕᓚᐅᖅᓯᒪᖕᒪᑦ 

ᑎᒃᑯᐊᖅᓯᖃᑦᑕᕐᓂᐊᖅᑎᓪᓗᒋᑦ ᑖᒃᑯᐊ. 

ᐃᒪᐃᓕᖓᔪᖅ ᐊᖏᖅᓯᒪᑦᑎᐊᕆᐊᖃᖅᐳᖅ 

ᐱᔭᕐᓂᖏᑦᑐᒥᒃ ᐱᔭᒃᓴᖃᖃᑦᑕᕐᓂᐊᕐᓂᕐᒥᓂᒃ 

ᐃᖅᑲᖅᑐᐃᔨᕋᓛᖑᓗᑎᒃ ᐊᖏᖅᑎᑦᑎᖃᑦᑕᕐᓗᑎᒃ 

ᕼᐋᒻᓚᒃᑯᓐᓄᑦ ᓂᕈᐊᖅᑕᐅᔪᓄᑦ, 

ᑲᑎᑎᑦᑎᖃᑦᑕᕐᓗᑎᒃ, ᐊᖏᖅᓯᑎᑦᑎᖃᑦᑕᕐᓗᓂ 

ᐸᓖᓯᒃᑯᓐᓂᑦ ᒪᓕᒐᕋᓛᓕᕆᔨᓂᓪᓗ ᐊᒻᒪᓗ 

ᐊᓂᑲᐃᓐᓇᕐᓂᐊᖅᑐᓂᒃ 

ᐃᖅᑲᖅᑐᖅᑕᐅᔭᕆᐊᓕᖕᓂᓪᓗ. ᑖᒃᑯᐊ 

ᐊᑯᓐᓂᓱᖅᑎᒋᔭᐅᖃᑦᑕᖅᑐᑦ ᑕᐃᒃᑯᐊ 

ᐃᖅᑲᖅᑐᐃᔨᓪᓚᕇᑦ ᑐᑭᓚᐅᖏᓐᓂᖏᓐᓂ. 

 

ᑕᖅᑭᐅᓚᐅᖅᑐᓂ ᑲᑎᒪᔨᕋᓛᑦ 

ᐅᖃᓪᓚᖃᑎᖃᖃᑦᑕᓚᐅᖅᑐᑦ ᒥᓂᔅᑕᒥᒃ ᑖᔅᓱᒥᖓ 

ᒪᓕᒐᒃᓴᒥᒃ 44-ᒥᒃ ᓴᖅᑭᑦᑎᓚᐅᖅᑐᓂᒃ ᐊᒻᒪᓗ 

ᑲᑎᒪᖃᑎᒋᔭᐅᖃᑦᑕᓚᐅᖅᑐᓂᒃ ᐃᖅᑲᖅᑐᐃᔨᕋᓛᑦ 

ᒥᒃᓵᓄᑦ. 

ᒥᓂᔅᑕ ᒫᓐᓇᕈᓘᓚᐅᖅᑐᖅ ᖃᑎᒪᔨᕋᓛᑦ 

ᓵᓐᖓᓐᓃᒃᖢᓂ ᓈᓴᐅᑎᖏᑎᒍᑦ ᑖᓐᓇ 

ᐃᓱᒪᒃᓴᖅᓯᐅᕈᑕᐅᓚᐅᖅᑐᖅ ᒪᓕᒐᒃᓴᖅ 44 ᐊᒻᒪᓗ 

ᐊᑕᐅᓯᐊᖏᖦᖢᓂ ᐋᖅᑭᒋᐊᖅᑕᐅᓚᐅᖅᑐᑎᒃ ᑖᔅᓱᒪ 

ᐃᓗᐊᓃᑦᑐᑦ. ᑖᒃᑯᐊ ᐃᓗᓕᖃᐅᖅᐳᑦ, ᐃᓄᒃ ᑖᓐᓇ 

ᓄᓇᕗᒻᒥᐅᑕᐅᔭᕆᐊᖃᖅᑐᓂ ᑕᖅᑭᓄᑦ 12-ᓄᑦ. 

ᑎᒃᑯᐊᖅᑕᐅᓚᐅᖏᓐᓂᕐᒥᓂ ᐃᖅᑲᖅᑐᐃᔨᕋᓛᓄᑦ. 

ᐊᒻᒪᓗ ᑕᒪᓐᓇ ᒪᓕᒃᓯᒪᔪᖅ ᓂᕈᐊᕈᓐᓇᖅᓯᖃᑦᑕᕐᒪᑕ 

ᑭᓯᐊᓂ ᐊᕐᕌᒎᓪᓗᐊᖅ ᑕᒫᓃᓕᕌᖓᒥᒃ ᐊᒻᒪ ᐊᓯᖏᑦ 

ᐋᖅᑭᒋᐊᕈᑏᑦ ᑖᒃᑯᓄᖓ 

ᑎᒃᑯᐊᖅᑕᐅᖃᑦᑕᕐᓂᖏᓐᓄᑦ ᐃᖅᑲᖅᑐᐃᔨᕋᓛᑦ 

ᐃᓗᓕᖏᓐᓃᖃᑕᐅᔪᑦ ᐊᑭᓕᖅᓱᖅᑕᐅᓂᖏᓐᓄᓪᓕ 

ᑲᑎᒪᔨᕋᓛᑦ ᐊᒻᒪ ᐋᖅᑭᒋᐊᖅᑕᐅᓚᐅᖅᖢᑎᒃ 

ᑎᒃᑯᐊᖅᑕᐅᔾᔪᓰᑦ ᑕᒪᒃᑯᐊ 

ᑐᑭᓯᓇᕐᓂᖅᓴᐅᓕᕈᓐᓇᕐᓂᐊᕐᒪᑕ ᐊᑐᖅᑕᐅᑎᓪᓗᒍ 

ᐃᖅᑲᖅᑐᐃᔨᕋᓛᑦ ᐊᖓᔪᖅᑳᖓᓐᓄᑦ. 

 

ᐃᒃᓯᕙᐅᑖᖅ, ᑖᒃᑯᐊ ᐃᖅᑲᖅᑐᐃᔨᕋᓛᑦ 

ᐱᕐᔪᐊᖑᓂᖏᑦ ᐱᔾᔪᑎᒋᓪᓗᒋᑦ ᓂᕆᐅᒃᐳᒍᑦ 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᕆᔭᐅᖃᑦᑕᖅᑐᑦ 

ᓄᓇᕗᒻᒥ ᐃᖅᑲᖅᑐᐃᔨᓄᑦ ᐃᓚᓕᐅᖅᖢᒋᑦ 

ᐃᖅᑲᖅᑐᐃᔨᕋᓛᑦ ᕿᒥᕐᕈᔩᑦ ᑲᑎᒪᔨᖏᑦ ᐊᒻᒪᓗ 

ᐃᖅᑲᖅᑐᐃᔨᕋᓛᖑᓵᖅᑐᑦ ᑎᒃᑯᐊᖅᑕᐅᓂᖏᑦ 

ᐊᑭᓕᖅᓱᖅᑕᐅᓂᐊᕐᓂᖏᓐᓄᓪᓗ ᑲᑎᒪᔨᕋᓛᑦ. 

 

ᑕᒪᔾᔭ ᐅᖃᐅᓯᒃᓴᒃᑲ ᐃᒃᓯᕙᐅᑖᖅ, ᑖᒃᑯᐊ 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ 

ᐊᓂᒍᖅᑎᑕᐅᖁᓪᓗᒍ ᒪᓕᒐᒃᓴᖅ 44 

ᐃᓘᓐᓇᖏᓐᓄᑦ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᑕᕝᕗᖓ ᐅᖃᐅᓯᒃᓴᑐᐃᓐᓇᕐᓅᓚᐅᖏᓐᓂᑦᑎᓐᓂ 

ᐃᖅᑲᐃᓯᔪᒪᓪᓗᓯ. ᐱᓇᓱᐊᕈᓯᐅᑉ ᓄᕐᖑᐊᓂ 

ᓄᖅᑲᖓᑦᓲᔭᖅᑐᒻᒪᕆᐊᓘᕋᑖᕋᑦᑕ ᐅᕙᓂ 

ᒪᓕᒐᕆᔭᕗᑦ 

ᐃᖅᑲᐅᒪᔪᓐᓃᖅᑕᕕᓂᕆᖦᖤᕐᓂᐊᕋᑦᑎᒍᑦ 

ᐃᖅᑲᐃᑎᔪᒪᑐᐃᓐᓇᖅᖢᓯ ᒪᓕᒐᖅ ᓇᐃᓴᐅᑎᓕᒃ 

77(1), ᑭᓇᑐᐃᓐᓇᖅ ᐅᖃᓪᓚᒍᓐᓇᖅᑐᖅ 10 ᒥᓂᑦ 

ᐅᖓᑖᓅᓐᖏᑦᑐᖅ. ᐊᒻᒪᓗ ᒪᓕᒐᖅ 77(2) 

ᐃᒃᓯᕙᐅᑕᖅ ᐃᓱᒪᖅᓱᖅᑐᖅ ᑭᓇᑐᐃᓐᓇᖅ 

ᐅᖃᓪᓚᒃᑲᓐᓂᕈᒪᒍᓂ 

ᐅᖃᓪᓚᒃᑲᓐᓂᖅᑎᑕᐅᔪᓐᓇᖅᑐᖅ ᑭᓯᐊᓂ 

ᐅᖃᓪᓚᒋᐊᖃᖅᑐᓕᒫᑦ ᐅᖃᓪᓚᒌᖅᓯᒪᓕᖅᐸᑕ.  

ᐳᐃᒍᖅᓯᒪᓕᕐᓂᕈᑦᑎᒍᑦ ᑖᒃᑯᐊ 

ᐃᖅᑲᐃᑎᒋᐊᕈᑎᑐᐃᓐᓇᐃᑦ. ᒫᓐᓇ ᑖᒃᑯᓄᖓ 

ᐱᒋᐊᕈᑕᐅᕋᑖᖅᑐᓄᑦ ᐅᖃᐅᓯᒃᓴᖃᖅᑐᖃᖅᐸ 

ᐅᖃᐅᓯᒃᓴᑐᐃᓐᓇᕐᒥᒃ? ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓇᓂ ᒪᑐᐃᖅᓯᔾᔪᑎᓂ ᐱᖓᔪᖓᓐ 

ᐊᒡᒍᑐᖅᓯᒪᔪᖅ ᐃᒪᐃᓕᖓᔪᖅ, ᑖᒃᑯᐊ ᐃᒻᒥᑰᖅᑐᑦ 

ᓄᓇᕗᒻᒥ ᐃᖅᑲᑦᑐᐃᕕᓕᕆᓂᕐᒧᑦ 

ᑎᒥᓐᖑᖅᑎᑕᐅᓯᒪᔪᑦ ᒪᑭᒪᑎᑕᐅᕗᑦ 

ᓴᓐᖏᓂᖅᓴᓂᓪᓗ ᐱᔪᓐᓇᕐᓂᖅᑖᖅᑎᑕᐅᓯᒪᓪᓗᑎᒃ. 

ᑖᓐᓇ ᐋᖅᑭᒋᐊᕈᑦ ᐊᑐᓕᖅᑎᑕᐅᑉᐸᑦ ᐃᒻᒥᒃᑰᖅᑐᑦ 

ᑲᑎᒪᔨᕋᓛᑦ ᕿᓂᖃᑦᑕᕐᓂᐊᖅᑐᑦ ᐊᒻᒪᓗ 

ᐃᖅᑲᓇᐃᔭᖅᑎᑖᖃᑦᑕᓂᐊᖅᖢᑎᒃ 

ᐃᖅᑲᖅᑐᐃᔨᕋᓛᓂᒃ.  

 

ᑖᓐᓇ ᒪᓕᒐᓐᖑᓚᐅᖅᑎᓐᓇᒍ ᐋᖅᑭᒋᐊᕐᓂᐊᕋᑦᑎᒃᑯ 

ᐊᒻᒪᓗ ᐃᑲᔪᖅᓱᕐᓂᐊᖅᖢᒋᑦ ᑖᒃᑯᐊ ᐋᖅᑭᒋᐊᕈᑎᑦ. 

ᑭᖑᕐᖓᓐᓂ ᖃᓄᕐᓕ ᑎᒃᑯᐊᖅᓯᖃᑦᑕᓚᐅᕋᑦᑕ 

ᐃᖅᑲᓇᐃᔭᖅᑎᑖᖃᑦᑕᓚᐅᕋᑦᑕᓗ 

ᐃᖅᑲᖅᑐᐃᔨᕋᓛᓐᓂᒃ? ᑕᐃᒃᑯᐊ ᒪᓕᒐᐃᑦ 

ᐊᑐᖅᐱᑎᒍᑦ ᐊᑐᖅᑕᐅᖃᑦᑕᓚᐅᖅᓯᒪᔪᑦ ᓄᓇᑦᑎᐊᒥ 

ᒪᓕᒐᐃᑦ ᐊᑐᑐᐃᓐᓇᕐᓂᖅᐱᑎᒎᑦ? ᖃᓄᕐᓕ 

ᕿᓂᖃᑦᑕᓚᐅᕋᑦᑕ ᑎᒃᑯᐊᖅᓯᖃᑦᑕᓚᐅᕋᑦᑕᓗ 

ᐃᖅᑲᖅᑐᐃᔨᕋᓛᓐᓂᒃ ᐅᑯᐊ ᑲᑎᒪᔨᕋᓛᑦ 

ᓴᖅᑭᑕᐅᓚᐅᖅᑎᓐᓇᒋᑦ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ 

ᒥᔅᑕ ᓂᓐᖓᖅ, ᑖᔅᓱᒥᖓ ᐊᐱᖅᑯᑎᖃᕐᒪᑦ. ᐄ, 

ᓄᓇᑦᓯᐊᕐᒥᐅᑦ ᐱᖁᔭᕐᔪᐊᖓᓐᓂᒃ 

ᐊᑎᓯᑐᐃᓐᓇᓚᐅᖅᓯᒪᔪᒍᑦ ᑕᐃᔅᓱᒪᓂ ᐊᕗᑎᒐᑦᑕ. 

ᕼᐋᒻᓚᒃᑯᑦ ᐊᑐᓕᖁᔭᓕᐅᕈᑎᖏᑦ ᒪᓕᒃᖢᑎᒃᑯᑦ 

ᑎᒃᑯᐊᖅᓯᖃᑦᑕᖅᓯᒪᓂᑰᔪᒍᑦ. ᑕᐃᒪ ᐅᓇ  

ᐊᑐᓕᖅᐸᑦ ᑐᓐᖓᕕᖃᑦᑎᐊᓂᖅᓴᐅᓂᐊᓕᖅᑐᖅ 

ᐃᖅᑲᖅᑐᐃᔨᕋᓛᓂᒃ ᑎᒃᑯᐊᖅᓯᖃᑦᑕᕐᔪᓯᕗᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐅᖃᐅᓯᔅᓴᑐᐃᓐᓇᐃᑦ. ᒥᔅᑕ ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᓛᒃ ᕼᐋᒻᓚᒃᑯᑦ ᑕᐃᒃᑯᐊ ᑎᒃᑯᐊᖅᑐᓐᖏᑕᕋᓗᐊᒃᑲ 

ᓄᓇᓕᕋᓛᖑᓪᓗᑕ ᐱᔭᕐᓂᖏᑦᑐᕐᔪᐊᒻᒪᕆᐊᓘᒻᒪᑦ 

ᐃᓚᒌᒧᑦ ᐅᓇ ᐃᒻᒥᒃᑰᕐᓂᕋᖅᑕᐅᕐᒪᑦ ᑲᑎᒪᔨᕋᓛᖅ 

ᐃᖅᑲᓇᐃᔭᖅᑎᑖᖃᑦᑕᕐᓂᐊᕋᑦᑕ 

ᑎᒃᑯᐊᖅᓯᖃᑦᑕᕐᓂᐊᕋᑦᑕᓗ ᐃᖅᑲᖅᑐᐃᔨᕋᓛᓂᒃ 

ᓇᓂᕐᒥᐅᑕᐅᒐᓗᐊᕈᕕᑦ ᓄᓇᓕᑦ ᒥᑭᔫᒐᓗᐊᖅᐸᑦ 

ᐊᖏᔫᒐᓗᐊᖅᐸᓪᓗ. ᑖᓐᓇ ᐅᖃᐅᓯᔅᓴᑐᐃᓐᓇᖅ 

ᑭᓯᐊᓂ ᐅᓇ ᐊᑯᓂᐋᓗᒃ ᐅᑕᖅᑭᓯᒪᓕᖅᑕᕗᑦ 

ᐱᓗᐊᕐᓗᒋᑦ ᑕᐃᒃᑯᐊ ᓄᓇᓕᕋᓛᖑᓂᖅᓴᐅᔪᑦ 

ᓄᓇᕗᑦ ᐃᓗᐊᓂ. ᑭᓇᒥ ᑎᒃᑯᐊᖅᑐᐃᖏᒃᖢᖓ 

ᑕᐃᒪᐃᓕᔪᖓ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐅᖃᐅᓯᔅᓴᑐᐃᓐᓇᐃᑦ. 

ᐅᖃᐅᓯᔅᓴᑐᐃᓐᓇᖅᑕᖃᕈᓐᓃᖅᐸᑦ ᐅᓇ ᒪᓕᒐᒃᓴᖅ 

44 ᑕᑯᓇᒻᒪᕆᓚᐅᕐᓚᕗᑦ. ᐃᒻᒥᒃᑰᖅᑎᓪᓗᒍ 

ᐱᓕᕆᐊᕆᕙᓪᓕᐊᓚᐅᕐᓚᕗᓇᐃ ᒪᓕᒐᒃᓴᖅ 44. 

ᐅᑯᐊ ᓯᕗᕋᓐᓃᖅᑐᑦ ᖃᓪᓗᓈᑎᑑᖓᒻᒪᑕ 

ᒪᓕᓐᓂᐊᑕᒃᑲ. (ᑐᓵᔨᑎᒎᓕᖅᑐᖅ) 

ᑎᑎᕋᖅᑕᐅᑲᓐᓂᖅᓯᒪᔪᖅ ᐱᖁᔭᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᖅᑲᖅᑐᐃᔨᕋᓛᑦ 

ᒪᓕᒐᖓᓂ. ᐃᓚᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ ᒪᒃᐱᖅᑐᕋᖓ 3. 

ᑎᑎᕋᖅᓯᒪᓂᖓ 4.1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6.1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 8. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 9. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 10. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 11. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 12. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 13. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᒪᓕᒐᒃᓴᖅ 

ᑎᑎᕋᖅᑕᐅᑲᓐᓂᖅᓯᒪᓕᖅᑎᓪᓗᒍ 

ᐋᖅᑭᒋᐊᖅᓯᒪᓕᖅᑎᓪᓗᒍᓗ ᐊᖏᖃᑎᒌᑉᐱᑖ 

ᓇᐃᓴᐅᑎᓕᒃ 44 ᐱᖓᔪᒋᔭᖓᓐᓂᒃ 

ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᒍ? ᐊᖏᖅᐱᓰ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ ᑖᓐᓇ 

ᐅᖃᓕᕈᓐᓇᓕᕋᑦᑎᒍ ᐱᖓᔪᒋᔭᖓᓐᓂᒃ, ᑖᔅᓱᒥᖓ 

ᐱᔭᕇᕈᑎᒥᒃ ᐅᖃᐅᓯᒃᓴᕋᕈᕕᑦ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᑦ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᕐᔪᐊᕐᒪᕆᐊᓗᒃ ᐃᒃᓯᕙᐅᑕᖅ. ᐊᒻᒪᓗ 

ᖁᔭᓐᓇᒦᖅᐸᒃᓯ ᑲᑎᒪᔨᕋᓛᖑᔪᓯ ᑖᓐᓇ 

ᐱᕐᔪᐊᕌᓘᒻᒪᑦ. ᖁᔭᓐᓇᒦᕈᒪᒃᑎᐊᖅᑕᓯ 

ᑲᑎᒪᔨᕋᓛᓪᓗ ᐅᖃᓪᓚᖃᑎᒌᒃᓯᒪᓕᕋᑦᑕ ᑖᒃᓱᒪ 

ᒥᒃᓵᓄᑦ ᐅᑭᐊᒃᓵᓂᓂᑦ ᓄᓇᕗᒻᒥᐅᓄᑦ 

ᐱᔨᑦᑎᑦᑎᐊᕈᑎᒋᓂᖅᓴᐅᔪᓐᓇᕐᓂᐊᕋᒃᑯᑦ. 

 

ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᐃᖅᑲᓇᐅᔭᖅᑎᑦ 

ᐊᒃᓱᕈᖅᑐᕐᔪᐊᖕᒪᕆᐊᓘᒡᓗᑎᒃ 

ᐃᖅᑲᓇᐃᔭᖃᑦᑕᓚᐅᕐᒪᑕ ᐊᒻᒪᓗ 

ᐃᑲᔪᖅᓱᖅᑎᐊᕈᒪᔭᕗᑦ ᐃᖅᑲᖅᑐᐃᕕᓕᕆᓂᕐᒥ 

ᐃᖅᑲᓇᐅᔭᖅᑐᑦ ᑕᖅᑳᓂ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᐃᖅᓱᒃᑎ ᑖᒃᑯᐊ ᐃᖅᑲᓇᐃᔭᖅᑎᖏᒃ. 

ᒪᒥᐊᓇᖅ ᐃᖅᓱᒃᑎ, ᐊᐱᕆᖅᑳᓚᐅᑲᓪᓗᒍ ᒥᓂᔅᑕ 

ᐅᓇ ᐱᓕᕆᐊᕆᓂᐅᔭᕋᑦᑎᒍ ᓇᐃᓴᐅᑎᓕᒃ 60 

ᒪᓕᒐᒃᓴᖅ ᓱᓕ ᐃᒡᕕ 

ᒥᓂᔅᑕᐅᒡᕕᖓᓃᓐᖔᖅᓯᒪᖕᒪᑦ. ᑖᒃᑯᐊ ᓱᓕ 

ᐃᖅᑲᓇᐃᔭᖅᑎᑦ ᑕᒡᕙᓃᖕᓂᐊᖅᐹᒃ? ᒥᓂᔅᑕ 

ᓯᐅᑦᓴᒃ. 

 

ᒪᓕᒐᒃᓴᖅ 60 - ᒪᓕᒐᖅ ᐱᔾᔪᑎᓕᒃ ᓄᓇᕗᒥ 

ᒪᓕᒐᕐᒥᒃ ᑐᓐᖓᕕᒃᑯᓐᓂᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᑦ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐱᖃᑖ ᐊᓂᓂᐊᖅᑐᖅ 

ᐊᓯᐊᓂᒃ ᑕᒡᕗᖓᖅᓯᓂᐊᖅᑐᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᑖᓐᓇᒎᖅ 

ᐊᐃᒃᐸᖓ ᑕᒡᕙᓃᖏᓐᓇᕐᓗᓂ ᐊᐃᒃᐸᖓ 

ᐊᓯᔾᔨᕐᓗᓂ. ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑎ, ᐊᐃᒃᐸᖓ 

ᐊᓂᑎᓚᐅᕈᒃ ᐊᒻᒪᓗ ᐊᓯᐊᓂᒃ ᐃᓯᖅᑎᑦᑎᓗᑎᑦ 

ᒥᓂᔅᑕᐅᑉ ᐃᓯᖁᔭᖓᓂᒃ, ᖁᔭᓐᓇᒦᒃ. 

 

ᒥᓂᔅᑕ ᓯᐅᑦᓴᒃ ᑖᒃᑯᐊ ᑕᒡᕙᓃᖃᑎᒋᔮᒃᑭᒃ 

ᑎᑎᕋᖅᓯᒪᓂᐊᕐᒪᑎᒃ ᓇᓗᓇᐃᖅᓯᒪᓂᐊᕐᒪᑎᒡᓗ 

ᑭᒃᑰᖕᒪᖔᑎᒃ ᐅᖃᐅᑎᓚᐅᕐᒥᑎᒍ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᑦ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᑕᓕᖅᐱᖓᓂ ᓄᑖᖅ 

ᑕᒪᐅᓐᖓᖅᑐᖅ ᒥᓂᔅᑕᑉ ᑐᒡᓕᐊ, ᓴᐅᒥᒐᓄᑦ ᕌᓯ 

ᑖᓐᓇ ᒪᓕᒐᓕᕆᔨ ᒪᓕᒐᓕᕆᔨᒃᑯᓐᓄᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᓐᖓᓱᒋᑦᑎᒃ. ᒥᓂᔅᑕ 

ᓯᐅᑦᓴᒃ ᑖᔅᓱᒧᖓ ᒪᓕᒐᒃᓴᒧᑦ  

ᐱᒋᐊᖅᑎᑦᑎᔾᔪᑎᒋᔪᒪᔭᑎᑦ ᒫᓐᓇ ᐱᕕᖃᖅᑎᒃᐸᒋᑦ. 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᑦ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑕᒡᕙᓃᒃᑐᖓ 

ᐅᖃᐅᓯᖃᕆᐊᖅᑐᖅᓱᖓ ᒪᓕᒐᖅ ᐱᔾᔪᑎᓕᒃ 

ᓄᓇᕗᒻᒥ ᒪᓕᒐᓕᕆᓂᕐᒧᑦ ᑐᑦᑕᕐᕕᒃ. 

 

ᑖᓐᓇ ᓄᓇᕗᒻᒥ ᒪᓕᒐᖃᕐᓂᕐᒧᑦ ᑐᑦᑕᕐᕕᒃ 

ᐋᖅᑭᒃᑕᐅᓚᐅᖅᑐᖅ ᒪᓕᒐᓕᕆᔨᓄᑦ ᒪᓕᒐᕐᓂᒃ 

ᑖᒃᑯᐊ ᑐᓐᖓᕕᐅᔪᑦ ᐱᓕᕆᐊᒃᓴᕆᓂᐊᖅᑕᖏᑦ 

ᓄᐊᒃᓯᓗᑎᒃ ᑮᓇᐅᔭᖃᕐᕕᐅᓂᐊᖅᑐᓂᒃ 

ᐃᑲᔪᖅᓲᑎᒋᓂᐊᕐᓗᒍ ᐃᖅᑲᖅᑐᐃᔨᓕᕆᓂᕐᒧᑦ 

ᐃᓕᓐᓂᐊᕐᓂᕐᒧᓪᓗ. 

 

ᑖᓐᓇ ᒪᓕᒐᒃᓴᖅ ᑐᓂᓯᒍᓐᓇᕐᓂᐊᕐᒪᑦ ᐊᕐᕌᒍᑕᒫᑦ 

ᐅᓂᒃᑳᓂᒃ ᓴᖅᑭᑦᓯᖃᑦᑕᕐᓗᑎᒃ ᑖᒃᑯᐊ 2003, 

2004 2005-ᒥᓗ. ᐋᖅᑭᒋᐊᕆᒻᒥᔪᑦ ᑖᒃᑯᐊ 

ᒪᓕᒐᐃᑦ ᒪᓕᒐᓕᕆᔨᑦ ᒪᓕᒐᖓᓐᓄᑦ ᑖᓐᓇ 

ᑐᓐᖓᕕᐅᔪᒧᑦ ᓴᐳᔾᔭᐅᓯᒪᖁᓪᓗᒍ ᑲᑎᒪᔨᖏᑦ 

ᐃᒪᓐᓇ ᐱᑦᓯᐊᖏᔾᔪᑕᐅᔪᖃᕐᓂᖃᑦ. 

 

ᑖᒃᑯᐊ ᐊᓯᔾᔨᐅᑕᐅᔪᐃᑦ ᐃᒪᓐᓇ 

ᖃᓄᖅᑑᕈᑎᖃᕈᓐᓇᕐᓂᖅᓴᐅᓂᐊᕐᖓᑕ ᐊᑐᕐᓗᑎᒃ 

ᑮᓇᐅᔭᓂᒃ, ᑕᒫᓂ ᐃᖅᑲᑐᐃᔨᓕᕆᓂᕐᒧᑦ ᑕᒫᓂ 

ᓄᓇᕗᒻᒥ. 

 

ᑖᓐᓇ ᒪᓕᒐᒃᓴᖅ ᐱᔪᓐᓇᑎᒃᓯᓂᐊᕐᒥᔪᖅ ᓄᓇᕗᒻᒥ 

ᒪᓕᒐᓕᕆᓂᕐᒧᑦ ᑐᓐᖓᕕᖓᓂᒃ ᐅᓪᓗᒥ ᐊᕐᕌᒍᑕᒫᑦ 

ᐅᓂᒃᑳᖃᑦᑕᕆᐊᖃᖅᓱᒍ. 

 

ᖁᔭᓐᓇᒦᒃ ᐃᒃᓯᕙᐅᑕᖅ, ᐊᒻᒪᓗ 

ᑭᐅᒍᒪᑐᐃᓐᓇᕐᓂᐊᖅᑯᖓ ᐊᐱᖅᑯᑎᑕᖃᖅᐸᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑖᒃᑯᓄᖓ ᑲᑎᒪᔨᑐᐃᓐᓇᐃᑦ ᐃᒃᓯᕙᐅᑕᖓᑦ 

ᑖᔅᓱᒧᖓ ᐱᒋᐊᕈᑎᒥᒃ ᐅᖃᐅᓯᒃᓴᖃᕈᕕᑦ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᐅᓪᓗᖓ ᑖᒃᑯᓄᖓ ᒪᓕᒐᓕᕆᓂᕐᒧᑦ 

ᒪᑐᐃᖅᓯᒍᑎᖄᕐᔪᖕᓂᐊᖅᑐᖓ  

ᐃᓱᒪᒃᓴᖅᓯᐅᕈᑎᖃᕐᓂᐊᑎᒡᓗᑕ ᒪᓕᒐᒃᓴᖅ 60, 

ᑖᓐᓇ ᓄᓇᕘᒥ ᒪᓕᒐᓕᕆᓂᕐᒧᑦ 

ᑮᓇᐅᔭᖃᕐᕕᐅᓂᐊᖅᑐᖅ. 

 

ᑲᑎᒪᔨᕋᓛᑦ ᐃᓕᓴᖅᓯᔪᖅ ᒪᓕᒐᒃᓴᖅ 60 ᐃᒪᓐᓇ 

ᐊᖏᔪᐊᓘᓐᖏᒻᒪᑦ ᐋᖅᑭᒋᐊᕈᑕᐅᔪᖅ, ᓲᕐᓗ 

ᐆᒃᑑᑎᒋᓗᒍ ᒪᓕᒐᒃᓴᖅ 60 ᐊᖏᓪᓕᒋᐊᕆᔪᖅ 

ᑖᒃᑯᐊ ᓄᓇᕗᒻᒥ ᒪᓕᒐᓂᑦ ᑐᑦᑕᕐᕕᖓᑦ 

ᐱᑕᖃᖅᑎᑦᑎᖁᓪᓗᒋᑦ ᑎᑎᕋᖅᓯᒪᓂᐊᓂ 51 

ᒪᓕᒐᕐᒥ ᐱᖃᓯᐅᑎᒻᒪᑦ ᓲᕐᓗ ᒪᓕᒐᓕᕆᓂᕐᒧᑦ 

ᐃᓕᓐᓂᐊᓂᕐᒧᑦ ᐃᑲᔫᑎᓂᑦ ᐃᓕᓴᕆᔭᐅᔾᔪᑎᓂᓪᓗ 

ᐃᓕᓐᓂᐊᕈᓐᓇᐅᑕᐅᔪᓐᓇᖅᑐᓂᑦ. 

 

ᒪᓕᒐᒃᓴᖅ ᓴᖅᑭᑎᑦᑎᔾᔪᑕᐅᖃᑦᑕᕐᓂᐊᖅᑐᖅ 

ᐃᓕᓐᓂᐊᖅᑎᓄᑦ ᑮᓇᐅᔭᓄᑦ ᐃᑲᔫᑎᒧᑦ ᐅᓂᒃᑳᓂᑦ 

ᐊᕐᕌᒍᑕᒫᑦ ᑕᕝᕙᓂ ᒪᓕᒐᒃᓴᖅ 16-ᒦᑦᑐᖅ 

ᐊᖏᕈᑕᐅᓚᐅᖅᑐᖅ ᒪᓕᒐᓕᐅᕐᕕᒻᒥ 2011-

ᖑᑎᓪᓗᒍ ᐱᔾᔪᑎᒋᓪᓗᒍ ᐊᕐᕌᒍᑕᒫᑦ 

ᐅᓂᒃᑳᕈᑕᐅᒋᐊᖃᖃᑦᑕᕐᓂᖏᑦ ᑖᒃᑯᐊ 

ᐃᒥᐊᓗᓕᕆᓂᕐᒧᑦ ᑲᑎᒪᔩᑦ.  

 

ᐃᒃᓯᕙᐅᑖᖅ, ᑖᒃᑯᐊ ᑕᒡᒐ ᒪᑐᐃᖅᓯᔾᔪᑎᒃᑲ. ᑖᒃᑯᐊ 

ᑲᑎᒪᔨᕋᓛᑦ ᐊᖏᖅᑕᐅᖁᔨᕗᑦ ᒪᓕᒐᒃᓴᖅ 60-ᒥᑦ 

ᐃᓘᓐᓇᖏᓐᓄᑦ ᑲᑎᒪᔨᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᐅᖃᓯᔅᓴᑐᐃᓐᓇᐃᑦ, ᐅᖃᐅᓯᔅᓴᑐᐃᓐᓇᖅᑕᖃᖅᐸᑦ. 

ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᓱᓖᓛᒃ ᐃᑲᔪᖅᓱᕈᒪᒐᒃᑯ ᑖᓐᓇ ᐊᖏᖅᑕᐅᓂᖓ 

ᒪᓕᒐᒃᓴᐅᑉ. 

 

ᐊᒥᓲᓕᕐᖓᑕ ᐊᕐᕌᒍᐃᑦ ᑕᒫᓂ 

ᓄᑦᑎᖅᐸᓪᓕᐊᓕᖅᑎᓪᓗᑕ ᓄᓇᑦᓯᐊᕐᒥᑦ ᓄᓇᕗᒻᒧᑦ 

ᐃᖅᑲᐅᒪᒐᒪ ᑕᐃᒪᐃᑦᑐᒥᑦ ᓄᑖᖅ ᑖᓐᓇ ᒐᕙᒪ 

ᐃᒻᒥᒃᑰᕐᓂᖅᓴᐅᒍᓐᓇᖁᓪᓗᒍ ᐊᐅᓚᔾᔪᑎᖏᑦ 

ᐱᔾᔪᑎᒋᓪᓗᒋᑦ.  

ᐄ, ᑖᓐᓇᑦᑕᐅᖅ ᐃᓚᒋᔭᐅᓚᐅᕐᒪᑦ ᑖᓐᓇ 

ᓯᓐᓇᑦᑐᕆᔭᕗᑦ ᑎᑭᒍᒪᒐᓗᐊᖅᑕᕗᑦ. ᐃᖅᑲᐅᒪᒐᒪ 

ᓄᓇᑦᑎᐊᕐᒥ ᑕᐃᒫᒃ ᑕᕝᕙᓗ ᐃᒃᓯᕙᐅᑕᕆᔭᐅᓪᓗᖓ 

ᑐᓴᓚᐅᖅᓯᒪᒻᒥᒐᑦᑕ ᓄᓇᑦᓯᐊᕐᒥ ᓱᓕ 

ᐱᓕᕆᐊᖃᕆᐊᔅᓴ ᑖᒃᑯᓂᖓ ᐅᐱᒍᓱᑦᑎᐊᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐅᖃᐅᓯᔅᓴᑐᐃᓐᓇᖅᑕᖃᖅᐸ ᑖᔅᓱᒧᖓ? 

ᐅᖃᐅᓯᔅᓴᑐᐃᓐᓇᖅᑕᖃᓐᖏᑉᐸᑦ ᑖᓐᓇ ᓇᒻᒥᓂᖅ 

ᑕᑯᓇᓚᐅᕐᓚᕗᑦ ᓇᐃᓴᐅᑎᓕᒃ 60. 

ᐱᓯᒪᔭᐃᓐᓇᕆᒐᔅᓯᐅᒃ. ᖃᓪᓗᓈᑎᑑᖓᔪᓂᒃ 

ᐱᓯᒪᒐᒪ. (ᑐᓵᔨᑎᒍᑦ) ᒪᓕᒐᒃᓴᖅ 60 

ᑎᑎᕋᒃᑲᓐᓂᖅᓯᒪᓂᖓ, ᒪᓕᒐᒃᓴᖅ ᐱᔾᔪᑎᓕᒃ 

ᓄᓇᕗᒻᒥ ᒪᓕᒐᓂᒃ ᑐᓐᖓᕕᒃ. (ᑐᓵᔨ ᓄᖅᑲᖅᑐᖅ) 

ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᐊᖏᖅᐱᓰ 

ᑖᓐᓇ ᑎᑎᕋᒃᑲᓐᓂᖅᓯᒪᓕᖅᑎᓪᓗᒍ ᐊᒻᒪᓗ 

ᐋᖅᑭᒋᐊᖅᓯᒪᓕᖅᑎᓪᓗᒍ ᒪᓕᒐᒃᓴᖅ ᓇᐃᓴᐅᑎᓕᒃ 

60-ᒥᒃ ᐅᖃᓕᒫᖅᑕᐅᔪᓐᓇᕐᓂᕋᓕᖅᑐᒍ 

ᐱᖓᔪᒋᔭᖓᓂᑦ. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᒪᓕᒐᒃᓴᖅ 60 

ᐱᓕᕆᐊᕆᔭᕇᕋᑦᑎᒍ. ᒥᓂᔅᑕ ᓯᐅᑦᓴᒃ 

ᐅᖃᐅᓯᒃᓴᖃᕈᕕᑦ ᒫᓐᓇ ᐱᕕᖃᖅᑎᑉᐸᒋᑦ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ, ᐃᒃᓯᕙᐅᑖᖅ 

ᖁᔭᓐᓇᒦᖅᐸᔅᓯᓗ ᑖᓐᓇ ᑲᒪᒋᔭᐅᓚᐅᕐᒪᑦ ᒪᓕᒐᒃᓴᖅ 

ᐊᒻᒪᓗ ᐃᑲᔪᖅᓱᐃᒐᔅᓯ ᑖᒃᑯᓂᖓ ᓄᑖᓂᑦ 

ᒪᓕᒐᓕᕆᓂᕐᒧᑦ ᑮᓇᐅᔭᖃᕐᕕᐅᓂᐊᖅᑐᓂᒃ. 

ᑖᒃᑯᐊ ᖁᔭᓐᓇᒦᖅᑲᒃᑲ ᐃᖅᑲᓇᐃᔭᖅᑎᒃᑲ ᑖᔅᓱᒥᖓ 

ᐸᕐᓇᐃᕙᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐃᖅᑲᓇᐃᔭᖅᑎᑎᓪᓗ. ᑲᔪᓯᓗᑕ, 

ᐱᓕᕆᐊᕆᓂᐊᓕᕐᒥᔭᕗᑦ ᒪᓕᒐᒃᓴᖅ 57, 

ᓇᐃᓴᐅᑎᓕᒃ 57. ᐱᓯᒪᔭᐃᓐᓇᕆᖅᑰᕋᑦᑎᒍ. ᒥᓂᔅᑕ 

ᓯᐅᑦᓴᒃ, ᐃᕝᕕᑦ ᓱᓕᐅᒻᒪᑦ ᑖᔅᓱᒧᖓ 

ᐱᒋᐊᖅᑎᑦᑎᔾᔪᑎᒥᒃ ᒫᓐᓇ ᐱᕕᖃᖅᑎᑉᐸᒋᑦ. ᒥᓂᔅᑕ 

ᓯᐅᑦᓴᒃ. 

 

ᒪᓕᒐᒃᓴᖅ 57 - ᐊᔾᔨᒌᓐᖏᑦᑐᓄᑦ ᒪᓕᒐᕐᓄᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2013 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕕᐅᑎᓪᓗᒍ, 

ᑕᕝᕙᓃᒃᑲᒪ ᐅᖃᐅᓯᖃᕐᓂᐊᖅᑐᑕ ᑭᓱᑐᐃᓐᓇᐃᑦ 

ᒪᓕᒐᐃᑦ ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ. 

 

ᑖᓐᓇ ᒪᓕᒐᖅ ᐋᖅᑭᒋᐊᕆᓂᐊᖅᑐᖅ 

ᓇᓕᒧᒌᓐᖏᑦᑐᓂᑦ ᑕᒻᒪᖅᑕᖅᓯᒪᔪᓂᓪᓗ ᑕᕝᕙᓂ 

ᓄᓇᕗᒻᒥ. ᑖᒃᑯᐊ ᐋᖅᑭᒋᐊᖅᑕᐅᓪᓗᑎᒃ 

ᓄᓇᑦᑎᐊᕐᒥ ᒪᓕᒐᐃᑦ ᐊᒻᒪᓗ ᐲᔭᖅᑐᒋᑦ 

ᐲᖅᑕᐅᒋᐊᓖᑦ. 

 

ᖁᔭᓐᓇᒦᖅᐸᔅᓯ ᐊᒻᒪᓗ ᑭᐅᒍᓐᓇᕐᓂᐊᖅᐳᖓ 

ᐊᐱᖅᑯᑎᔅᓴᖃᖅᐸᑕ ᑲᑎᒪᔨᕋᓛᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓯᐅᑦᓴᒃ, 

ᐅᖃᒃᑲᓐᓂᕆᐊᖃᕐᓂᐊᖅᑐᑎᑦ ᑐᓵᔨ 

ᑐᓴᖅᑕᐅᖃᑖᓐᖏᒻᒪᑦ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓄᒃᑎᑑᖅᑲᐅᔫᒐᓗᐊᖅ ᑭᓯᐊᓂ ᑕᕝᕙᓂᐅᓐᖏᑦᑐᖅ 

ᓇᕿᑕᐅᓯᒪᖅᑲᐅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᓯᐅᑦᓴᒃ, ᐊᑕᐅᓯᐊᒃᑲᓐᓂᕆᑦ. 

 

ᐊᖓᔪᖅᑲᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᓪᓗᒥ ᑕᕝᕙᓃᒃᑲᒪ 

ᐅᖃᐅᓯᖃᓐᓂᐊᕐᓗᑕ ᖃᓄᐃᑦᑐᑐᐃᓐᓇᕐᓄᑦ 

ᒪᓕᒐᕐᓄᑦ ᐋᖅᑭᒋᐊᕈᑕᐃᑦ ᒪᓕᒐᖅ. 

 

ᑖᓐᓇ ᐋᖅᑭᒋᐊᕈᑕᐅᓂᐊᖅᑐᖅ ᓇᓕᒧᒌᖏᑦᑐᓂᒃ 

ᑕᒻᒪᑕᖅᓯᒪᔪᓂᓪᓗ ᓄᓇᕗᒻᒥ ᐋᖅᑭᒃᑕᐅᓄᑎᒃ 

ᑖᒃᑯᐊ ᓄᓇᑦᑎᐊᑉ ᐱᖁᔭᑐᖃᒥᓂᖏᑦ 

ᐲᔭᖅᑕᐅᓪᓗᑎᒃ ᐲᖅᑕᐅᒋᐊᓖᑦ ᐊᑐᓕᖅᑎᑦᑎᓂᕐᒧᑦ. 

 

ᖁᔭᓐᓇᒦᕌᓗᒃ, ᐃᒃᓯᕙᐅᑕᖅ, 

ᑭᐅᒍᒪᑐᐃᓐᓇᓂᐊᖅᐳᖓ ᐊᐱᖅᑯᑎᔅᓴᖃᓐᓂᕈᑦᓯ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᑦᑕᐃᓐᓇᐅᖅᑰᒻᒪᑕ. 

ᐃᒃᓯᕙᐅᑕᖓ ᑖᒃᓱᒧᖓ ᐅᖃᐅᓯᒃᓴᖃᕈᕕᑦ, ᒥᔅᑕ 

ᓂᖏᐅᖓᓐ. 

 

ᓂᖏᐊᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓅᑉᐸᓪᓕᐊᑎᓪᓗᑕ 

ᓇᐃᓈᖅᑎᐸᓪᓕᐊᑐᐃᓐᓇᕋᑦᑎᒍ ᐅᖃᐅᓯᒃᓴᕗᑦ. 

ᑕᐃᒪᐃᒃᑲᓐᓂᕋᓱᐊᕋᑦᑕᑦᑕᐅᖅ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᒃᓯᕙᐅᑕᖓ 

ᒪᓕᒐᓕᕆᔩᑦ ᖁᕕᐊᓱᒃᑐᖓ ᑕᐃᒪ 

ᒪᑐᐃᖅᓯᔾᔪᑎᖃᓐᓂᐊᕐᕋᒪ 

ᐃᓱᒪᔅᓴᖅᓯᐅᕈᑎᖃᑦᑎᓪᓗᑕ ᒪᓕᒐᒃᓴᖅ 57 ᑖᒃᑯᐊ 

ᐊᔾᔨᒌᖏᑦᑐᓂᒃ ᒪᓕᒐᕐᓄᑦ ᐋᖅᑭᒋᐊᕈᑕᐅᔪᔅᓴᑦ 

2013. 

 

ᑲᑎᒪᔨᕋᓛᑦ ᐃᓕᓴᖅᓯᔪᖅ ᒪᓕᒐᒃᓴᖅ 57 

ᐊᖏᔪᐊᓗᓐᓂᒃ ᐊᓯᔾᔩᖏᒻᒪᑦ. ᓇᓕᒧᒍᐃᖏᑦᑐᓂᒃ 

ᐋᖅᑭᒋᐊᕆᑐᐃᓐᓇᕐᖓᑦ ᓄᓇᕗᒻᒥ ᒪᓕᒐᕐᓄᑦ. 

ᐃᒃᓯᕙᐅᑖᖅ, ᑕᕝᕙ ᐃᓱᓕᔾᔪᑎᒋᕙᒃᑲ 

ᒪᑐᐃᖅᓯᔾᔪᑎᒃᑲᓄᑦ. ᑖᒃᑯᐊ ᑲᑎᒪᔨᕋᓛᑦ 

ᐊᖏᖅᑕᐅᖁᔨᕗᑦ ᑖᒃᓱᒥᖓ ᒪᓕᒐᒃᓴᖅ 57-ᒥᒃ 

ᐃᓘᓐᓇᖏᓐᓄᑦ ᑲᑎᒪᔨᓄᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒪᓐᓇᖔᖅ ᒥᓂᔅᑕ 

ᓯᐅᑦᓴᒃ ᑕᕝᕙᓂ ᐃᑲᔪᖅᑎᒋᔭᑎᑦ 

ᑖᒃᑯᐊᓱᓕᐅᓂᐊᖅᐸᑦ ᐅᕝᕙᓘᓐᓃᑦ 

ᐊᓯᔾᔩᔭᕆᐊᖃᑉᐱᑦ ᐃᑲᔪᖅᑎᒋᔭᓐᓂᒃ ᑕᕝᕙᓂ. 

ᒥᓂᔅᑕ ᓯᐅᑦᓴᒃ? 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓴᐃᓐᓇᐅᓂᐊᖅᑐᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑕᐃᒪᐃᓐᓂᐊᓕᖅᐳᖅ. 

ᐱᒋᐊᖅᑎᑦᑎᔾᔪᑕᐅᔪᒧᑦ ᐅᖃᐅᓯᒃᓴᑐᐃᓐᓇᕐᒥᒃ 

ᐅᖃᐅᓯᒃᓴᖅᑕᖃᑉᐹ? ᐅᖃᐅᓯᒃᓴᖅᑕᖃᖏᑉᐸᑦ ᑖᓐᓇ 

ᐃᒻᒥᒃᑯᑦ ᐱᓕᕆᐊᕆᓚᐅᕐᓚᕗᑦ. ᓇᐃᓴᐅᑎᓕᒃ 57, 

ᒪᓕᒐᔅᓴᖅ. ᖃᐅᔨᒪᓗᓯ ᒪᑉᐱᖅᑐᒐᖏᑦ 

ᐅᓄᖅᑐᒻᒪᕆᐊᓘᒻᒪᑦ ᐅᑎᖅᑕᕐᓂᐊᕋᑦᑕᓗ 

ᖃᐅᔨᒪᑲᐅᑎᒋᒋᑦᑎᐊ. 

ᒪᓕᑦᑕᐅᑦᑎᐊᕋᓱᑐᐃᓐᓇᓂᐊᖅᐳᖓ 

ᓯᕗᒃᑲᑕᑦᑎᐊᕆᐊᓐᓂᐊᖅᐳᖓ.  

 

ᒪᓕᒐᔅᓴᖅ 57, ᐋᖅᑭᒋᐊᖅᑕᐅᓯᒪᔪᑦ ᑖᒃᑯᐊ 

ᐊᔾᔨᒌᖏᑦᑐᓄᑦ ᒪᓕᒐᕐᓄᑦ ᐋᖅᑭᒋᐊᕆᓂᕐᒧᑦ 

ᒪᓕᒐᖅ, 2013. ᑎᑎᕋᖅᓯᒪᓂᖓ 1, ᐊᖏᖅᐱᓯᐅᒃ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒫᓐᓇ ᒪᑉᐱᖅᑐᒐᖓ 19-

ᒧᐊᑲᐃᓐᓇᕐᓗᑕ. ᒪᑉᐱᖅᑐᒐᖓ 19. ᐃᓚᒋᐊᕈᑎᖓ 

A. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ. ᒪᑉᐱᖅᑐᒐᖓ 

2, ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒫᓐᓇ ᒪᑉᐱᖅᑐᒐᖓ 22-ᒧᐊᕈᑦᓯ. 

ᐃᓚᒋᐊᕈᑦ B. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ 

ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 8. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 9. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 10. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᑉᐱᖅᑐᒐᖓ 23. ᐃᓚᒋᐊᕈᑦ C. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ ᒪᑉᐱᖅᑐᒐᖓ 

4. ᑎᑎᕋᖅᓯᒪᓂᖓ 11. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 12. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 13. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 14. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 15. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᖅᑐᕋᖓ 7. ᒫᓐᓇ ᒪᒃᐱᖅᑐᕋᖓ 

24-ᒧᐊᕐᓗᑕ. ᐃᓚᒋᐊᕈᑦ D. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᖅᑐᕋᖓ 7 

ᐅᑎᕐᕕᒋᓗᒍ. ᑎᑎᕋᖅᓯᒪᓂᖓ 16. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᖅᑐᕋᖓ 25. ᐃᓚᒋᐊᕈᑎᖓ E. 

ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ. 

ᑎᑎᕋᖅᓯᒪᓂᖓ 17. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 18. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒫᓐᓇ ᒪᒃᐱᖅᑐᕋᖓ 26. 

ᐃᓚᒋᐊᕈᑎᖓ F. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 19. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 20. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᖅᑐᕋᖓ 26. ᐃᓚᒋᐊᕈᑎᖓ G. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 21. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 22. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 23. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 24. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 25. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒫᓐᓇ ᒪᒃᐱᖅᑐᕋᖓ 27. 

ᐃᓚᒋᐊᕈᑎᖓ H. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 26. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒫᓐᓇ ᒪᒃᐱᖅᑐᕋᖓ 28. 

ᐃᓚᒋᐊᕈᑎᖓ I.  ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 27. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 28. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 29. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 30. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 31. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒫᓐᓇ ᒪᒃᐱᖅᑐᕋᖓ 31. 

ᐃᓚᒋᐊᕈᑎᖓ J. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 32. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᖅᑐᕋᖓ 33. ᐅᐸᒃᑯᑦᑎᒍ. 

ᐃᓚᒋᐊᕈᑎᖓ K. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 33. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᖅᑐᕋᖓ 35. ᐃᓚᒋᐊᕈᑎᖓ L. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 34. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 35. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 36. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 37. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 38. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᖅᑐᕋᖓ 36 ᑕᑯᑲᐃᓐᓇᕐᓚᕗᑦ. 

ᐃᓚᒋᐊᕈᑎᖓ M. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 39. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᖅᑐᕋᖓ 38 ᐅᐸᑲᐃᓐᓇᕐᓚᕗᑦ. 

ᐃᓚᒋᐊᕈᑎᖓ N. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 40. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 41. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 42. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 43. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑲᒪᑎᔩᑦ ᐊᖏᖅᐱᓰ ᑖᓐᓇ 

ᒪᓕᒐᒃᓴᖅ 57 ᑎᑎᕋᒃᑲᓐᓂᖅᓯᒪᑎᓪᓗᒍ 

ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᒍ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ ᑖᓐᓇ 

ᐱᔭᕇᕋᒃᑎᒍ ᑖᒃᓱᒥ ᐱᔭᕇᕈᑎᒥᒃ ᐅᖃᐅᓯᒃᓴᖃᕈᕕᑦ. 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᖁᔭᓐᓇᒦᖅᐸᒃᓯ 

ᑲᑎᒪᔨᕋᓛᓯᓗ ᕿᒥᕈᓚᐅᕋᒃᓯ ᑖᒃᓂᖓ ᒪᓕᒐᒃᓴᒥ 

ᐊᖏᖅᑕᐅᓪᓗᓂᓗ. 

 

ᑕᐃᒪᐃᖕᒪ ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎᒃᑲ 

ᑖᒃᑯᓂᖓ ᐱᓗᐊᖅᑐᒥᒃ ᒪᓕᒐᓕᕆᔨᖏᑦ ᑖᒃᑯᐊ 

ᒪᓕᒐᓕᐅᕐᕕᐅᑉ ᑖᒃᑯᓂᖓ 

ᐱᓕᕆᐊᖃᖕᒪᕆᓚᐅᕐᒪᑕ. 42-ᖑᒐᓗᐊᖅᑎᓪᓗᒋᑦ 

ᑖᒃᑯᐊ ᑖᖅᑭᒋᐊᖅᑕᐅᖕᒪᑕ ᓄᓇᕗᖕᒥ 

ᐊᔾᔨᒌᓐᖏᑦᑐᐃᑦ ᑕᐃᒫᒃ ᐱᐅᖏᓐᓇᓲᖑᖕᒪᑦ 

ᑕᑯᒋᐊᒃᓴᖅ ᐋᖅᑮᕙᓪᓕᐊᒐᒃᑕ ᓄᓇᕗᒻᒥ 

ᑐᕌᖓᓕᖅᑎᐸᓪᓕᐊᓪᓗᒋᑦ. 

 

ᖁᔭᓐᓇᒦᖅᐸᒃᑲ ᑲᑎᒪᔨᕋᓛᑦ ᐊᒻᒪᓗ ᑕᒪᒃᑯᐊ 

ᒪᓕᒐᓕᒫᕗᑦ ᓄᑖᕈᖅᐸᓪᓕᐊᑐᐃᓐᓇᕐᓂᐊᕋᑦᑕᒍ 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᓯᐅᑦᓴᒃ ᐊᒻᒪᓗ ᑖᒃᑯᐊ ᐊᖓᔪᖅᑲᐅᑎᑎᑦ. 

(ᑐᓵᔨᑎᒎᕈᓐᓃᖅᑐᑦ) ᒫᓐᓇ ᐃᖅᓱᒃᑏ 

ᐃᖅᑲᓇᐃᔭᖅᑎᖏᑦ ᐊᓂᑎᑲᐃᓐᓇᕈᓐᓇᖅᓯᖕᒥᔭᑎᑦ, 

ᑖᔅᓱᒧᖓ ᒪᓕᒐᒃᓴᒧᑦ ᐱᓕᕆᐊᖃᒃᑲᓐᓂᕐᓂᐊᑎᓪᓗᑕ 

ᐸᐃᒃᐹᓕᕆᐊᕐᔪᒋᐊᖃᖅᖢᑕᓗ 5 ᒥᓂᒻᒥ 

ᓄᖅᑲᖓᓚᐅᑲᓐᓂᐊᖅᑐᒍᑦ ᐅᑎᕐᓂᐊᖅᐳᒍᑦ ᑕᑭᔪᐊ 

5-ᒧᐊᖅᐸᑦ. ᖁᔭᓐᓇᒦᒃ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 16:17-ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 16:25-ᒥ 

 

ᒪᓕᒐᒃᓴᖅ 63 - ᒪᓕᒐᖅ ᑐᑭᓕᐊᖅᑐᖅ 

ᒐᕙᒪᒃᑯᑦ ᐋᖅᑭᒋᐊᕆᓂᖓᓐᓄᑦ 2013-ᒥ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ 

ᑲᔪᓯᒋᐊᕈᓐᓇᖅᓯᖕᒥᒐᑦᑕ. ᑖᓐᓇ ᒪᓕᒐᒃᓴᖅ 

ᓇᐃᓴᐅᑎᓕᒃ 63 ᐱᓕᕆᐊᕆᓂᐊᓕᕐᒥᔭᕗᑦ. 

ᑖᔅᓱᒧᖓ ᐃᖅᑲᖅᑐᐃᕕᓕᕆᔨᒃᑯᑦ ᒥᓂᔅᑐᖓᑦ 

ᐱᒋᐊᖅᑎᑦᑎᔾᔪᑎᒥᒃ ᐅᓂᒃᑳᒃᓴᖃᕈᕕᑦ ᒫᓐᓇ 

ᐅᖃᕆᐊᕈᓐᓇᖅᓯᔪᑎᑦ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑖᖅ, 

ᖁᕕᐊᓱᑉᐳᖓ ᐅᓂᒃᑳᕈᓐᓇᕋᒪ ᒪᓕᒐᒃᓴᒥᒃ 

ᐱᔾᔪᑎᖃᖅᑐᖅ ᒐᕙᒪᒃᑯᑦ ᐋᖅᑭᒋᐊᒃᑲᓐᓂᕐᓂᖓᓄᑦ 

2013-ᒥ. 

 

ᐱᖃᑎᒋᔮᒃᑲᒃ ᐅᓪᓗᒥ ᑖᓂᐅᓪ ᕚᓐᑐᒥᐅᓚᓐ, 

ᒥᓂᔅᑕᐅᑉ ᑐᒡᓕᐊ ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᑦ 

ᐊᒻᒪᓗ ᐋᓐ ᒫᑭᓐᑖᔅ, ᑐᑭᒧᐊᕆᔨᐅᓚᐅᐱᓪᓚᒃᑐᖅ 

ᒪᓕᒐᓕᕆᔨᒃᑯᓐᓄᑦ ᐃᖅᑲᖅᑐᐃᕕᓕᕆᔨᒃᑯᓐᓂ. 

 

ᓄᓇᕗᑦ ᒐᕙᒪᒃᑯᖓᑦ ᐋᖅᑭᒋᐊᕆᓂᖃᓚᐅᖅᐳᑦ 

ᐄᐳᕈ 1, 2013 ᐱᒋᐊᖅᑐᒍ ᓄᑦᑎᖅᑕᐅᓪᓗᑎᑦ 

ᐱᓕᕆᐊᖑᔪᐃᑦ ᐊᔾᔨᒌᓐᖏᑦᑐᓂ ᐱᓕᕆᕕᓐᓂ. 

ᑕᒪᓐᓇᓗ ᐋᖅᑭᒋᐊᕆᓂᖅ 

ᓴᖅᑭᑎᑦᑎᒍᑕᐅᓚᐅᖅᐳᖅ ᓄᑖᒥᒃ ᐱᓕᕆᕕᒻᒥᒃ 

ᐃᓄᓕᕆᔨᒃᑰᓂᕋᖅᑕᐅᓕᖅᑐᓂᑦ, ᑲᒪᒋᔭᖃᖅᑐᑦ 

ᐱᓇᓱᐊᒐᓂᑦ ᒪᓕᒐᒃᓴᓂᓪᓗ 

ᐱᓕᕆᐊᖑᖃᑦᑕᓚᐅᖅᑐᓂ ᐊᓯᖏᓐᓂ 

ᐱᓕᕆᕕᓐᓄᑦ. 

 

ᑕᐃᒪᓐᓇᐃᓚᕿᓂᖓᓄᑦ 

ᐋᖅᑭᒋᐊᕆᔾᔪᑎᖃᕆᐊᖃᓕᓚᐅᖅᐳᒍᑦ ᓄᑖᓪᓗ 

ᐱᓕᕆᕕᓐᓄᑦ ᐱᔭᕆᐊᓖᑦ ᐊᓯᔾᔨᕐᒪᑕ ᐊᒻᒪᓗ 

ᓇᓗᓇᐃᒃᑲᓐᓂᕆᐊᖅᑕᐅᖁᓪᓗᒋᑦ 

ᐱᓕᕆᐊᕆᔭᐅᓗᐊᓐᖑᐊᖅᑑᓂᐊᖅᑐᓂᑦ 

ᒪᓕᒐᐅᔭᕇᖅᑐᓂᑦ. ᐊᒥᓱᑦ ᒐᕙᒪᒃᑯᑦ ᐱᓇᓱᐊᒐᖏᑦ 

ᑐᓐᖓᕕᖃᖅᐸᑉᐳᑦ ᒪᓕᒐᑎᒎᖅᑎᑕᐅᓯᒪᔪᓂᑦ ᐊᒻᒪ 

ᐊᒥᓱᑎᒍᑦ ᒪᓕᒐᐅᔪᐃᑦ ᑕᐃᓯᑐᐃᓐᓇᓲᖑᒻᒪᑕ ᑭᓇ 

ᒥᓂᔅᑕ ᑲᒪᓂᐊᕐᒪᖔᖅ ᐅᑯᓂᖓ ᒪᓕᒐᕐᓂᑦ. 

ᑭᓯᐊᓂᓕ ᐃᓚᖏᑦ ᒪᓕᒐᐃᑦ ᓇᓗᓇᐃᖅᓯᓯᒪᕗᑦ 

ᓇᓪᓕᐊᑦ ᒥᓂᔅᑕ ᑲᒪᒋᔭᖃᒻᒪᖔᖅ ᓇᓪᓕᐊᓘᓐᓃᑦ  



ᓇᒡᒐᔾᔭᐅ, ᒪᐃ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᕕᒃ ᑲᒪᒋᔭᖃᒻᒪᖔᖅ ᒪᓕᒐᑎᒍᑦ ᑕᐃᔭᐅᔪᒥᒃ 

ᐱᓇᓱᐊᒐᒥᓪᓘᓐᓃᑦ. 

 

ᑖᒃᑯᐊᓕ ᐋᖅᑭᒋᐊᕈᑕᐅᔪᒪᔪᑦ ᒪᓕᒐᕐᓄᑦ 

ᑐᑭᓕᐊᕈᑎᒍᑕᐅᔭᕆᐊᖃᕐᒪᑕ ᑕᐃᔭᐅᓯᒪᔪᓂᑦ 

ᒪᓕᒐᑎᒍᑦ ᑕᐃᓯᔪᓂᑦ ᒥᓂᔅᑕᒥᒃ 

ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐊᒻᒪᓗ 

ᐃᓄᓕᕆᔨᒃᑯᓐᓄᑦ ᑲᒥᒋᔭᖃᖅᑎᑕᐅᓂᖓᓂᒃ 

ᑲᒪᒋᔭᐅᓕᖅᑐᓂᑦ ᒥᓂᔅᑕᒧᑦ ᐃᓄᓕᕆᔨᒃᑰᓕᖅᑐᓄᑦ 

ᐋᖅᑭᒋᐊᕈᑕᐅᔪᑦ ᒪᓕᒃᑐᒋᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅᑕ: ᖁᔭᓐᓇᒦᒃ ᒥᓂᔅᑐ ᓯᐅᑦᓴᒃ. 

ᑕᕝᕙᓂ ᐱᒋᐊᕈᑎᖕᓂᒃ ᐅᖃᖅᑲᐅᒐᕕᑦ 

ᑕᕝᕙᓃᖃᑎᖃᕐᓂᐊᕐᓂᕋᖅᖢᑎᕐ. ᑖᒃᑯᐊ 

ᑲᑎᒪᔨᑐᐃᓐᓇᐃ ᐊᖏᖅᐱᓰ ᑖᓐᓇ 

ᐃᖅᑲᓇᐃᔭᖅᑎᒥᓂᒃ ᑕᕝᕙᓂ 

ᑭᐳᒻᒦᖃᑎᖃᕈᒪᑎᓪᓗᒍ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑎ, 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᑦ. 

 

ᖁᔭᓐᓇᒦᒃ ᐃᖅᓱᒃᑎ. ᒥᓂᔅᑐ ᓯᐅᑦᓴᒃ, 

ᑎᑎᕋᖅᓯᒪᑦᑎᐊᕐᓂᐊᕐᒪᑦ ᓇᓗᓇᐃᖅᓯᒪᓗᓂᓗ 

ᑖᒃᑯᐊ ᑕᕝᕙᓂ ᑭᐳᒻᒦᖃᑎᒋᔮᒃᑭᒃ ᑭᒃᑰᖕᒪᖔᑎᒃ 

ᐅᖃᐅᑎᓚᐅᖅᑎᒍᑦ. ᒥᓂᔅᑐ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑕᓕᖅᐱᓐᓃᑦᑐᖅ ᑖᓐᓂᐅᓪ 

ᕚᓐᑐᒥᐅᓚᒃ, ᒥᓂᔅᑕᐅ ᑐᒡᓕᐊ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᑦ ᐊᒻᒪᓗ ᓴᐅᒥᓐᓃᑦᑐᓂ 

ᑐᑭᒧᐊᒃᑎᑦᑎᔨᐅᓚᐅᑲᒃᑐᖅ ᐋᓐ ᒫᑭᓐᑖᔅ 

ᒪᓕᒐᓕᕆᓂᕐᒧᑦ ᐃᖅᑲᖅᑐᐃᕕᓕᕆᔨᒃᑯᓐᓂ. 

ᖁᔭᓐᓇᒦᒃ ᐃᒃᓯᕙᐅᖅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᓯᐅᑦᓴᒃ. (ᑐᓵᔨᒃᑰᕈᓐᓃᖅᑐᖅ) ᑐᓐᖓᓱᒋᑦᑎᒃ. 

ᑖᔅᓱᒧᖓ ᑲᔪᓯᕙᓪᓕᐊᑎᓪᓗᑕ ᐅᑯᓄᖓ 

ᐱᒋᐊᕈᑕᐅᖅᑲᐅᔪᓄᑦ ᐅᓂᒃᑳᕆᔭᐅᔪᓄᑦ 

ᐅᖃᐅᓯᒃᓴᑐᐃᓐᓇᕐᓂᑦ ᐅᖃᕈᒪᔪᖃᖅᐹ? ᑕᕝᕗᖓ 

ᒪᓕᒐᒃᓴᓪᓚᑦᑖᒧᑦ ᑲᔪᓯᓚᐅᖅᑕ, ᓇᐃᓴᐅᑎᓕᒃ 63.  

ᑖᓐᓇ ᐱᓕᕆᐊᕆᓚᐅᕐᓚᕗᑦ. 

(ᑐᓵᔨᑎᒍᑦ) ᒪᓕᒐᒃᓴᖅ 63, ᒪᓕᒐᖅ ᐱᔾᔪᑎᖃᖅᑐᖅ 

ᒐᕙᒪᒃᑯᑦ ᐋᖅᑭᒋᐊᕆᓂᖏᓐᓄᑦ 2013-ᒥ. 

(ᑐᓵᔨᒃᑰᕈᓐᓃᖅᑐᖅ) ᑎᑎᕋᖅᓯᒪᓂᖓ 1. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐱᓰ ᑖᓐᓇ 

ᒪᓕᒐᒃᓴᖅ 63 ᐃᓗᐃᑦᑑᓗᓂ 

ᐅᖃᓕᒫᖅᑕᐅᔪᓐᓇᓕᖅᖢᒍ ᐱᖓᔪᒋᔭᖓᓐᓂᒃ? 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐱᓕᕆᐊᕆᔭᕗᑦ 

63 ᐱᓕᕆᐊᕆᔭᕇᕋᑦᑎᒍᑦ, ᒥᓂᔅᑐ ᓯᐅᑦᓴᒃ  

ᑖᔅᓱᒧᖓ ᐱᔭᕇᖅᐸᓪᓕᐊᑎᓪᓗᑕ ᐅᖃᐅᓯᒃᓴᖃᕈᕕᑦ 

ᒫᓐᓇ ᐱᕕᖃᖅᑎᑉᐸᒋᑦ. ᒥᓂᔅᑐ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪᓗ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᒋᕙᒋᑦ ᑲᑎᒪᔩᓪᓗ 

ᕿᒥᕐᕈᓇᒍᓐᓇᕋᔅᓯ ᒪᓕᒐᒃᓴᖅ 63-ᒥᒃ. 

 

ᖁᔭᒋᔪᒪᒋᓪᓗᒋᑦ ᐊᐱᖅᓱᖅᑕᐅᕕᖕᒦᖃᑎᒋᔮᒃᑲᒃ 

ᑐᑭᓯᓇᖅᑎᑦᑎᖃᑕᐅᔪᓐᓇᖅᓯᖅᑲᐅᖕᒪᑕ ᓄᑖᒥᒃ 

ᐋᖅᑭᒃᓯᒪᓂᕆᓕᖅᑕᖓᓂᒃ ᒐᕙᒪᒃᑯᑦ ᓄᓇᕗᒻᒥ 

ᐱᓗᐊᖅᑐᒥ ᓄᑖᓂᑦ ᐱᓕᕆᕕᖕᓂ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ ᓯᐅᑦᓴᒃ 

ᐊᒻᒪᓗ ᐃᖅᑲᓇᐃᔭᖅᑎᑎᑦ. ᖁᔭᓐᓇᒦᒃ. 

ᑲᔪᓯᕙᓪᓕᐊᓂᐊᖅᑎᓪᓗᑕ ᐃᖅᓱᒃᑎ ᐅᑯᐊ 

ᐃᖅᑲᓇᐃᔭᖅᑎᖏᒃ ᐊᓂᑎᑲᐃᓐᓇᓚᐅᕐᒥᒃᑭᑦ. 

 

ᖁᔭᓐᓇᒦᒃ ᐃᖅᓱᒃᑎ. ᑲᑎᒪᔩᑦ 

ᖃᓄᐃᓕᐅᕈᒪᓕᖅᐱᑕ? ᒥᔅᑐ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᒋᐊᖅᑎᑦᑎᔪᒪᕗᖓ ᓄᖅᑲᖁᓪᓗᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓂᖏᐅᖓᓐ. 

ᐱᒋᐊᖅᑎᑦᑎᔪᖃᕐᒪᑦ ᐅᓂᒃᑳᕈᓐᓇᖁᔭᐅᓪᓗᖓ 

ᐅᖃᖅᑎᒧᑦ. ᑖᓐᓇ ᐱᒋᐊᖅᑎᑦᑎᔾᔪᑕᐅᔪᖅ 

ᓂᓪᓕᕐᕕᐅᔪᓐᓇᖏᒻᒪᑦ. ᑖᔅᓱᒧᖓ ᓈᒻᒪᒃᓴᖅᑐᑦ 

ᐃᓵᒡᓕᑦ. ᓈᒻᒪᒃᓴᖏᑦᑐᑦ. ᑲᔪᓯᔪᖅ. ᒫᓐᓇ 

ᓇᖏᖅᓯᓂᐊᖅᐳᖓ ᐅᓂᒃᑳᕐᓂᐊᖅᖢᖓᓗ 

ᐅᖃᖅᑎᒧᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᒃᑎ. 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓂ. ᑲᑎᒪᔾᔪᑎᒃᓴᖅ 20. 

ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. 

ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑎ, ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᐱᖁᔭᒃᓴᓂᒃ ᓇᐃᓴᐅᑎᓕᑦ 44, 60, 57 ᐊᒻᒪᓗ 

63, ᐅᖃᕈᒪᓪᓗᑎᒡᓗ ᐅᑯᐊ ᐱᖁᔭᒃᓴᑦ 44, 60, 57 

ᐊᒻᒪᓗ 63 ᐱᖓᔪᒋᔭᖓᓂᒃ 

ᐅᖃᓕᒫᖅᑕᐅᔪᓐᓇᓕᖅᖢᒋᑦ. ᐊᒻᒪᓗ, ᐅᖃᖅᑎ, 

ᐱᒋᐊᖅᑎᑦᑎᕗᖓ ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ? ᖁᔭᓐᓇᒦᒃ 

ᒥᓂᔅᑕ ᑕᑉᑑᓇ. ᐱᒋᐊᖅᑎᑕᖅ ᓈᒻᒪᒃᐳᖅ. 

ᓈᒻᒪᒃᓴᖅᑐᓕᒫᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. 

 

ᑲᑎᒪᔾᔪᑎᒃᓴᖅ 21. ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ ᐱᖓᔪᐊᓐᓂᒃ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 44 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᔨᕋᓛᓄᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪᓗ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᑭᒡᒐᖅᑐᐃᔪᒧᑦ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕌᕐᔪᐊᕐᒧᓪᓗ ᒪᓕᒐᒃᓴᖅ 44, ᒪᓕᒐᖅ 

ᐋᖅᑭᒋᐊᕈᑎᖃᖅᑐᖅ ᐃᖅᑲᖅᑐᐃᔨᕋᓛᓄᑦ ᒪᓕᒐᕐᒥᒃ, 

ᐅᖃᓕᒫᖅᑕᐅᖁᓪᓗᒋ ᐱᖓᔪᒃᓵᓂᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᑦ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ? 

ᓈᒻᒪᒃᓴᖏᑦᑐᑦ? ᑲᔪᓯᕗᖅ. ᒪᓕᒐᒃᓴᖅ 44 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖃᓕᖅᐳᖅ ᐊᒻᒪᓗ 

ᐊᖏᖅᑕᐅᔪᓐᓇᖅᓯᓪᓗᓂ. 

 

ᑲᑎᒪᔾᔪᑎᒃᓴᖅ 21. ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ ᐱᖓᔪᐊᓐᓂᒃ. ᒥᓂᔅᑕ ᓯᐅᑦᓴᒃ. 

ᒪᓕᒐᒃᓴᖅ 57 - ᐊᔾᔨᒌᓐᖏᑦᑐᓄᑦ ᒪᓕᒐᕐᓄᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2013 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪᓗ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᑭᒡᒐᖅᑐᐃᔪᒧᑦ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕌᕐᔪᐊᕐᒧᓪᓗ ᒪᓕᒐᒃᓴᖅ 57, 

ᐊᔾᔨᒌᓐᖏᑦᑐᓄᑦ ᒪᓕᒐᕐᓄᑦ ᐋᖅᑭᒋᐊᕆᓂᕐᒧᑦ 

ᒪᓕᒐᖅ, 2013, ᐅᖃᓕᒫᖅᑕᐅᖁᓪᓗᒋ ᐱᖓᔪᒃᓵᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᑦ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ? 

ᓈᒻᒪᒃᓴᖏᑦᑐᑦ? ᑲᔪᓯᕗᖅ. ᒪᓕᒐᒃᓴᖅ 57 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖃᓕᖅᐳᖅ ᐊᒻᒪᓗ 

ᐊᖏᖅᑕᐅᔪᓐᓇᖅᓯᓪᓗᓂ. 

 

ᑲᑎᒪᔾᔪᑎᒃᓴᖅ 21. ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ ᐱᖓᔪᐊᓐᓂᒃ. ᒥᓂᔅᑕ ᓯᐅᑦᓴᒃ. 

 

ᒪᓕᒐᒃᓴᖅ 60 - ᒪᓕᒐᖅ ᐱᔾᔪᑎᓕᒃ ᓄᓇᕗᒥ 

ᒪᓕᒐᕐᒥᒃ ᑐᓐᖓᕕᒃᑯᓐᓂᑦ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪᓗ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᑭᒡᒐᖅᑐᐃᔪᒧᑦ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕌᕐᔪᐊᕐᒧᓪᓗ ᒪᓕᒐᒃᓴᖅ 60, ᒪᓕᒐᖅ 

ᐱᔾᔪᑎᓕᒃ ᓄᓇᕗᒥ ᒪᓕᒐᕐᒥᒃ ᑐᓐᖓᕕᒃᑯᓐᓂᑦ, 

ᐅᖃᓕᒫᖅᑕᐅᖁᓪᓗᒋ ᐱᖓᔪᒃᓵᓂᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᑦ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ? 

ᓈᒻᒪᒃᓴᖏᑦᑐᑦ? ᑲᔪᓯᕗᖅ. ᒪᓕᒐᒃᓴᖅ 60 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖃᓕᖅᐳᖅ ᐊᒻᒪᓗ 

ᐊᖏᖅᑕᐅᔪᓐᓇᖅᓯᓪᓗᓂ. 

 

ᑲᑎᒪᔾᔪᑎᒃᓴᖅ 21. ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ ᐱᖓᔪᐊᓐᓂᒃ. ᒥᓂᔅᑕ ᓯᐅᑦᓴᒃ. 

 

ᒪᓕᒐᒃᓴᖅ 63 - ᒪᓕᒐᖅ ᑐᑭᓕᐊᖅᑐᖅ 

ᒐᕙᒪᒃᑯᑦ ᐋᖅᑭᒋᐊᕆᓂᖓᓐᓄᑦ 2013-ᒥ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪᓗ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᑭᒡᒐᖅᑐᐃᔪᒧᑦ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕌᕐᔪᐊᕐᒧᓪᓗ ᒪᓕᒐᒃᓴᖅ 63, ᒪᓕᒐᖅ 

ᑐᑭᓕᐊᖅᑐᖅ ᒐᕙᒪᒃᑯᑦ ᐋᖅᑭᒋᐊᕆᓂᖓᓐᓄᑦ 

2013-ᒥ, ᐅᖃᓕᒫᖅᑕᐅᖁᓪᓗᒋ ᐱᖓᔪᒃᓵᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᑦ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ? 

ᓈᒻᒪᒃᓴᖏᑦᑐᑦ? ᑲᔪᓯᕗᖅ. ᒪᓕᒐᒃᓴᖅ 63 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖃᓕᖅᐳᖅ ᐊᒻᒪᓗ 

ᐊᖏᖅᑕᐅᔪᓐᓇᖅᓯᓪᓗᓂ. 

 

ᑲᑎᒪᔾᔪᑎᒃᓴᖅ 21. ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ ᐱᖓᔪᐊᓐᓂᒃ. ᑲᑎᒪᔾᔪᑎᒃᓴᖅ 22. 

ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᑐᖓ 

ᒪᓕᒐᓕᕆᓂᕐᒧᑦ ᑲᑎᒪᔨᓕᕆᔩᑦ ᖃᐅᑉᐸᑦ 

ᑲᑎᒪᓂᒃᓴᖓᑦ ᖁᔭᓈᖅᑕᐅᓯᒪᒻᒪᑦ. 

 

ᑲᑎᒪᔾᔪᑎᔅᓴᐃᑦ ᒪᐃ 14-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 



ᓇᒡᒐᔾᔭᐅ, ᒪᐃ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐊᐃᑉᐱᓐᖑᕋᓱᓐᓂᖓᓂ, ᒪᐃ 14, 1:30-ᒧᐊᖅᐸᑦ 

ᐅᓐᓄᓴᒃᑯᑦ. 

 

ᐊᒻᒪᓗ ᓇᓪᓕᐅᑎᑦᑎᐊᕆᑦ ᒥᔅᑕ ᐃᓄᒃᓱᒃ. 

 

ᐃᖅᓱᒃᑏ.  

 

>>ᑲᑎᒪᓂᖅ ᓄᖅᑲᖅᑐᖅ 16:38-ᒧᐊᖅᑎᓪᓗᒍ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᒪᐃ 13, 2013 



 

 

 
 
 
 
 
 

ᐅᓂᒃᑳᖏᑦ ᑲᑎᒪᔨᕋᓛᖑᐃᓐᓇᖅᑐᑦ 

ᑲᑎᒪᕋᓛᖑᑲᐃᓐᓇᖅᑐᓪᓗ 

 
 

ᑲᑎᒪᔨᕋᓛᓄᑦ ᓇᐅᑦᑎᖅᓱᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᕕᓂᖏᓐᓄᑦ 

 

 ᐅᓂᒃᑳᑦ ᕿᒥᕐᕈᔭᐅᓂᖏᓐᓄᑦ  

2011-2012 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᓄᓇᕗᑦᒧᑦ  
 

ᐱᖓᔪᖓᓐᓂᒃ ᑲᑎᒪᓂᕐᒥ ᐱᖓᔪᖓᓐᓂ ᒪᓕᒐᓕᐅᕐᕕᖕᒥ ᓄᓇᕗᑦᒥ ᐅᐱᕐᖔᖅ 2013 ᑲᑎᒪᓂᕐᒥ 

ᒪᐃ 2013 

 
 

ᕌᓐ ᐃᓕᐊᑦ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ 
 

ᓗᐃᔅ ᑕᐹᕐᔪᒃ, ᒪᓕᒐᓕᐅᖅᑎ 

ᐃᒃᓯᕙᐅᑕᐅᑉ ᑐᖓᓕᖓ 
 

ᒨᓯᓯ ᐊᐅᐸᓗᒃᑐᖅ, ᒪᓕᒐᓕᐅᖅᑎ 

ᑕᒑᖅ ᑰᓕ, ᒪᓕᒐᓕᐅᖅᑎ 

 ᔫ ᐃᓄᒃ, ᒪᓕᒐᓕᐅᖅᑎ 

 ᔮᓐ ᓂᓐᖓᖅ, ᒪᓕᒐᓕᐅᖅᑎ 

 ᔮᓂ ᓂᖏᐅᖓᓐ, ᒪᓕᒐᓕᐅᖅᑎ 

 Hᐃᓯᑲᐃᔭ ᐅᓲᑖᐱᒃ, ᒪᓕᒐᓕᐅᖅᑎ 

 ᐋᓚᓐ ᕋᒻᐴᑦ, ᒪᓕᒐᓕᐅᖅᑎ 

ᕗᕆᐊᑦ ᓯᐅᓪ, ᒪᓕᒐᓕᐅᖅᑎ 

 ᔩᓂ ᐅᒡᔪᒃ, ᒪᓕᒐᓕᐅᖅᑎ 

1 

ᐅᖃᖅᑏ, ᐅᐱᒍᓱᒃᐳᖓ ᐅᓪᓗᒥ ᓴᖅᑭᑦᑎᔭᕆᐊᒃᓴᖅ ᐅᓂᒃᑳᖏᓐᓂᒃ ᑲᑎᒪᔨᕋᓛᑦ ᓇᐅᑦᑎᖅᓱᖅᑎᐅᔪᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᕕᓂᖏᓐᓄᑦ ᑕᑯᓇᒃᑎᓪᓗᒋᑦ 2011-2012 ᐊᕐᕌᒍᑕᒫᖅᓯᐅᑎᓄᑦ 

ᐅᓂᒃᑳᖏᓐᓄᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᓄᓇᕗᑦᒥ. 
  

ᐅᖃᖅᑏ, ᓵᓄᑕ ᐃᓅᑎᖅ ᓄᑖᖑᔪᖅ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ ᓄᓇᕗᑦᒧᑦ. ᐱᔭᒃᓴᒥᓂᒃ 

ᑲᒪᒋᔭᖃᓕᓚᐅᖅᑐᖅ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᓂᕐᒧᑦ ᔮᓐᓄᐊᕆ 14, 2013-ᒥ, ᐊᒻᒪᓗ 

ᐱᒋᐊᓕᓵᑦᑎᐊᖅᓯᒪᓪᓗᓂ ᑎᒃᑯᐊᖅᑕᐅᕕᒋᓯᒪᔭᒥᓂ.  
  

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ ᓄᓇᕗᑦᒧᑦ ᐱᔭᒃᓴᖏᑦ ᐊᒻᒪᓗ ᑲᒪᒋᔭᕆᐊᖃᖅᑕᖏᑦ ᓴᖅᑭᑕᐅᓯᒪᕗᑦ ᒪᕐᕈᐃᓂᑦ 

ᓄᓇᕗᑦᒥ ᐱᖁᔭᓕᐊᒍᓯᒪᔪᑎᒍᑦ: ᐃᓕᓴᕆᔭᐅᓯᒪᔪᑎᒍᑦ ᐅᖃᐅᓯᓕᕆᓂᕐᒧᑦ ᒪᓕᒐᖓᓂ ᐊᒻᒪᓗ ᐃᓄᐃᑦ 

ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥ.  

ᓄᓇᕘᑉ ᓄᑖᖅ ᐃᓕᓴᕆᔭᐅᓯᒪᔪᑎᒍᑦ ᐅᖃᐅᓯᓕᕆᓂᕐᒧᑦ ᒪᓕᒐᖓ ᑲᔪᓯᑎᑕᐅᓚᐅᖅᑐᖅ ᒪᓕᒐᓕᐅᕐᕕᖕᒥ 2008-

ᒥ ᐊᒻᒪᓗ ᐱᖃᑕᐅᓇᓂ ᓇᐃᓴᐅᑎᓕᒃ 12(7)( ), ᐊᑐᓕᓚᐅᖅᑐᖅ ᐄᐳ 1 ᐊᕐᕌᒍᒥ 2013. ᐃᓄᐃᑦ ᐅᖃᐅᓯᖓᑕ 

ᓴᐳᒻᒥᔭᐅᓂᖓᓄᑦ ᐱᖁᔭᖅ ᑲᔪᓯᓚᐅᕐᒥᔪᖅ ᒪᓕᒐᓕᐅᕐᕕᖕᒥ 2008-ᒥ, ᐊᒻᒪᓗ ᐊᑐᓕᖅᓯᒪᓪᓗᓂ ᐱᕙᓪᓕᐊᓪᓗᓂ 

ᑕᐃᒪᓐᖓᓂᑦ. 
 

ᐅᖃᖅᑏ, ᐅᖃᐅᓯᓕᕆᓂᕐᒧᑦ ᑲᒥᓴᓇ ᐱᖓᓱᓪᓗᐊᑕᕐᓂᒃ ᑲᒪᒋᔭᖃᖅᑐᖅ: ᖃᐅᔨᓴᖃᑦᑕᕐᓂᕐᒥᒃ ᐊᒻᒪᓗ 

ᐊᑲᐅᓯᒋᐊᖅᑎᑦᑎᓂᕐᒥᒃ ᐃᓱᒫᓘᑕᐅᔪᓂᒃ ᐱᔾᔪᑎᖃᖅᑐᓂᒃ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᓂᒃ, 

ᐊᔪᕆᖅᓲᔾᔨᕙᒃᖢᓂ ᐊᒻᒪᓗ ᐃᑲᔪᖅᑐᐃᕙᒃᖢᓂ ᐊᔾᔨᒌᖏᑦᑐᓄᑦ ᑎᒥᐅᔪᓄᑦ ᐊᒻᒪᓗ ᐱᓕᕆᕕᐅᔪᓄᑦ, ᐊᒻᒪᓗ 

ᑎᑎᕋᕐᕕᖓᑕ ᐊᐅᓚᓂᖓᓄᑦ. 
 

ᐃᖅᑲᐅᒪᓂᐊᕋᕕᑦ, ᐅᖃᖅᑏ, ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᖓ 2011-2012-ᒧᑦ 

ᓴᖅᑭᑕᐅᓚᐅᖅᑐᖅ ᑕᕝᕙᓂ ᒪᓕᒐᓕᐅᕐᕕᖕᒥ ᐊᒃᑑᐸ 26, 2012-ᒥ. ᑲᑎᒪᔨᕋᓛᑦ ᐃᓕᓴᖅᓯᓯᒪᒐᓗᐊᕐᖢᑎᒃ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᖓ ᓇᓗᓇᐃᖅᓯᓯᒪᖕᒪᑦ ᐱᓕᕆᐊᖑᓚᐅᖅᑐᓂᒃ 

2011 ᐊᒻᒪᓗ 2012-ᒥ ᓴᖅᑭᑕᐅᓯᒪᓪᓗᑎᒃ ᑲᒥᓴᓇᐅᓚᐅᖅᑐᒥᑦ, ᑲᑎᒪᔨᕋᓛᑦ ᖁᕕᐊᒋᔭᖃᓚᐅᖅᑐᑦ ᐃᓅᑎᐅᑉ 

ᐅᓂᒃᑲᐅᓯᖃᕈᓐᓇᕐᓂᖓᓂᒃ ᐊᒥᓱᓂᒃ ᑎᑎᕋᕐᕕᖓᓂ ᐱᓕᕆᐊᓂᒃ ᐊᕐᕌᒎᑉ ᐃᓗᐊᓂ ᐊᒻᒪᓗᑦᑕᐅᖅ 

ᐅᖃᐅᓯᖃᕆᓪᓗᓂ ᓇᖕᒥᓂᖅ ᐸᕐᓇᐅᑎᒋᓯᒪᔭᒥᓂᒃ ᓯᕗᓂᒃᓴᒥ.  
 

ᑲᑎᒪᔨᕋᓛᑦ ᓈᓚᒃᑎᑦᑎᖃᑦᑕᓚᐅᖅᑐᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 2011-2012-ᒥ ᐊᕐᕌᒍᑕᒫᖅᓯᐅᑎᓄᑦ 

ᐅᓂᒃᑳᖓᑕ ᒥᒃᓵᓄᑦ ᐄᑉᐳ 16-ᒥᑦ 17-ᒧᑦ, 2013. ᓈᓚᒃᑎᑦᑎᓂᐅᔪᑦ ᒪᑐᐃᖓᓚᐅᖅᑐᑦ ᐃᓄᓕᒫᓄᑦ ᐊᒻᒪᓗ 

ᐱᕙᓪᓕᐊᔪᓕᕆᔨᓄᑦ ᑕᐅᑐᒃᑕᐅᖁᓪᓗᒋᑦ ᐊᒻᒪᓗ ᓴᖅᑭᔮᖅᑎᑕᐅᓪᓗᑎᒃ ᑕᓚᕖᓴᑎᒍᑦ.  

 
 

ᐅᖃᖅᑏ, ᐊᕐᕌᓂ, ᑲᑎᒪᔨᕋᓛᑦ ᐅᓂᒃᑳᖓ ᕿᒥᕐᕈᓂᕆᓚᐅᖅᑕᖓᓐᓄᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 2010-

2011-ᒥ ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᖓᓄᑦ ᐃᓚᖃᓚᐅᖅᑐᖅ ᐊᑕᐅᓯᐅᖏᑦᑐᓂᒃ ᐊᑐᓕᖁᔭᐅᓯᒪᔪᓂᒃ 

ᐱᔾᔪᑎᖃᖅᑐᓂᒃ ᑐᓴᒐᒃᓴᓂᒃ ᑕᕝᕙᓂ ᐅᓂᒃᑲᒦᑦᑐᓂᒃ. ᑲᑎᒪᔨᕋᓛᑦ ᐅᖃᐅᓯᖃᐃᓐᓇᖅᑐᑦ 

ᓈᒻᒪᒋᔭᐅᒃᑲᓐᓂᖁᓪᓗᒋᑦ ᐱᓕᕆᐊᕆᔭᐅᔪᑦ ᐊᒻᒪᓗ ᐃᒃᐱᒋᔭᐅᓗᑎᒃ ᐊᑐᖅᑕᐅᔪᓐᓇᖅᑐᑦ ᑕᕝᕙᓂ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᖓᓂ ᐊᒻᒪᓗᑦᑕᐅᖅ ᐊᑑᑎᖃᑦᑎᐊᕐᓂᖓᓄᑦ ᐱᓕᕆᐊᖓ, 

ᐅᔾᔨᕐᓇᕐᓂᖅᓴᒃᑯᑦ ᓇᓗᓇᐃᔭᖅᓯᒪᓗᑎᒃ ᐱᓕᕆᐊᕆᔭᖏᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐃᓚᓕᐅᑎᓯᒪᔭᕆᐊᓖᑦ 

ᐊᕐᕌᒍᑕᒫᖅᓯᐅᑎᒥ ᐅᓂᒃᑳᖓᓂ.  

ᒪᓕᒐᓕᐅᖅᑏᑦ ᖁᕕᐊᒋᔭᖃᓚᐅᖅᑐᑦ ᓇᓗᓇᐃᖅᓯᔭᕆᐊᒃᓴᖅ ᑕᐃᒃᑯᐊ ᐊᑐᓕᖁᔭᐅᓯᒪᔪᑦ ᒪᓕᒃᑕᐅᓚᐅᕐᒪᑕ. 

ᓇᓗᓇᐃᔭᖅᓯᒪᓂᖏᑦ ᐊᒻᒪᓗ ᑕᑯᓇᒃᑕᐅᓯᒪᓂᖏᑦ 2011-2012-ᒥ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓂ, ᐱᓗᐊᖅᑐᒥᒃ 

ᐱᔾᔪᑎᓖᑦ ᐃᓱᒫᓘᑕᐅᔪᓂᒃ ᐊᒻᒪᓗ ᑲᒪᒋᔭᐅᔪᓂᒃ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ, ᐊᑐᐃᓐᓇᕈᐃᓯᒪᔪᑦ 

ᑕᒪᐃᓐᓅᓕᖓᔪᓂᒃ ᑕᑯᓇᖕᓂᕐᒥᒃ ᑎᑎᕋᕐᕕᖓᑕ ᐱᓕᕆᐊᖏᓐᓂᒃ ᑖᒃᑯᓇᓂ.  
 

ᐱᔾᔪᑎᒋᓪᓗᒋᑦ 2011-2012-ᒥ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᑦ ᓇᓗᓇᐃᔭᐃᓯᒪᓂᖏᓐᓂᒃ ᐊᒻᒪᓗ 

ᓇᓗᓇᐃᔭᖅᓯᒪᓂᖏᑦ ᖃᐅᔨᓴᕐᓂᐅᓯᒪᔪᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᖓᓂᑦ, ᑲᑎᒪᔨᕋᓛᑦ 

ᖁᕕᐊᒋᔭᖃᓚᐅᕐᒥᔪᑦ ᑐᓴᒐᒃᓴᐃᑦ ᐊᑐᐃᓐᓇᕈᖅᑕᐅᓯᒪᓂᖏᓐᓄᑦ ᐊᒻᒪᓗ ᓂᕆᐅᒃᐳᑦ ᓯᕗᓂᒃᓴᒥ 

ᑐᓴᖅᑎᑕᐅᒃᑲᓐᓂᕐᓂᐊᕆᐊᒥᒃ ᑖᒃᑯᓇᓂ.  
 

ᐅᖃᖅᑏ, ᐅᓂᒃᑳᖏᓐᓂ ᕿᒥᕐᕈᓚᐅᕐᓂᖏᓐᓄᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 2010-2011-ᒥ 

ᐊᕐᕌᒍᑕᒫᖅᓯᐅᑎᓄᑦ ᐅᓃᒃᑳᖓᓂ, ᑲᑎᒪᔨᕋᓛᑦ ᐊᑐᓕᖁᔨᓯᒪᔪᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐊᒻᒪᓗ 

ᐃᖅᑲᓇᐃᔭᖅᑎᖏᑦ ᓴᖅᑮᖁᓪᓗᒋᑦ ᑐᕌᒐᕆᔭᐅᔪᓂᒃ ᓇᓕᐊᖕᓄᑐᐃᓐᓇᖅ ᐱᓕᕆᐊᖑᔪᒪᔪᓄᑦ ᐊᒻᒪᓗ 

ᓴᖅᑭᑦᑎᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᖃᐅᔨᓴᐅᑕᐅᔪᓐᓇᕐᓂᐊᖅᑐᓂᒃ ᐱᕙᓪᓕᐊᓂᖏᓐᓄᑦ ᑲᔪᓯᑎᑕᐅᖁᓪᓗᒋᑦ 

ᑐᕌᒐᕆᔭᐅᔪᑦ ᐱᔾᔪᑎᒋᓪᓗᒍ ᐃᑲᔪᖅᑐᐃᖕᒪᑕ ᐅᖃᐅᓯᓕᕆᓂᕐᒧᑦ ᐱᔪᓐᓇᕐᓂᕆᔭᐅᔪᓂᒃ. ᑲᑎᒪᔨᕋᓛᑦ 

ᐊᑐᓕᖁᔨᓯᒪᔪᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐅᓂᒃᑲᐅᓯᖃᖃᑦᑕᖁᓪᓗᒍ ᑎᑎᕋᕐᕕᖓᑕ ᐱᕙᓪᓕᐊᓂᖓᓂᒃ 

ᑕᐃᒃᑯᓄᖓ ᑐᕌᒐᕆᔭᐅᔪᓄᑦ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓂ.  
  

ᑲᑎᒪᔨᕋᓛᑦ ᓇᓗᓇᐃᓯᓪᓗᑎᒃ ᑎᑎᕋᕐᕕᖓ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐱᒋᐊᕋᓱᒃᓯᒪᖕᒪᑦ 

ᐊᑲᐅᓯᒋᐊᖅᑕᐅᖁᓪᓗᒋᑦ ᐱᔾᔪᑎᓖᑦ 2011-2012-ᒥ ᐊᕐᕌᒍᑕᒫᖅᓯᐅᑎᒥ ᐅᓂᒃᑳᒥ, ᒪᓕᒐᓕᐅᖅᑏᑦ 

ᐃᓱᒪᖃᓚᐅᖅᑐᑦ ᑕᒪᓐᓇ ᐱᓕᕆᐊᖑᒃᑲᓐᓂᕆᐊᖃᕐᓂᖓᓂᒃ.  
 

ᑲᑎᒪᔨᕋᓛᓂᑦ ᐊᑐᓕᖁᔭᐅᓯᒪᔪᖅ #1: 

ᑲᑎᒪᔨᕋᓛᑦ ᐊᑐᓕᖁᔨᔪᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐱᓕᕆᐊᖃᖁᓪᓗᒍ ᐊᑲᐅᓯᒋᐊᖅᑕᐅᓗᑎᒃ ᑐᕌᒐᕆᔭᐅᔪᑦ 

ᓇᓕᐊᖕᓄᑐᐃᓐᓇᖅ ᑎᑎᕋᖅᑕᐅᓯᒪᔪᓂ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓂ ᐱᓕᕆᐊᖑᔪᒪᔪᓄᑦ ᓴᖅᑮᓗᑎᒃ 

ᐱᒋᐊᕈᑕᐅᓂᐊᖅᑐᓂᒃ ᐃᓛᒃᑯᑦ ᐱᓕᕆᐊᓄᑦ ᐊᒻᒪᓗ ᓇᓗᓇᐃᖅᓯᓗᑎᒃ ᖃᓄᖅ ᐊᑐᖅᑕᐅᓂᐊᕐᒪᖔᑕ 

ᖃᐅᔨᓴᖅᑕᐅᔪᓐᓇᖁᓪᓗᒋᑦ ᑎᑎᕋᕐᕕᐅᑉ ᐱᕙᓪᓕᐊᓂᕆᔭᖏᑦ ᑲᔪᓯᑎᑕᐅᔪᓐᓇᖁᓪᓗᒋᑦ ᑎᑎᕋᕐᕕᖕᒥ 

ᑐᕌᒐᕆᔭᐅᔪᑦ.  

  

ᐅᖃᖅᑏ, ᓇᓗᓇᐃᖅᓯᖅᑲᐅᒐᒪ, ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐱᔭᒃᓴᖏᑦ ᓴᖅᑭᑕᐅᓯᒪᖕᒪᑕ ᓄᓇᕗᑦᒥ 

ᐅᖃᐅᓯᓕᕆᓂᐅᑉ ᐱᖁᔭᓕᐊᖑᓯᒪᓂᖓᑕ ᐊᑖᓂ. ᐃᓚᖏᓐᓄᑦ ᐱᖁᔭᓕᐊᖑᓯᒪᔪᒧᑦ, ᒪᓕᒐᓕᐅᖅᑏᑦ 

ᐃᓱᒫᓘᑎᖃᓚᐅᖅᑐᑦ ᓴᖅᑭᑕᐅᒃᐸᑕ ᐊᒃᑐᐊᓂᖃᖅᑐᑦ ᒪᓕᒃᑕᐅᔭᕆᐊᓖᑦ, ᐊᑐᐊᒐᐃᑦ ᐊᒻᒪᓗ ᐃᓱᒋᔭᖏᑦ 

ᐊᑐᓕᖅᑎᑕᐅᓂᐊᖅᑎᓪᓗᒍ ᐱᖁᔭᖅ ᑐᕌᕐᕕᖃᕐᒪᑕ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᖓᓂᑦ. ᐆᒃᑑᑎᒋᓗᒍ, 

ᓇᐃᓴᐅᑎᖓᑕ 3(5) ᐊᑖᓂ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᑕ ᐱᖁᔭᕐᒥ, ᐊᒻᒪᓗ ᐃᓛᓐᓂᒃᑯᑦ, 

ᐅᖃᐅᓯᓕᕆᓂᕐᒧᑦ ᑲᒥᓴᓇ ᓇᓗᓇᐃᖅᓯᒐᔭᖅᑐᖅ ᐃᒻᒥᒃᑰᖅᑐᑦ ᑎᒥᐅᔪᑦ ᒪᓕᒋᐊᖃᕐᒪᖔᑕ ᐊᑐᐃᓐᓇᐅᑎᑦᑎᓗᑎᒃ 

ᐃᓄᒃᑎᑐᑦ ᐅᖃᐅᓯᖃᕐᓗᑎᒃ ᐱᔨᑦᑎᕋᕐᓂᕐᒥᒃ.  
  

ᐅᖃᐅᓯᓕᕆᓂᕐᒧᑦ ᑲᒥᓴᓇ ᓇᓗᓇᐃᖅᓯᓚᐅᕋᓗᐊᖅᑎᓪᓗᒍ ᓈᓚᒃᑎᑦᑎᑎᓪᓗᑕ ᑎᑎᕋᕐᕕᖓ 

ᑐᓴᖅᑎᑦᑎᓯᒪᓕᕐᓂᖓᓂᒃ ᐃᒻᒥᒃᑰᖅᑐᓂᒃ ᑎᒥᐅᔪᓂᒃ ᓴᖅᑭᑕᐅᓯᒪᔪᓂᒃ ᐱᔾᔪᑎᖃᓪᓗᐊᑕᖅᑐᓂᒃ 

ᐱᖅᑯᓯᓕᕆᓂᕐᒧᑦ, ᓇᓗᓇᐃᖅᓯᓂᒃᑯᑦ, ᓴᓐᖏᓕᖅᑎᑦᑎᒋᐊᕐᓂᒃᑯᑦ ᐅᕝᕙᓘᓐᓃᑦ ᒪᓂᓴᖅᑕᐅᓂᖏᑎᒍᑦ 

ᐃᓄᒃᑎᑑᕈᓐᓇᖏᑦᑐᑦ, ᓲᕐᓗ ᐅᐃᕖᑦ ᑲᑐᔾᔨᖃᑎᒌᖏᑦ ᓄᓇᕗᑦᒥ ᐊᒻᒪᓗ ᐅᐃᕖᑦ ᐃᓕᓐᓂᐊᕐᕕᖓ 

ᐃᖃᓗᖕᓃᑦᑐᖅ, ᑖᒃᑯᐊ ᑭᑭᑕᐅᓯᒪᔪᓐᓇᕐᒪᑕ ᐃᓄᒃᑎᑐᑦ ᐱᔨᑦᑎᕋᕆᐊᖃᕐᓂᕐᒥᒃ ᐱᖁᔭᐅᑦ ᐃᓗᐋᓂ,  

ᐃᒪᐃᓕᖓᖅᑯᐃᔨᖕᒪᑦ ᑎᑎᕋᕐᕕᖓ ᓴᖅᑭᑦᑎᔭᕆᐊᓖᓱᓕ ᐱᔭᕆᐊᖃᖅᑐᓂᒃ ᒪᓕᒃᑕᐅᔭᕆᐊᓕᖕᓂᒃ 

ᑭᑭᑕᐅᓯᒪᖁᓪᓗᒋᑦ ᐊᓯᖏᑦ ᐃᒻᒥᒃᑯᖓᔪᑦ ᑎᒥᐅᔪᑦ. 
  

ᑲᑎᒪᔨᕋᓛᑦ ᐃᓱᒪᖃᓚᐅᖅᑐᑦ ᓄᓇᕗᑦ ᒐᕙᒪᖓ ᑲᒪᒋᔭᖃᕈᓐᓇᕐᒥᔪᑦ ᓴᖅᑭᑦᑎᓗᑎᒃ ᐃᓕᓕᕆᔭᖏᓐᓂᒃ 

ᐊᑐᖅᑕᐅᔭᕆᐊᓖᑦ ᑖᓐᓇ ᐊᑐᓕᖅᑎᑕᐅᖁᓪᓗᒍ ᐊᒻᒪᓗ ᐊᓯᖏᑦ ᓄᓇᕗᑦᒥ ᐅᖃᐅᓯᓕᕆᓂᕐᒧᑦ ᐱᖁᔭᖏᑦ.  
 

ᐅᖃᖅᑏ, ᐅᖃᖅᑲᐅᒐᒪ ᑕᐃᒪ, ᐊᑕᐅᓯᖅ ᑎᑎᕋᖅᓯᒪᔪᖅ ᓄᓇᕗᑦᒥ ᓄᑖᖅ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ 

ᐱᖁᔭᖓᓂ ᐊᑐᓕᓚᐅᖏᑦᑐᖅ ᐄᑉᐳ 1, 2013-ᒥ, ᓇᐃᓴᐅᑎᖃᖅᑐᖅ 12 (7) ( ).  ᑖᓐᓇ ᓇᐃᓴᐅᑎᓕᒃ 

ᐊᑐᓕᖅᑎᑦᑎᒐᔭᓚᐅᖅᑐᖅ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᐱᔨᑦᑎᕋᕐᓂᐅᔪᒥᒃ ᐱᖓᔪᖓᓐᓂ ᑳᓐᑐᓛᒃᓯᓯᒪᔪᓄᑦ 

ᑐᓴᐅᒪᑎᑦᑎᓲᓄᑦ ᐊᒻᒪᓗ ᐱᔨᑦᑎᕋᓲᖑᓪᓗᑎᒃ ᒐᕙᒪᒃᑯᑦ ᑭᒡᒐᖅᑐᖅᖢᒋᑦ. ᒫᓐᓇᐅᔪᖅ, ᐃᓕᓴᕆᔭᐅᓯᒪᔪᓂᒃ 

ᐅᖃᐅᓯᕐᓂᒃ ᐊᑐᕆᐊᖃᕐᓂᐅᔪᑦ ᐱᑕᖃᖅᑎᑕᐅᖏᒻᒪᑕ ᐱᖓᔪᖓᓐᓂ ᑳᓐᑐᓛᒃᓯᓯᒪᔪᓄᑦ. ᓇᓗᓇᐃᖅᑕᐅᓚᐅᕐᒪᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᓈᓚᒃᑎᑦᑎᑎᓪᓗᑕ, ᐃᓱᒫᓗᒋᔭᐅᓚᐅᕐᒪᑦ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᒋᔭᐅᔪᑦ 

ᓄᓇᕗᑦᒥᐅᓂᑦ ᐃᒃᐱᒋᔭᐅᑦᑎᐊᕋᓗᐊᕐᒪᖔᑕ ᐱᔨᑦᑎᕋᖅᑐᖃᖅᑎᓪᓗᒍ, ᑐᑭᓕᐅᑎᓗᒍ, 

ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᑎᕋᕈᑕᐅᔪᑦ ᐱᖓᔪᒋᔭᖏᓐᓂᑦ ᑳᓐᑐᓛᒃᓯᓯᒪᔪᓂᑦ ᓄᓇᕗᑦ ᓯᓚᑖᓂ, 

ᓇᓗᓇᖅᓯᑐᐃᓐᓇᕆᐊᖃᕐᒪᑕ ᐅᖃᐅᑎᒋᓇᓱᐊᕐᓗᒋᑦ. 
  

ᑲᑎᒪᔨᕋᓛᓂᑦ ᐊᑐᓕᖁᔭᐅᓯᒪᔪᖅ #2: 

ᑲᑎᒪᔨᕋᓛᑦ ᐊᑐᓕᖁᔨᔪᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐱᓕᕆᖃᑎᖃᖁᓪᓗᒍ ᑭᒡᒐᖅᑐᖅᑎᐅᔪᓂᒃ ᓄᓇᕗᑦ 

ᒐᕙᒪᖏᓐᓂᑦ, ᐊᒻᒪᓗ ᐱᓗᐊᖅᑐᒥᒃ ᒥᓂᔅᑕᒥᒃ ᐅᖃᐅᓯᓕᕆᓂᕐᒧᑦ, ᓴᓇᖁᓪᓗᒋᑦ ᐊᒻᒪᓗ ᓴᖅᑭᑦᑎᓗᑎᒃ 

ᐱᔭᕆᐊᓕᖕᓂᒃ ᒪᓕᒃᑕᐅᔪᒃᓴᓂᒃ ᐊᒻᒪᓗᐊᑐᐊᒐᕐᓂᒃ ᑎᑎᕋᕐᕕᖓᑕ ᐊᑲᐅᓂᖅᐹᒃᑯᑦ ᖃᐅᔨᓴᕈᓐᓇᕐᓂᐊᕐᒪᒋᑦ 

ᐊᑐᓕᖅᑎᑕᐅᓂᖏᑦ ᓄᓇᕗᑦᒥ ᐅᖃᐅᓯᓕᕆᓂᕐᒧᑦ ᐱᖁᔭᖏᑦ.  

 

ᐅᖃᖅᑏ, ᓈᓚᒃᑎᑦᑎᑎᓪᓗᑕ, ᒪᓕᒐᓕᐅᖅᑏᑦ ᐊᑐᐃᓐᓇᕈᐃᖃᑦᑕᓚᐅᕐᒪᑕ ᐊᑕᐅᓯᐅᖏᑦᑐᓂᒃ ᑐᑭᓕᐅᑕᐅᔪᓂᒃ 

ᒐᕙᒪᑐᖃᒃᑯᑦ ᐱᓕᕆᔨᖏᓐᓂᒃ, ᒐᕙᒪᑐᖃᒃᑯᓐᓂᒃ ᒪᓕᒃᑐᓂᒃ ᐱᓕᕆᕕᖕᓂᒃ, ᐅᕝᕙᓘᓐᓃᑦ 

ᒐᕙᒪᑐᖃᒃᑯᓐᓅᓕᖓᔪᓂᒃ ᐱᓕᕆᕕᖕᓂᒃ ᐊᒻᒪᓗ ᐊᑕᐅᓯᐅᖏᑦᑐᓂᒃ ᐊᐱᖅᑯᑎᖃᖃᑦᑕᓚᐅᖅᖢᑎᒃ 

ᐊᖏᕈᑕᐅᓯᒪᔪᓂᒃ ᑖᒃᑯᓇᖓᑦ ᐱᓕᕆᕕᐅᔪᓂᑦ ᐱᔾᔪᑎᒋᓪᓗᒋᑦ ᓄᓇᕗᑦᒥ ᐅᖃᐅᓯᓕᕆᓂᕐᒧᑦ ᐱᖁᔭᖏᓐᓂᒃ. 

ᑲᑎᒪᔨᕋᓛᑦ ᑐᑭᓯᐅᒪᖏᑦᑐᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᖃᓄᖅ ᐃᓱᒪᖃᕐᒪᖔᑦᑕᒪᑐᒪ ᒥᒃᓵᓄᑦ.  
 

ᑲᑎᒪᔨᕋᓛᓂᑦ ᐊᑐᓕᖁᔭᐅᓯᒪᔪᖅ #3: 

ᑲᑎᒪᔨᕋᓛᑦ ᐊᑐᓕᖁᔨᔪᑦ ᑎᑎᕋᕐᕕᖓ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐸᕐᓇᒃᓯᒪᓂᖅᓴᐅᓕᖁᓪᓗᒋᑦ 

ᐃᒃᐱᖕᓇᖅᑐᒃᑯᑦ ᐅᖃᐅᓯᖃᕈᓐᓇᖁᓪᓗᒋᑦ ᐱᔨᑦᑎᕋᕐᓂᐅᔪᓂᒃ ᐅᖃᐅᓯᓕᕆᓂᕐᒧᑦ ᐱᔨᑦᑎᕋᕐᓂᐅᔪᓂᒃ ᓄᓇᕗᑦᒥ 

ᐃᓕᓴᕆᔭᐅᓯᒪᔪᓂᒃ ᐅᖃᐅᓯᖏᓐᓂᒃ ᒐᕙᒪᑐᖃᒃᑯᓐᓂᑦ ᐊᒻᒪᓗ ᒐᕙᒪᑐᖃᒃᑯᓐᓂᓐᖓᖅᓯᒪᔪᓂᒃᒐᕙᒪᑐᖃᒃᑯᓐᓂᒃ 

ᒪᓕᒃᑐᓂᒃ ᐱᓕᕆᕕᖕᓂᒃ, ᐅᕝᕙᓘᓐᓃᑦ ᒐᕙᒪᑐᖃᒃᑯᓐᓅᓕᖓᔪᓂᒃ ᑎᒥᐅᔪᓂᒃ.   

 

ᐅᖃᖅᑏ, ᐅᖃᐅᓯᓕᕆᓂᖅ ᐱᒻᒪᕆᐊᓘᖕᒪᑦ ᐊᑐᑕᐅᖃᑦᑕᖅᓯᒪᔪᓂ, ᐃᓕᖅᑯᓯᓕᕆᓂᕐᒥ, ᐊᒻᒪᓗ 

ᓇᓗᓇᐃᖅᓯᒪᓂᖏᓐᓂᒃ ᓄᓇᕗᑦᒥᐅᑦ ᐊᒻᒪᓗ ᐃᓄᖏᓐᓂᒃ. ᑲᑎᒪᔨᕋᓛᓄᑦ ᐃᓚᒋᔭᐅᔪᑦ ᐃᓚᖃᓲᑦ 

ᐅᖃᓪᓚᒃᑎᓂᒃ 9 ᑐᖔᓂᐅᖏᑦᑐᖅ ᐊᔾᔨᒌᖏᑦᑐᓂᒃ ᐅᖃᐅᓯᖃᖅᑐᓂᒃ ᐃᓄᒃᑎᑐᑦ ᐅᖃᐅᓯᕐᓂᒃ, ᐊᖏᓂᖃᖅᑐᓂ 

ᐱᖓᓱᓂ ᐊᕕᒃᑐᖅᓯᒪᔪᓂ ᓄᓇᕗᑦᒥ. ᑲᑎᒪᔨᕋᓛᖑᔪᑦ ᓴᓐᖏᔪᓂᒃ ᑭᓯᐊᓂ ᐊᔾᔨᒌᖏᑦᑐᓂᒃ ᐃᓱᒪᒋᔭᖃᖅᑐᑦ 

ᖃᓄᐃᓕᖓᔭᕆᐊᖃᕐᓂᖓᓂᒃ ᓄᓇᕗᑦᒥ ᐅᖃᐅᓯᓕᕆᓂᐅᑉ ᐱᖁᔭᖓᓂᒃ ᐱᔾᔪᑎᒋᓪᓗᒋᑦ ᐅᖃᐅᓰᑦ 

ᐊᔾᔨᒌᖏᓐᓂᖏᓐᓂᒃ. ᐱᔾᔪᑕᐅᓯᒪᔪᖅ ᐊᔾᔨᒌᓕᑎᑕᐅᓂᖏᓐᓄᑦ, ᐱᓗᐊᖅᑐᒥᒃ ᐃᓱᒪᒋᓪᓗᒋᑦ ᑕᐃᒎᓯᖏᑦ ᐊᒻᒪᓗ 

ᑎᑎᕋᐅᓰᑦ, ᐅᖃᐅᑕᐅᓚᐅᕐᒥᔪᑦ ᑕᕝᕙᓂ. 

ᐅᖃᖅᑏ, ᑲᑎᒪᔨᕋᓛᑦ ᐃᑲᔪᖅᑐᐃᑦᑎᐊᖅᐳᑦ ᓴᐳᒻᒥᔭᐅᓂᖓᓂᒃ ᐊᒻᒪᓗ ᒪᓂᓴᖅᑕᐅᓂᖓᓂᒃ ᐃᓄᐃᑦ ᐅᖃᐅᓯᖓ 

ᐊᒻᒪᓗ ᐊᑐᖅᑕᐅᖃᑦᑕᕐᓂᖓ ᐃᖅᑲᓇᐃᔭᕐᕕᖕᒥ ᓄᓇᕗᑦ ᒐᕙᒪᖏᓐᓂᑦ. ᑲᑎᒪᔨᕋᓛᑦ ᐅᖃᐅᓯᖃᓚᐅᖅᑐᑦ 

ᐃᓕᓐᓂᐊᕐᓂᐅᑉ ᐱᒻᒪᕆᐅᓂᖓᓂᒃ ᐊᒻᒪᓗ ᐃᓕᓴᕆᔭᐅᖃᑦᑕᕐᓂᖏᓐᓂᒃ ᑐᓵᔩᑦ-ᑐᑭᓕᐅᕆᔩᑦ, ᐃᓕᓴᐃᔩᑦ ᐊᒻᒪᓗ 

ᐃᓕᓐᓂᐊᖅᑎᑦᑎᔩᑦ ᐊᒻᒪᓗᑦᑕᐅᖅ ᐱᑕᖃᖅᑎᑕᐅᔭᕆᐊᖃᕐᓂᖏᓐᓂᒃ ᓈᒻᒪᑦᑎᐊᖅᑐᑎᒍᑦ  

ᖁᕝᕙᓯᖕᓂᕆᔭᖏᓐᓂᒃ ᐅᖃᓪᓚᒍᓐᓇᕐᓂᐅᔪᑦ ᑐᕌᒐᐃᑦ ᑎᑭᑕᐅᖁᓪᓗᒋᑦ.  
 

ᑲᑎᒪᔨᕋᓛᑦ ᐃᓕᓴᖅᓯᑦᑎᐊᕋᓗᐊᖅᖢᑎᒃ ᑲᒪᒋᔭᐅᔭᕆᐊᖃᕐᓂᖏᑦ ᐊᒥᓱᓄᑦ ᐃᓗᓕᖏᓐᓂ ᐅᖃᐅᓯᐅᑉ 

ᒪᒥᓴᖅᑕᐅᓂᖓᓄᑦ ᐊᒻᒪᓗ ᐊᑐᖅᑕᐅᖃᑦᑕᕐᓂᖏᓐᓄᑦ ᓄᓇᕗᑦ ᐃᓗᐊᓂ ᑎᓕᔭᐅᔾᔪᑎᒋᓯᒪᖏᒃᑲᓗᐊᖅᖢᓂᒋᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ, ᑲᑎᒪᔨᕋᓛᑦ ᐃᓱᒪᖃᖅᑐᑦ ᑲᔪᓯᑦᑎᐊᕈᓐᓇᕐᓂᖏᑦ ᑎᑎᕋᕐᕕᖓᑕ ᐱᓕᕆᐊᖏᑦ 

ᐊᒃᑐᖅᑕᐅᔪᒻᒪᕆᐅᒐᔭᕐᒪᑦ ᐱᕙᓪᓕᐊᓂᐅᔪᓄᑦ ᑖᒃᑯᓇᓂ. ᑲᑎᒪᔨᕋᓛᑦ ᑕᐃᒪᐃᒻᒪᓐ ᑎᓕᐅᖅᓯᕗᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ ᑲᔪᓰᓐᓇᖁᓪᓗᒍ ᕿᒥᕐᕈᖃᑦᑕᕐᓂᖓᓂᒃ ᐅᖃᐅᓯᐅᑉ ᐱᖁᔭᖏᓐᓂᒃ ᓄᓇᕗᑦ 

ᓯᓚᑖᓂ, ᓲᕐᓗ ᓯᓚᖅᑲᑎᕗᑦ ᑲᓛᑦᖡᑦ ᓄᓈᓐᓂ ᐊᑯᓂᐅᓂᖅᓴᒥᒃ ᓴᐳᒻᒥᒃᖠᖅᓯᒪᖕᒪᑕ 

ᓴᓐᖏᓕᖅᑎᑦᑎᓯᒪᓪᓗᑎᒡᓗ ᐃᓄᐃᑦ ᐅᖃᐅᓯᖓᓐᓄᑦ ᐱᔪᓐᓇᐅᑎᓂᒃ.  

 

ᑲᑎᒪᔨᕋᓛᑦ ᑎᓕᐅᖅᑐᐃᖏᓐᓇᖅᐳᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ ᕿᒥᕐᕈᖁᓪᓗᒍ ᐱᔾᔪᑕᐅᕙᒃᑐᓂᒃ 

ᐊᒃᑐᐊᓂᓕᖕᓂᒃ ᐅᖃᐅᓯᐅᑉ ᐊᓯᐅᕙᓪᓕᐊᓂᖓᓄᑦ ᐱᓪᓗᒍ ᐃᓱᒫᓘᑕᐅᕙᓪᓕᐊᑐᐃᓐᓇᕐᒪᑦ ᓄᓇᕗᑦ ᐃᓗᐊᓂ.  
 

ᑲᑎᒪᔨᕋᓛᓂᑦ ᐊᑐᓕᖁᔭᐅᓯᒪᔪᖅ #4: 

ᑲᑎᒪᔨᕋᓛᑦ ᐊᑐᓕᖁᔨᔪᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐱᓕᕆᖃᑎᖃᑦᑎᐊᖁᓪᓗᒍ ᑎᒥᐅᔪᓂᔅ ᓲᕐᓗ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ, ᒥᓂᔅᑕᒥᒃ ᐅᖃᐅᓯᓕᕆᓂᕐᒧᑦ, ᓄᓇᕗᑦᒥ ᓯᓚᑦᑐᖅᓴᕐᕕᖕᒥᒃ, ᐊᒻᒪᓗ 

ᐊᒃᑐᖅᑕᐅᓯᒪᔪᓂᒃ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐅᖃᐅᑕᐅᖁᓪᓗᒋᑦ ᑕᐃᒃᑯᐊ ᐊᒃᑐᖅᑕᐅᓪᓗᐊᑕᕋᔭᖅᑐᑦ ᖃᓄᖅ 

ᐱᖁᔭᓕᐊᖑᓯᒪᔪᑦ ᐅᖃᐅᓯᓕᕆᓂᕐᒧᑦ ᐱᔨᑦᑎᕋᕐᓂᕐᒧᑦ ᐊᖏᕈᑕᐅᓯᒪᔪᑦ ᑲᔪᓯᑎᑕᐅᖕᒪᖔᑕ.  

 

ᐅᖃᖅᑏ, ᑲᑎᒪᔨᕋᓛᑦ ᖁᕕᐊᓲᑎᖃᖅᑐᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐊᓕᐊᓇᐃᒋᔭᖃᕐᓂᖓᓂᒃ ᐊᒻᒪᓗ 

ᑲᔪᖏᑦᑎᐊᕐᓂᖓᓂᒃ ᐅᖃᐅᑎᒋᔪᒪᓪᓗᒋᑦ ᐅᖃᐅᓯᕐᒥᒃ ᐃᓕᑦᑎᔭᕆᐊᖃᕐᓂᖏᓐᓄᑦ ᓱᕈᓯᕋᓛᖑᓂᕐᒥᖕᓂ. 

ᒪᓕᒐᓕᐅᖅᑏᑦ ᐊᖏᖃᑎᒌᒃᑲᓗᐊᖅᑎᓪᓗᒋᑦ ᐱᓕᕆᐊᖑᔭᕆᐊᖃᕐᓂᖏᑦ ᑖᒃᑯᐊ ᐱᒻᒪᕆᐅᖕᒪᑕ, 

ᐃᓱᒪᓕᐅᕆᔪᖃᓚᐅᖅᑐᖅ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐱᓕᕆᐊᖏᑦ ᑎᓕᔭᐅᓯᒪᓂᖓᑕ ᐃᓗᐊᓃᒃᑲᓗᐊᕐᒪᖔᑕ 

ᐊᒻᒪᓗ ᐃᓚᐅᖃᑕᐅᓗᑎᒃ ᐊᒻᒪᓗ ᐃᑲᔪᖅᑐᐃᓗᑎᒃ ᑕᐃᒃᑯᓂᖓ ᐱᓕᕆᐊᖑᔪᓂᑦ ᑎᒥᐅᔪᓂᑦ ᓲᕐᓗ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓂᑦ.   
 

ᑲᑎᒪᔨᕋᓛᑦ ᖁᕕᐊᒋᔭᖃᒃᑲᓐᓂᖅᐳᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐃᓕᓴᖅᓯᓯᒪᓂᖓᓂᒃ 

ᐱᔭᐅᔭᕆᐊᖃᓪᓗᐊᑕᖅᑐᓂᒃ ᐊᒻᒪᓗ ᐃᓱᒫᓘᑕᐅᔪᓂᒃ ᐃᓄᑐᖃᕐᓂᑦ ᐱᔾᔪᑎᒋᓪᓗᒋᑦ ᐅᖃᐅᓯᓕᕆᓂᕐᒧᑦ 

ᐱᔪᓐᓇᕐᓂᐅᔪᑦ ᐊᒻᒪᓗ ᐱᔾᔪᑕᐅᔪᑦ ᓄᓇᕗᑦ ᐃᓗᐊᓂ.  
 

ᑲᑎᒪᔨᕋᓛᓂᑦ ᐊᑐᓕᖁᔭᐅᓯᒪᔪᖅ #5: 

ᑲᑎᒪᔨᕋᓛᑦ ᐊᑐᓕᖁᔨᔪᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐱᓕᕆᖃᑎᖃᑦᑎᐊᖁᓪᓗᒍ ᓄᓇᕗᑦᒥ, ᓄᓇᓕᖕᓂ ᐊᒻᒪᓗ 

ᐊᕕᒃᑐᖅᓯᒪᔪᓂ ᑎᒥᐅᔪᓂᒃ ᐅᖃᐅᑕᐅᖁᓪᓗᒋᑦ ᐅᖃᐅᓯᓕᕆᓂᕐᒧᑦ ᐱᔾᔪᑕᐅᔪᑦ ᐊᒃᑐᐃᓪᓗᐊᑕᖅᑐᑦ 

ᑎᒃᑯᐊᖅᑕᐅᓯᒪᔪᓂᒃ ᓲᕐᓗ ᓱᕈᓯᓛᑦ, ᒪᒃᑯᒃᑐᐃᑦ ᐊᒻᒪᓗ ᐃᓄᑐᖃᐃᑦ.  

  

ᐅᖃᖅᑏ, ᑖᒃᑯᐊ ᑕᕝᕙ ᑲᑎᒪᔨᕋᓛᑦ ᐅᓂᒃᑳᖏᑦ ᐃᓱᓕᑉᐳᑦ. ᓅᑦᑎᒋᐊᖅᐳᖓ ᐅᓂᒃᑳᖏᑦ ᑲᑎᒪᔨᕋᓛᑦ 

ᐱᔭᐅᖁᓪᓗᒋᑦ ᒪᓕᒐᓕᐅᕐᕕᖕᒥ.  

 

ᖁᔭᓐᓇᒦᒃ, ᐅᖃᖅᑏ. 


